
Di's Ndac Che'n Diox Co'
Mque' Marc Ye's

Juan Bautist ngo yalban co'te’ nagan.
(Mt. 3.1-12; Lc. 3.1-9, 15-17; Jn. 1.19-28)

1 Taandxé' mod mtlo mbyath no mbyén con
che'n di's ndac che'n Diox co' ndlu' con che'n Jesu-
crist co' nac xgan'pe' Diox.

2 Thib mbi' co' ngro' lee Sayi co' mde'th di's co'
ndxab Diox, mbi'a mque' ye's loo libr co' nac xti's
Diox co' mbez taandxe":

Daa tel' ner thib mbi' co' xo'f zin' zin' co' gac
rsinen. Mbi' yi'th ner lool par te'th mbi' di's no
co mbi' yalban cdn che'nl no par li mbi' le' mén
tlo gondi's con che'nl, ne, par linab men menloo
con che'n Diox ndoore' co'se' yi'th lu'lloo men.

3 Mbyen thib di's che'n thib mbi' co’ mblo
yalban cabii co'te' nagan. Mbez mbi'": Ftub xnii
yéc gu' no ftub xnii lezo' gu' loo c6n che'n Tad
Diox. Fxal' gu' xtuuz gu' no fxal' gu'lezo' gu' par
fiee gu' no ta' gu' cuent con che'n Tad Diox. Tataa
mod gac nab gu' ndoore' yi'th Tad Diox gu' loo
gu'.

4 Cona, ngro xo'f Juan Bautist no ngro' too Juan
loo men co'te’ nagan par li Juan bautizar men.
Mbez Juanloo mén co' ndxi'th loo Juan naquinque’
gac bautizar meén par tataa mod Iu' men le' men,
licque, ngulaa yéc no ngulaa lezo' no mzye' ryethe
mod ye'rsin' co' ngop mén par caba oo mén ton'
Diox xquin mén no xtol men co' ndxap mén no co'

ncua'n men. 5 Latha, mbi'th mén gulaaz che'n laaz
meén jude no mén ciudape' Jerusalén par gon men
di's co' mbez Juan. Co'se' ndxelo nxo'f dol men xtol
meén loo Juan no ngo ro meén con che'n xtol men
loo Juan, ndli Juan bautizar mén le'n nit le'n yo'be'
Jordan.

6Xab Juan co'mdoc Juanngoclar' co' mbuab meéen
con yis lad ma' co' 1ée camell. Cinch co' ngoo le'n
Juan ngoc cinch che'n yid ma', ne. Lua' Juan no xit
Juanngoc mbiistoo no mzin huan. 7Co'se' ngo Juan
yalban loo mén con che'n di's ndac, taandxeé' mod
mbez Juan:

—Nare' yi'th thib mbi' co' mas ndxap con' roo
con' Xénla's nii mbi'no la's ya' mbi' leque daa. Por
con'roo con' Xén co' ndxap mbi'la's nii mbi' nola's
ya' mbi', pa tan con mbi' con co' ndxac mbi'. Axta
ne' ne'lin ryes coo'en loo mbi' par xaquen boo co'
natedo' yilid co' ngue nii mbi.

8 Mbez Juan, ne:

—Daa ndli bautizar gu' le'n nit. Per mbi'a li par
y0o gu'loo con che'n Diox por con che'n Xpii Natu'
xalque' ndxac bautizar meén le'n nit.

Juan Bautist mbli bautizar Jesus.
(Mt. 3.13-17; Lc. 3.21-22)

9Leque le'n huiza, Jesus ngro' le'n yéez Nazaret
co' nac thib yeez che'n laaz men galile. Mbi'th Jesus
co'te' ngo Juan par li Juan bautizar Jesus le'n y4'be'
Jordan. 10 Texal ngolo ngro' Jesus le'n nit, ngolo
ngoc bautizar Jesus, gunee Jesus mxyal' 1oo bé' no
gunee Jesus nde laa Xpii Natu' loo bé' loo Jesus.
Gunaa Xpii Natu'a xal fiaa thib palomxtil' hora.

11 No leque hora mbyeén thib di's loo bé' co' ndxab
loo Jesus:

—Luu nac xgan'pe' daa co' anze'f ngudloon no
lezon. No por con che'nl, anze'f ndyac lezon.

Mebizya mbli preb Jesus.
(Mt. 4.1-11; Lc. 4.1-13)

12 Ngolo ngoc con'a, Xpii Natd' mbli par mxen
Jesus ned. Nda Jesus co'te' nagan. 13 Ngo ban Jesus
co'te' nagana cho' huiz lath ma' huan. Lath xtau'a,
mbi'th Mebizya loo Jesus par li Mebizya preb loo
Jesusno par cobya' Mebizya Jesus par fiee Mebizya
Neene' ché' tli Jesus con ndlya's Mebizya. Per Jesus
ne'nglide cas Mebizya. Ngoloa, mzin angl che'n
Diox loo Jesus par mbli angl mandad loo Jesus.

Jesus mtlo mxo'fzin' con che'ndi's ndac le'n huax
Yeéezno ranch par ned le'n laaz meén galile.
(Mt. 4.12-17; Lc. 4.14-15)

14 Per pente ndxac pla huiz nguri'th con'a, mxen
meén Juan Bautist. No mque' mén Juan Bautist
lezi'f. Le' Jesus na, ngua le'n huax yéezya' che'n
laaz mén galile par ngua lo Jesus yalban. No ngua
te'th Jesus con che'n di's ndac co' ndlu' loo men xa
mod ndlya's Diox yoo mén loo con che'n Diox par
fiibe'pe' Diox loo meén. 15 Mbez Jesus oo mén par
neda:

—Nase mzinle' tiemp co'se' ndlya's Diox yoo gu'
loo con che'n Diox par fiibe'pe' Diox loo gu. Blaayéc
gu' no blaa lezo' gu' no fse' gu' mod co' ndxap gu'
loo Diox. No gola's gu' di's co' mbezen loo gu' co’
ndlu' xa mod lya' ménloo ryethe co' nac con' ryes.

Jestis ndxab loo thap myen' co’ ndyen mbéel: Ya'
gu'ndana'. Ftoo nque gu' Xisen.
(Mt. 4.18-22; Lc. 5.1-11)

16 Lath co'se' nda riid Jesus ro lagun co' nziri' loo
xyon che'n laaz mén galile, gunée Jesus chop hues
myen' co' lee Mon no Ndech. Ryop hues Ndech
Mon ngoc meén co' ndyen mbeel. Nzi go ryop hues
Ndech Mon yex le'n nit par yigaa mbeel le'n yex.
17Ndxab Jesus loo ryop hues Ndech Mon:

—Ya' gu' nda na', ey. Ftoo nque gu' xisen. Nalile'
gu' gac men co' lu' loo meén cén che'n Diox par yoo
men loo con che'n Diox xal ndx0o mbeéel le'n yex
co'se' ndyee ten gu' mbeel.

18 Leque hora, mbla' Mon ryop Ndech yex. Nda
nque Mon ryop Ndech xis Jesus.

19 Ngoloa, tolo mdoo Jesus ned, nda Jesus. Per
ndxepte mas gundee Jesus delant, gunee Jesus thib
mbi' co'lée Cob co'ngoc xgan' thib mbi' co'ngro'lee
Zebede. Gunee Jesus Juan hues Cob, ne. Nzi yon
xgan' Zebede le'n yooyaa. Nzi go bde' Zebede yex
con Cob no con Juan. 20 Ngurez Jesus Cob no Juan.
Ndxab Jesus loo myen:

—Ya' gu' nda na'. Ftoo nque gu' Xisen.

Sya, nda no myen' Jesus. Taate mtan' myen' xud
myen', Zebede, le'n yooyaa con moz.

Tré'ndlu’ con che'n thib mbi’ co' mque no thib xpii
ye'rsin'.
(Lc. 4.31-37)

21 Tolo mdoo Jesus ned con dyap myen' axta
mzin Jesus thib yéez co' lee Capernaum. Co'se’
ngoc huiz sabd co' ngoc huiz descans tiempa na,
ngoo Jesus le'n sinagog mena par lu' Jesus men con

che'ndi's ndac che'n Diox. 22Le' sya, ryete mén co'
ndxondi's co'nacdi'sndac che'n Diox co'ngo Jesus
yalban, ante ngiii' menano ante fiaaménaloo Jesus.
Tac Jesus ngue Iu' loo meéna xal thib men co' ndxap
con' roo no con' xen la's nii mén nola's ya' meén par
fibe'pe' Jesus 100 mén. Ména mden' no mda' ména
cuent ingue lu'de Jesus loo mén xal nac mod co'
ndlu' thib maistr co' ndlu' cén che'n ley co' mxo'f
Moisés loo meén. 23 Hora ngo thib mbi' co’' nac men
gulaaz che'n yeeza lath men le'n sinagog. Mbi'a
mque no thib xpii ye'rsin'. Xpii ye'rsin'a mbli ale
ngrozeée mbi'. No mbli xpii ye'rsin' ndxab mbi' loo
Jesus:

24—;Chonon ndxoo U'lath nu', a', Jesus, U' co' nac
men yeez Nazaret? ¢Ché' nde U' tre' par telux U'
nu', ca? Nandlibeque'U'le' U' nac mbi' nata' che'n
Diox. U'ngro'loo Diox. No mtel' Diox U' nde U' loo
izlyo'.

25 Sya, mbyoo Jesus xpii ye'rsin' co' mque no
mbi'. Ndxab Jesus loo xpii ye'rsin‘a:

—iQuex! Ftau'rol. No gro'loo mbi' ndxe'.

26 Per xpii ye'rsin'a mbli mquée mbii mbi'. No
mblobii mbii mbi' loo yoo. No mbli mbii cabii
ngrozeée mbi'. Ngoloa, chaa, ngro xpii ye'rsin'a loo
mbi'. 27 Le' sya, ryete men co' fiee ndxac con'a loo
mbi', anze'f mzyeb mén no mnibdi's mén loo xtaa
men. Ndxab men:

—¢Cho con' co' ndxac ba', yoo? ¢Chd di's cub no
con nac co' ndlu' mbi' ba'? Mbi' ba' ndxap con' roo
no con' Xén la's nii mbi' no la's ya' mbi', cona, axta
Xpii ye'rsin' ndxon ro mbi' no nden' xpii ye'rsin'
di's co' mbez mbi' loo xpii ye'rsin'.



SAN MARCOS 1:28 Vi SAN MARCOS 1:35

28 No ale huizte huizte mbin rye men gulaaz
che'n laaz men galile con che'n ryethe con' co' ndli
Jesus no co' ndlu' Jesus loo men.

Jestis mteyac xna'zap Mon Pedr.
(Mt. 8.14-15; Lc. 4.38-39)

29 Co'se' ngolo ngro' Jesus con myen' no men
le'n sinagog, Jesus nda no Cob no Juan. Ngua
Jesus liz Mon no liz Ndech. 30 Le'pe' huiza nax
xna'zap Mon loo xlé'. Ndxab mén guliz Mon loo
Jesus le' xna'zap Mon ndyac len. 31 Sya, ngoo Jesus
co'te’ nax xna'zap Mon. Mxit che Jesus xna'zap
Mon. Mteyac Jesus xna'zap Mon. Leque hora,
ngro xlé' xna'zap Mon. Sya, mtlo xna'zap Mon,
mbli zna'zap Mon cas ména con Jesus.

Jesus mteyac huax men yliz.
(Mt. 8.16-17; Lc. 4.4041)

32 Co'se' mzyele' izlyo' huiza no ngulaale' yal'
izlyo' huiza, mzin no meén huax men yiiz no
huax mén co mque no chol xpii ye'rsin' loo
Jesus. 33 Leque hora, ryete meén yeez Capernaum
mqueltaa ro ryo' liz Pedr loo Jesus. 34 Sya, mteyac
Jests huax men co' mque no chol yiiz. No mblo'
Jesus xpii ye'rsin' oo huax men co' mque no xpii
ye'rsin'. Ndxe'sleque' ndxac meéna. No inda'de
Jesus lugar loo xpii ye'rsin'a par angli xpii tyoodi's
men co' nquée mbii yéca cOn che'n Jesus tac xpii
ye'rsin'a huen huen nanee ch6 mbi' nac Jesus.

Jesuis ngo yalban le'n yéezya' che'n laaz men galile.
(Lc. 4.42—44)

35 Co'se' ndoore' yinii izlyo' tedib huiz co' nde

nquea, cuar ngo che Jesus. Ngro' Jesus thib lad ro

yeez Capernaum par cuez Jesus Diox tya. 36 Latha,
ne'nda'de Mon cuent con myen' co' ndxac Xtaa
Mon maa Jesus. Mon ngua cua'n Jesus con myen'
co' ndxac xtaa Mon pa ned nda Jesus. 37 Co'se'
mzyal Mon con myen' co' naqueltaa Mon Jesus,
Mon no myen'a ndxab loo Jesus:

—Ryete mén ngue tee cua'n U', Tad.

38 Per Jesus ndxabloo Mon no loo myen' co' ngue
tee no Mon:

—Nda na' le'n taamas yeez co' nziri' gax loo na'
ba' par tan cuent no gon yalban con che'n di's ndac
che'n Diox loo mén par ned ba', ne. Tac por cona
ngro'en loo Diox par ndalen loo izlyo' ndxe'.

39 Sya, mxen Jesus ned. Nda lo Jesus yalban loo
meén le'n sinagog meén le'n rye yeez co'te’' ngue no
men sinagog men. No mblo' Jesus xpii ye'rsin' loo
rye men co' mquée mbii che'n xpii ye'rsin' loo men
gulaaz che'n laaz mén galile.

Jestus mteyac no mtembii Jests thib mbi' co' mque
no yliz co' nac yliz ndxa's co' nteya's yid lad mén no
co'nteyée yid lad men.

(Mt. 8.14; Lc. 5.12-16)

40 Ned nque tee Jesus, ngo thib mbi' lath men.
Mbi'a mque no thib yiiz ndxa's co' nteya's no co'
nteyee yid lad mén. Mbii gax mbi'a loo Jesus. No
mdub xib mbi'loo Jesus. Ndxab mbi' loo Jesus:

—Tad, U' anze'f ndxac nteyac chol yiiz co' ndxap
men. j0j li U' favor tembii U' daa no teyac U' daa
loo yiiz ndxa's ndxe', huen!

41 Sya, mblyat lezo' Jesus guneée Jesus mbi'. Ante
mbuaal Jesus lad mbi'. No ndxab Jesus loo mbi'":

—Ndlyazen le' luu yac, ey.

Sya, mteyac Jesus mbi'.

42 No texal ngolo ndxab Jesus di's, mbembii yid
lad mbi' co' mque no yliz ndxa'sa. Ale, lueg mbyac
mbi'. 43 Mnibe' yee Jesus loo mbi'. Ndxab Jesus loo
mbi":

44 —Hui' nexa. Yende cho loo gabtel co' ngolo
mbli nonl ba', ndee. Ante ndlyazen yalloo nguley’
par fiee nguley' luu. No sangya 1a'l ofrend co' nac
g0n loo Diox por cén che'n con' co' mtembiin ladl,
ofrend co' nac gon co' mnibe' Moisés ta' men par
tataa mod fiee meén no yila's meén le' luu mbyacle'
loo yiiz ndxa's co' mque nol ladl.

Ngolo gunii Jesus Diox loo mbi', mtel' Jesus mbi',
bii mbi' par liz mbi'".

45 Per co'se' ndyaa mbi' par liz mbi', ale le'le'
mtlo mbi', mda' mbi' cuent loo rye mén co' mzyal'
mbi' ned xa mod mbyac mbi'. No con'a mbli ya
yende mod ngoo Jesus alanleque’'le'n nec thib yéez
che'n laaz meén galile. Mds quee lezo' Jesus mque
tee Jesus thib lad ro yéez co'te’ ihuaxte mén nzo.
Per mastale' thib lad mque tee Jesus, rye meén co'
naban par neda nda nqueque' xis Jesus par hui'
men loo Jesus no par libe' meén Jesus no par fiee
mena yalguzye' co' ndli Jesus.

2

Jesusmteyac thib mbi' co'mque no thibmbiiche'n
yiiz bech.

(Mt. 9.1-8; Lc. 5.17-26)

1 Ngolo nguri'th pla huiz, mbere Jestus. Ngoo
Jesus le'n yeéez Capernaum tedib vez. Mbyath di's
le' Jesus nzo liz thib mbi'. 2 Sya, setilte mqueltaa
huax men liz mbi'a loo Jesus axta ne' ne' gaal ro

ryo' yoo meén, tant huax men mqueltaa. Le' Jesus
na, mtlo ngo yalban con che'n di's ndac che'n Diox
loo mén par yoo ménloo con che'n Diox par fiibe'pe'
Diox loo meén. 3 Latha, mzin thap xa'bi' co' ne' thib
mbi' loo thib cami loo Jestus. Mbi'a mque no thib
mbii che'n thib yiiz co' ntequech lad meén. 4 Co'se'
fiee meéna yende mod y0o ména ro ryo', tant huax
men par yoo no ména mbi' loo Jesus, sya, afienti
mtequée mena mbi' par yéc yoo no mblit meéna tej
yéc yoo par laa ména mbi' nazal' cami mbi' loo
Jests par le'n nyoo. S5 Co'se' fiee Jesus le' ména
ndxela'spe’ le' Jesus ndxac teyac mén, ndxab Jesus
loo mbi' yiiza:

—Xgan', Xtol ltu no xquin ltu mdyon'le'.

6 Per pld mén co' nac maistr co' ndlu' c6n che'n
ley co' mxo'f Moisés 100 mén co' ndub latha, ména
mbli xtuuz le'n lezo' mén: 7 ¢Chonon tatua' ndy-
oodi's mbi' ba'? Mbi' ba' fiii ngoc nguaal di's con
che'n Diox. Ngue ta' mbi' xyanlezo' Diox tac yende
chd meén gac ton' xtol men co' ndxap xtol. Ante
Diox ndxdc nton' xtol mén. 8 Per yub Jesus non no
nanee Jesus con ngue li meéna xtuuz. Ndxab Jesus
loo mena:

—¢Chonon tatua' nzi li gu' xtuuz, a'? 9 ¢Xa nee
gu'? ¢Cho di's nac co' mds inagante, ndyac gu', par
gaben loo mbi' yiiz ndxe', &'? ¢Ché' mas inagante
naca, ndyac gu', gaben loo mbi': Xtol luu mton'len
0 ché' mas inagante gaben: Goo too. Bye' camil
ba'. Byaa par lizl, ca'? 10 Pues daa ndxab di's loo
mbi' yiiz ba' no nalle' lu'en loo gu'le' daa co' mbal
yaal loo izlyo' ndxe' xalque' ndxdal chol mén, daa
ndxap con' roo no con' Xén la's niin no la's yan par
ton'en xtol chol men loo izlyo' ndxe'.

Sya, mbere Jesus. Ndxab Jesusloo mbi' co' mque
no yiiz becha:

11—Naiibe'lool. Goo too. Fthuuz dda co' ngo'thl.
Bye' dda. No tee caaned, byaa par lizl.

12 Leque hora, ngo too mbi' co' mque no yiiz
bech. Mxen mbi' ned. Ngro' mbi'loo ryete men co'
nziri' tya. Ndyaa mbi' par liz mbi'. Por cona, ryete
mena ante mbui' no ante gunaa. No ngurez meéna
Diox. Ndxab ména:

—iAy, Dio's! Diblalnzinu'looizlyo' tarte hui' nu'
con' co' tatua' ndxac bha'.

Jests ndxab loo thib mbi' co' ngro’ lée Levi: Ftoo
nque xtsen. Ya' nda na'.
(Mt. 9.9-13; Lc. 5.27-32)

13 Ngoloa, ngua Jesus ro lagun co' nziri' ro xyon
men che'n laaz men galile tedib vez. Tya mqueltaa
huax mén loo Jesus. Le' Jesus na, mblu' con che'n
di's ndac che'n Dioxloo mén. 14 Lath nda riid Jesus
par neda, gunée Jesus ndub thib mbi' co' lee Levi
co' nac xgan' thib mbi' co' lée Alfe. Levi ndub co'te’
ndyee thix men tmi con che'n contribucion. Jesus

ndxab loo Levi: )
—Levi, goo too. Ftoo nque Xisen. Ya' nda na'.

Sya, ngo too Levi. Mbla' Levi zin' Levi. Nda no
Levi Jesus.

15 Nde nxon', ngoc thib con' loo Jesus. Lath ngue
yuhua Jesus sa yéth liz Levi, anze'f thib mén co'
ndli cobrar cén che'n contribucion mqueltaa, no
huax men co' ngop xtol, loo Jesus. No thidte mdub
mena loo més con Jesus no con myen' Xin' mté'th
Jesus. Le'pe' le'n huiza, anze'f huax mén mqueltaa
loo Jesus. Mdoo nque meéna Xis Jesus. 16 Co'se’ fiée
men co' nac maistr co' ndlu' con che'nley co' mxo'f



SAN MARCOS 2:17 Xi SAN MARCOS 2:19

Moisés loo mén no mén che'n xley' farise le' Jesus
thidte ndub yuhua no rye mena loo mes, ndxab
mena loo myen' xin' mté'th Jesus:

—¢:Xa mod ale thidte ngue yuhua maistr gu'
no ale thidte ngue yu no maistr gu' mén co' ndli
cobrar con che'n contribucidon no con mén ye'rsin’
co' anze'f thib xtol ndxap ba’, a'?

17Co'se' mbin Jesus tataa ndxab mena loo myen'
xin' mté'th Jesus, yub Jesus ndxab loo mena:

—Meén co' ndyac huen nzo lezo' men no ndyac
men yende cho yiliz nden' mén, ména ndyac
inquinte meéna doctor par teyac doctor meéna.
Ndxe'leque’, mén co' nden' yiiz, ména nden'
naquinque' mena doctor par teyac doctor mena.
Hui' gu' nexa. Na ne'ngalte loo izlyo' ndxe' par

bezen no cuin men co' nden’' nac men meén huen.
Ndxe'leque', daa ndal loo izlyo' ndxé' par bezen

Nno cuin meén co' nden' nac ména men ye'rsin' no
meén co' nden' nac ména men co' ndxap xtol loo
Diox.

Ndxep mén mnibdi's loo Jesus chonon imbe
xlatte Jestis con myen' xin' mté'th Jesus.
(Mt. 9.14-17; Lc. 5.33-39)

18 Thib vez ngoc thib con'. Co'se' ngure xlat
myen' xin' mté'th Juan Bautist no myen' Xin'
mté'th men xley' farise, mbi'th pla men loo Jesus.
Mnibdi's ména loo Jesus:

—¢Chonon mbe xlat myen' xin' mté'th Juan
Bautist no myen' xin' mté'th men xley' farise per
myen' Xin' mté'th luu imbe xlatte, a'?

19Testis mcab loo mena. Ndxab Jesus:

—¢Ché' ngue li gu' Xtuuz nzo mod cue xlat men
co' ngoc convid par ya thuhua meén co'te' mselya’

thib ned myen' co’' mselya' lath nzi mena liz myen'
con myen' co' mselya'a, ca'? Yende xaa. Chele’
myen' co' mselya'a nziri' con meén co' ngoc con-
vida, yende mod cue xlat mena, ey. 20 Per co'se'
zin hor bii myen' co' mselya'a, sya, cue xlat men
co' ngoc convida.

21 Nde niin thib con' loo gu': Yende ch6 mengot

nzo co' co bde' thib le' lar' cub loo thib lar'can’
gox. Tac chele' lar'can’ goxa yo bdé' lar' cub, le'

sya, co'se' yech lar'can' goxa, lar' cub co' nzo hde'
lar'can’ goxa ched yee lar'can'a. Le' sya, lar'can'a
madsnarooryed. 22None'ne' comeén mezcal co' diz
ngro' palenc le'n thib garrafén gox co' nalé'le'. Tac
thib descuid mezcal li par tolo lyé' garrafon gox co'
nalé'. Le' sya, tataa mod gac perdid mezcal no gac
perdid garrafon, ne. Cona, ngue niin loo gu': Mas
huen gaca co men mezcal co' diz ngro' palenc le'n
garrafon cub par ne'gacte perdid mezcal no par
ne'lyé'de garrafon, ne.

Myen’ xin' mté'th Jesus mcho' bacdo che'n triu
thib huiz sabd.
(Mt. 12.1-8; Lc. 6.1-5)

23 Thib huiz sabd co' ngoc huiz descans tiempa,
Jesus nda riid co'te' nax thib le' yoo co'te' nzo'f fia'
triu con myen' xin' mté'th Jesus. Le' myen' xin'
mté'th Jesus na, mtlo mcho' bacdo triu. No ngobya'
myen' bacdo triu. No mbla' myen' mbii loo nzob
triu par ryo yix loo nzob triu par hua myen' nzob
triu. 24Le' sya, men xley' farise co' nzo lath mén co'
nda nque Xis Jesus ndxab loo Jesus:

—]Jesus, hui' nexa. ¢Chonon ndli myen' xin'
mté'thluu zin' co' indxaalte limen huiz descans, a'?



SAN MARCOS 2:25 xiii SAN MARCOS 3:2

25 Sya, mcab Jesus. Ndxab Jesus loo meén xley'

farisea: . .
—Aa, ¢ché' nec thib vez tarte lab gu' loo libr co’

nac xti's Diox, co'te' nda' cuent con che'n David co'
ngoc rey pola, con' co' mbli David thib vez co'se’
mblyan' David con mén co' mblyath no David ned
mque tee David, ca'? David mblyan' no mquinque’
hua David con ména. 26 David ngoo le'n templ le'n
tiemp co'se’' ngoc Abiatar jef che'n nguley' co’' mas
mnibe' loo rye nguley'. Ale mxen David pan co'
ngoc pan co' mbec men loo mes le'n templ, co' nee
di's, mbec mén pan loo Diox. Pana ante nguley'
ndxap permis par hua nguley' pana tiempa. Mda'
David pana nduhua men co' ngure no David, ne.
27Ndxab Jesus loo ména, ne:

—Diox mtan' thib huiz co' nac huiz sabd par
ne'lide meén zin' co' mbyan' tub co' ne'ngacte ntelo
meén le'n sman, no par gac con' ndac loo Diox,
no par li mén descans. Per ne'ntan'te Diox huiz
sabd par fiibe' yee men loo xtaa men loo co' nac

costumbr co' nzi no men no co' mbed no men.
28 Por cona, daa co' mbal ydal loo izlyo' xalque'

ndxdal chol ménloo izlyo', daa ndxap con'la's niin
no la's yan par fiibe'en loo men con ndxaal li men
huiz sabd co' nac huiz descans.

3

Jesus mteyac thib mbi' co' mque no sa ya'biiz.
(Mt. 12.9-14; Lc. 6.6-11)

1 Mbere Jesus, ngoo Jesus le'n thib sinagog co'
ndub le'n thib yéez par neda. Lath meén co' ngo
le'n sinagoga, ngo thib mbi' co' nayliz sa ya'. Ya'
mbi'a yende mod huin. No yende mod ga'. 2 Latha,

Xée nzi la's meén loo Jesuds par fiee ména feene'
ché' teyac Jesus ya' mbi'a huiz sabd co' nac huiz
descans par tataa mod cua'n mena mod x4 mod
quexu' que' fals ména Jesus. 3 Sya, Jesus ndxab loo
mbi' co' nayiiz ya'a:

—Goo too co'te' ndubl ba'.

4 Sya, ndxab Jesus loo men co' xeée nzi la's loo
Jesus:

—¢Xaneegu'? (Ché'nda'ley co' mxo'f Moisésloo
men lugar 1i mén con' ndac o li mén con' ye'rsin’
le'n huiz co' nac huiz descans co' nac huiz sabd no
ché' nda' ley lugar 100 men teld' men thib men loo
con' ryes o ché' nda' ley lugar guth men thib men
le'n huiz descans co' nac huiz sabd, ca'? Fcab gu'
loon, ey.

Per ndxe'leque’, ména ne'ngacte ncab loo Jesus.
Ale mbyau' ro rye meéna. > Sya, ngocloo Jesus
mbui' Jesus oo ména. No mxi lezo' Jesus con ména
tac ne'nglaa huente di's co' ndxab Jesus le'n lezo'
mena. No ne'ngaa'dte meéna di's co' mbez Jesus loo
meéna. Sya, ndxab Jesus loo mbi' yiiza:

—Ftega'yall, ey.

Sya, mtega' mbi' ya' mbi'. Ngoloa, ale chaa,
mbyac ya' mbi'. 6 Ngoloa, ngro' men co' nac men
xley' farise. Mtlo mena, mdoodi's ména con mén
co' nac partid che'n mén herodist par cua'n ryop
ned mena mod xa mod guth mena Jesus.

Tré' ndlu' con che'n xa mod anze'f huax men
mqueltaa loo Jests ro lagun.
7Jesus nda co'te' nziri' lagun gaxte co'te' nziri'
yeez co' lée Capernaum con myen' xin' mté'th
Jesus. No anze'f thib mén guladaz che'n laaz mén

galilenda nque xis Jesus. 8 Co'se' mbin menle' Jesus
ndli yalguzye' roo no yalguzye' xén loo chol mén,
anze'f thib men gulaaz che'n laaz men jude, no men
ciudape' Jerusalén, no men gulaaz che'n laaz mén
idume, no men yéezya' co' nziri' par ned ndlyen
huiz par ned ndri'th yd'be' Jordan, no men gulaaz
che'n laaz mén ciuda Tir, no mén gulaaz che'n laaz
meén ciuda Sidon, mbi'th rye meéna loo Jesus par
hui' méena no fieée ména c6n ndli Jesus. 9 Por cona,
co'se’ mqueltaa huax meén loo Jesus, ndxab Jesus
loo myen' xin' mté'th Jesus ya cuan myen' thib
yOoyaa par yoo thidte Jesus le'n yooyaa par ne'ti'de
men arid Jesus. 10 Tac Jesus mteyacle' huax men
yliz. Cona, ryete meén co' ndyac yiiz ndxezi'f no
ndxega's Jesus no nzi mchep men xtaa mén par
ante gaal mena Jesus, sya, yac mena. 11 Co'se' fiee
men CO' mque no xpii ye'rsin'a Jesus, xpii ye'rsin’
co'nzoloo menambli par mdub xib meénaloo Jesus.
No cabii mbez yée mena loo Jesus. Mbez meéna:

—U'" nacpe' xgan' Diox.

12 Per Jesus mnibe' yee loo xpii ye'rsin' co' ngo
loo ména. Ndxab Jesus loo xpii ye'rsin‘a:

—Nibe'enloo gu' yende chd loo gabte gu' chd nac
daa.

Jesus ngue go' xa' si' fchop myen' lath ména par
hue'myen’'di's con che'n Jesus.
(Mt. 10.1-4; Lc. 6.12-16)

13 Ngoloa, ngua quée Jesus loo thib yii co' ndub
gaxte tya. Ngurez Jesis mén co' mblya's Jesus
mcui Jesus. Sya, ngua gax mena co'te’' ndub Jesus.
14Ngoloa, mblec Jesus si' fchop myen' no mblo' xa'
Jesus si' fchop myen' par mque tee no myen'a Jesus

no par tel' Jesus myen'a par te'th myen'a no par
co myen'a yalban cén che'n di's ndac che'n Diox
loo meén. 15 Jesuis mbli par mque no myen' con'la's
nii myen' no con'la's ya' myen' par ante fiii myen'
loo xpii ye'rsin’, ryo xpii ye'rsin' loo mén. 16 Ryete
si' fchop myen' co' ngoc nerleque' myen' co' mcui
Jesus, myen'a lée taandxe': Ner mbi' co' Jesus mcui
lee Mon. Loo Mon mda' Jesus tedib 1ée co' lée Pedr.
17Nongurez Jesus Cob no Juan co' ndxacryop hues
xgan' thib mbi' co' lee Zebede. Jesus mdub lee ryop
hues myen' na, Boanerg, co' nee di's, anze'f nayez
yéc myen' co'se’' ndyoodi's myen'. 18 Xisa ngurez
Jesus Ndech, Lip, Bartol, Mate, Max, Cob co' ngoc
xgan' tedib mbi' co' lee Alfe. No ngurez Jesus Tade,
no tedib mbi' co'lee Mon co' ngoo loo thib ned men
co'ngro'lée partid cananist. 19No lult ngurez Jesus
Jud Iscariot. Jud ngoc leque thib myen' xin' mté'th
Jesus co’ mda'xu' Jesus loo mén ye'rsin' yiloa.

Men ngue quexu' ngue que’ fals Jesus le' Jesus
ndxap con'la's nii Jestsno la's ya' Jests por con che'n
Beelzebu.

(Mt. 12.22-32; Lc. 11.14-23; 12.10)

Ngoloa, ngoo Jesus liz thib mbi' con myen' Xin'
mté'th Jesus. 20Le' men co' mbin con che'nJesus na,
mqueltaa mena loo Jesus axta ne' ne' ngac nghua
no Jesus myen' xXin' mté'th Jesus tant thib men
mqueltaa. 21 Co'se' mbin meén guliz Jesus c6n ngue
liJesus no con' co' ndxac loo Jesus, mbi'th meénaloo
Jesus par hue' yée meéna Jesus tac mbez ména no
ndyoodi's mena le' Jesus nquée mbii yéc.

22 Lomisque' ne, mén co' ngoc maistr co' ndlu'
con che'nley co' mxo'f Moisés loo mén, co' nde par

ned ciuda Jerusalén no co' nac men co' nzo lath
men co' nde nque Xis Jesus, mbez ménaloo meén co’
mqueltaa loo Jesus:

—Beelzebu co' nac jef che'n rye xpii ye'rsin’
ngue tee no mbi' ndxe'. No por con che'n con' roo
no con' xén co' ndxap Beelzebula's nii Beelzebu no
la's ya' Beelzebu ngo' mbi' xpii ye'rsin' loo meén.

23 Sya, ngurez Jesus meén co' ndlu' cén che'n ley
co' mxo'f Moisésloo mén. Mtetac Jesus thib di's loo
meéna. Ndxab Jesus:

—¢Xa mod leque Mebizya co'pe' Mebizya loo
men, a'? jMda yob yéc gu', na! 24 Anggab na'i,
chele' mén co' fiibe' loo thib gobiern, gac mena
chop partid no cue yoo ryop partid meéna, le' sya,
gobierna yende mod tolo xec no yende mod tolo
yo gobiern, ¢1é'? 25 Lomisque' ne, chele' thib ned
men guliz co' nzo ban thib yoo, tlo gac meén guliza
chop ned men por nzi yoo men guliza, yende
mod tolo xec meén guliza par yo ban mén guliza
thidte yoo par tolo gac ména thib nedte men, ¢1é'?
26 Lomisque' ne, chele' Mebizya bix yath loo c6n
che'n Mebizya, yende mod tolo cue no yo Mebizya.
Ale ndxe'leque’, lyux Mebizya thidtene.

27 Lomisque' ne, yende ché meén gac yoo liz thib
mbi' co' nac mbi' tin' par li huan' men con che'n
mbi' liz mbi' chele' mén ne'quedd'de mbi' tin'a ner.
Per chele' meén ner quedd' nii mbi' no ya' mbi’, le'
sya, tataa mod lique' men gan li huan' men che'n
mbi'liz mbi'".

28 Nangue nii tedib con' co' nac con'licpe'loo gu',
ne: Nzoque' mod tyon' rye Xquin men no xtol men
noryethedi'sco'nacdi'sye'rsin' co' ndyoodi's men
loo xtaa mén. 292 Per men co' fiii ngodc nguaal con'

con che'n Xpii Natu', yende mod tyon' xtol mena
thidtene. Ndxe'leque’, ndxap ména dol thidtene
par tetii Diox meéna yiloa.

30 Tataa mtetac Jesus rye di'sa loo mén tac mena
mbez nzo thib xpii ye'rsin' loo Jesus.

Xna' Jesus no myen' huespe' Jesus ngua cua'n
Jesus.
(Mt. 12.46-50; Lc. 8.19-21)

31 Ngoloa, mzin xna' Jesis no myen' huespe'
Jesus loo Jesus co'te' nzo Jesus. Per ne'ngoode xa'
par len nyoo. Par fuer no maste ngure xa'. Ndxab
xa'loo men co' nziri' tya:

—Guuz gu' loo Jesus yi'th Jesus ndxeé'.

32 Meéna mteri'th di's par le'n nyoo. Le' sya, pla
men co' nzi dib vuelt loo Jesus ndxab loo Jesus:

—Tad, xna' U' no myen' huespe' U' nziri' fuer.
Ngue bez xa' U' par tyoodi's noxa' U'.

33 Per Jesus ndxab loo ména:

—¢Ché' ndlya's gu' niin loo gu' cho men, licque',
nac xal xnan no myen' huesen?

34Ngoloa, mbui' Jesisloo mén co' nziri' dib vuelt
loo Jesus. Ndxab Jesus loo ména:

—Niin loo gu' ché men nac xal xnan no xal
myen' huespe'en. Ryete gu' co' nziri' loon ndxe'
lalque' nac xal xnan no nac gu' xal huesen. 35 Tac
chol meén co' ndli xal nee lezo' Diox, ména nac xal

huesen. Ména nac xal ftanen. No nac meéna xal
xnan.

Jestus ngue tetac loo meén xa mod ngo thib mbi’

bin.
(Mt. 13.1-9; Lc. 8.4-8)

1 Mbere Jesus. Mtlo Jesus, mblu' Jesis men ro
lagun co' nziri' tya. Anze'f thib men mqueltaa co'te’
ngo Jesus. No de tant huax men mqueltaa, mas
quee lezo' Jesus ngua tub Jesus le'n thib y0oyaa co’
ndub loo lagun gaxte ro lagun. Le ména na, ngure
loo yux ro lagun. 2 Sya, mtetac Jesus di's loo men
par tataa mod lu' Jesus huax con' loo mén no ta'
Jesus cuent con che'n di's co' ngue tetac Jesus loo
men. Mbez Jesus loo men:

3—Bin gu' di's co' tyoodizen loo gu' ndxe'. Thib
mbi' co' ngo bin, mbi' ngro'. Nda lo mbi' bin.
4 Lath ngue go mbi' bin, ngulaa ndxep biz bin ro
ned. Ngoloa, mbi'th mbin. Mblo' mbin biz bina.
Nduhua mbin biz bina. 5 Le' tedib lugar na, lath
ngue go mbi' biz bin, ngulada ndxep biz bin loo yoo
quee co'te' xhuite yoo nzi'floo quée. Luega ngulen
biz bina tac inacha'de nzi'f yoo loo quee. 6 Per
co'se' mtlo mdin bée ro'tha, ale mbiiz ro'tha tac
yende mod ngroo ngxeéen lox ro'tha loo yoo quéea.
7Tedib lugar na, lath ngue go mbi' biz bin, ngulaa
ndxep biz bin le'n huan. Per co'se' ngulen ro'tha,
mtlo mblyus ro'th le'n huan tac mdin huan ro'th.

Porlultne'nda'dero'th cosechtacmdinhuanro'th.
8 Le' tedib lugar na, mblo mbi' biz bin antub loo

yoo be'f. Tyase huen ngulen ro'th. No mbryoo
mxyén ro'th. No mda' biz bina thib huen cosech.
Thib nzob bin mda’' gal psi' quée nzob. Tedib nzob
bin mda' ayon quée nzob. Tedib nzob bin mda’
thib ayo quee nzob.

9Tolo ndxab Jesus loo ména:

—Gu' co' ndxdac ta' gu' cuent co' huenleque' con
nee di's di's co' ngue toodizen loo gu' ndxé', no
chele' gu' ten' con nee di's di's ndxe', bin gu' di's co’

ngue niin loo gu' ndxe' no fta' gu' lugar yaa'd di's
ndxe'le'nlezo’ gu'.

Tré'ndlu’ con mbli mtetac Jesus di's loo men.
(Mt. 13.10-17; Lc. 8.9-10)

10 Per co'se' ngolo mbii rye mén, taate mbyan'
Jesus con taandxep men co' be' mbyan' con ryete
si' fchop myen' xin' mté'th Jesus. Mnibdi's mena
no myen' xin' mté'th Jesus loo Jesus con nee di's
di's co' mdoodi's Jesus co' mtetac Jesus oo meéna.
11 Sya, ndxab Jesus loo ména no loo myen' xin'
mté'th Jesus:

—Por part cén che'n gu', ey, Diox angndli loo
gu' par ta' gu' cuent no non gu' xa mod ndlya's
Diox fiibe'pe' Diox loo men. Con che'n con'a be'
nzo casloo loo taamas men. Cona, ndxe'leque’, loo
meén co' tarte tyal yila's par ta' meén lugar fiibe'pe’
Diox loo meén, na ntetac di's 1oo ména par tataa
mod ndyoodiz non meéna. 12 Tataa ndlin par gaca
co'se’ hui' mena loo con chenen, con'a ndli gac
meéna Xal meén co' inglii'de. No co'se' gon meén di's
co' mbezen, gac mena xal men co' ne'ta'de cuent
con che'n di's co' mbezen par tataa mod ne'lyaade
yéc ména no ne'lyaade lezo' meéna no ne'se'de meéna
mod co' ndxap meéna par ne'tyon'te xtol meéna.

Jesus ngue ta' cuent con nee di's con che'n biz bin
co'ngue go mbi'.
(Mt. 13.18-23; Lc. 8.11-15)
13 Tolo ndxab Jesus loo ména no loo myen' xin'
mté'th Jesus:
—¢Ché' no gu' ne'nda'de cuent con che'n di's co’
mtetaquen loo gu', ca'? Chele' gu' ne'nda'de cuent
con nee di's co' ngolo guniin loo gu'a, ¢xa mod ta'

gu' cuent no ten' gu' con che'n taamas di's co' tolo
tetaquenloo mén, sya? 14Di's co' ngolo mtetaquen
loo mena nee di's ndxe': Mbi' co' ngo biz bin nee
di's nac xal meén co' nde'th di's no co' ngo yalban
con che'n di's ndac che'n Diox. 15 Nzo ndxep meén
co' nac xal nzob bin co' ngulaa ro ned. Ména nee
di's nda' ménalugar ndxon ména di's con che'n di's
ndac che'n Diox. Per co'se’ ndxacle' ndxep huiz
mbin mena di's, no queltaa yende cho meén tolo 1u'
loo mena xal tolo nda di's no xal tolo ndyee di's,
latha xaste ndli Mebizya par ndxathla's mén con
che'n di's co' mbin meén co' mbli mden' mén le'n
lezo' mén x4 nac co' ndlya's Diox li men. 16 Nzo
taamas men co' nac xal biz bin co' ngulaa loo yoo
quee, co' nee di's, co'se' mbin men di's ndac che'n
Diox, mbin mén di's ndac che'n Diox dib nzo yéc

meén no dib nzo lezo' mén, 17 Ména nac xal ro'th
co' ngulenga. Yende fuers lox ro'tha no ne'nxecte

ro'tha arid nen tac yende pa xon'lox ro'th. Le' sya,
co'se’ ndxac ngoc nguaal con' 1oo mena no ndxac
yalndyub ngu's oo meéna por cén che'n di's ndac
che'n Diox, sya, ntlo ména, ndyoo xa' lezo' mena
loo cén che'n di's ndaca. 18 Nzo taamas men co'
nac xal biz bin co' ngulaa le'n huan. Ména ndxon
di's co' nac di's ndac che'n Diox. 19 Per latha, mas
ndxath ndlyux men loo yalgon' che'n izlyo' ndxe'.
No leque mén ndli par leque méen nquedii mén loo
yalgon' men. No sate mas ndlya's mén no ndxoo
yéc mén que no men chol con'. Le' sya, ryete xtuuz

co' mas ndli men con che'n con'a ndli ndxathla's
meén con che'n di's ndac che'n Diox par tataa mod

ne'gacte men xal biz bin co' ta' huax cosech. 20 Per
nzo ndxep meén co' ndxon con che'n di's ndac che'n

Diox, no ndyubdi's mén co' mbez di's ndac. Ména
nac xal biz bin co' ngulaa loo yoo be'f. Nzo ndxep
men co' nac xal thib quee nzob co' mda' gal psi'
quée nzob. No nzo taamas men co' nac xal biz bin
co' mda' ayon quee nzob. No nzo taamas meén co'
nacxalbin co' mda' thib ayo quée nzob, co'needi's,
nac nzob bina bin co' mda' mas huax cosech.

Jesus mtetac loo mén xal nac thib lampr co' ndxoo
xnii,
(Lc. 8.16-18)

21 Ndxab Jesus loo meén, ne:

—¢Ché' nzo mod tub meén thib lampr co' nzo
xnii le'n thib cajon o tub mén lampr xan' thib lun/,
ca'? Yende xada. Ndxe'leque', mén quetal lampr
gdp par tenii lampr loo mén. 22 Na nii loo gu', ne:
Yende nec thib con' co' nzo casloo co' ne'ryo xo'fte
loo xnaa. No yende nec thib con' co' Xxexte ndxac
co' ne'yathte no co' ne'yente loo mén. 23 Gu' co'
ndxaa'd di's nza par ta' gu' cuent co' huenleque'
con nee di's co' ngue niin loo gu' ndxe', bin gu' di's
co' ngue niin loo gu' ndxeé' no fta' gu' lugar yaa'd
di's ndxe'le'nlezo' gu'.

24Ndxab Jesus loo men, ne:

—Huen huen bli gu' Xtuuz con che'n di's co' nzi
yon gu' nalle'que’. Tac leque mod co' ndxap gu'
no co' ndli gu' loo hues xtaa gu', leque moda gap
Diox con gu' no li Diox loo gu'. No masre' tolo zib
Diox loo gu' xalque' nac co' ndli gu' loo hues xtaa
gu', gu' co' nzi yon di's ndxé', que naca li gu' con'
ye'rsin’', que naca li gu' con' ndac. Diox lique' gaca
loo men xalque' nac con' mbli men loo xtaa men.
25 Tac loo men co' nda' lugar ndxdn ndac meéen con

che'n di's ndac che'n Diox, oo mena Diox tolo li
mds gon ndac meéena con che'n di's ndac che'n Diox
yiloa. Per ndxe'leque’, mén co' indyalte no mén
co' indub nzade par tolo gon men cén che'n di's
ndac che'n Diox, loo ména Diox sate li par yau'
Xtuuz mén no yau'lezo' mén par gaca loo men, por
derech, yathla's mén con che'n di's ndac co' mbin
meén no co' mde'th men co' ngo yalban c6n che'n
Diox loo men.

Jesus ngue tetac con che'n biz bin co' ndryoo
nxyen.

26 Ndxab Jesus loo meén, ne:

—Mod co' ndxar' mén no mod co' nqueltaa meén,
meén co' ndyal yoo men loo con che'n Diox par
fibe'pe' Diox loo men, nac xal co'se’' ngo thib mbi'
bizbinloo y0o. 27Co'se' ngolo mblo mbi' bizbinloo
y0o, nda li mbi' descans no ndxat mbi' no ndxeche
mbi' xal nac mod che'n mbi'. Latha, ndri'th thib

huiz no ndri'th tedib huiz co'se' fiee mbi'le' biz bin
ngulenle', no nzi roole' bin, no nzi xenle' biz bin.

Per ne'ta'de mbi' cuent xa mod nzi roo biz bin no
x4 mod nzi xén biz bin. 28 Per yodo co' mblo mbi'

biz bina, ancualque' ndxac fia'. Ner ndlyen fia".
Ndxeloa, ndxas bacdo fia'. Yiloa, ndryo yaslad fia'.
29No co'se' mzinle' tiemp ntlo nguus fia', ntlo moz
ngro' moz par ya thop moz cosech tac mzinle' huiz
dyop cosech.

Jesusngue tetac conche'nbiz binmostaz loo meén.
(Mt. 13.31-32; Lc. 13.18-19)
30 Ndxab Jesus loo ména, ne:
—Nde niin tedib con' loo gu': (X4 nee gu' no
xa nden' gu' xal nac mod co' tlo queltaa men par

tyal meén fiibe'pe' Diox loo meéna, a'? No ¢xa nee
gu'? ¢Cho tedib con' tetaquen mod co' yoo men
loo con che'n Diox par fiibe'pe' Diox loo ména, a'?
31 Pues mod co' tlope' Diox, fiibe'pe' Diox loo mén
gac nagabte men co' tlo yoo loo cén che'n Diox.
No con ménate no mas li yila's huax men loo con
che'n Diox no tyal huax men fiibe'pe' Diox loo meén
co' nac che'npe' Diox xal thib biz bin mostaz co’
iflaade naroo co' ngo men loo yoo. Gu' fiee le' biz
mostaz nac thib biz mas bix co' nzo loo rye biz bin,
¢16'?7 32Tac co'se' ngo men biz huan mostaz loo yoo,
ndlyen huan mostaz. No mas ndryoo nxyen huan
mostaz leque taamas huan no loo con' nayée co'
ngo men bin. Le' sya, axta mbin bé' nde cal loo
huan mostaza.

Jesus mtetac con che'n di's ndac che'n Diox loo
men thib mod tedib mod.
(Mt. 13.34-35)
33Tataa mod mblu' Jesis mén cén che'ndi'sndac
che'n Diox con huax di's co' mtetac Jesus loo meéen
par gonndacmendi's co' nzote mod gon ménno co'

nzote mod mas ta' men cuent con che'n di's ndaca.
34 Nec thib di's ne'ndoodi'ste Jesus loo mén chele'

Jesus intetacte di's oo men. Per ndxe'leque’, loo
myen' xin' mté'th Jesds mas ndoo lite mda' Jesus
cuent loo myen' no nambiite ngo xo'f Jesus con
che'n di'saloo myen'.

Ante gunii Jestis no mde'f Jests ya' Jesus loo mbii
no loo ol che'n nit loo lagun, xéega nguled mbii no
nguled ndxetoo ol loo nit loo lagun.

(Mt. 8.23-27; Lc. 8.22-25)

35 Leque huiza co'se' ngulaa yal' izlyo', Jesus
ndxab loo myen' xin' mté'th Jesus:

—Ya' gu' nda na' tedib lad ro lagun ba', ey.

36 Sya, taate mbld' myen' xin' mté'th Jesus mena
tya. Mbe' myen' Jesus le'n thib yooyaa co' ndub loo
lagun tya. No mdoo nque taamas men, co' mque
no yooyaa tya, Xis Jesus par thidte nda no meéna
Jesus. 37 Perlath ngue tetee myen' yooyaaloo lagun,
mtlo mxyo'f thib mbiido' loo lagun no ale ngo too
ol nitloo lagun. No ndoo yoole' nitle'n yooyaa axta
ndoo zele' nit le'n ydoyaa. 38 Lath ndxac con'a, ale
le'le'mde mcal' Jesus. Nax yatJesus par xis barcloo
thib almad. Sya, yende izlyo', mblo' myen' mcal'
loo Jesus. Ndxab myen':

—Maistr, ¢ché' indydode U’ yooyaa na' ngue dep
le'n nit, cara?

39 Sya, ngo che Jesus. Gunii Jesus loo mbii no loo
nit co' ndxe too loo lagun. Ndxab Jesus:

—Xee gure gu'.

Sya, por derech, xee ngure nit loo lagun. No xee
ngure mbii. 40 Ngoloa, ndxab Jesus loo myen' xin'
mté'th Jesus:

—¢Chonon susque' anze'f nzyeb gu', a', ey? ¢Xa
mod susque' indxapte gu' yalxla's con daa, yey?

41 Per myen' xin' mté'th Jesus sate mas mzyeb.
No mbez myen' loo xtaa myen':

—¢Cho mbi' nac mbi'ba', cara? ;Xa mod ale axta
mbii no nit ndxon ro mbi' ba' no ndubdi's mbii no
nit ro mbi' ba'?

Tré'ndlu’ con che'n thib mbi' che'nyéez Gadar co
mque no huax xpii ye'rsin'.
(Mt. 8.28-34; Lc. 8.26-39)

1 Pues mzin Jesus tedib lad ro lagun co' nziri'
loo xyOn meéen che'n laaz mén gadar con myen' xin'
mté'th Jesus. 2 Per texal ngro' Jesus le'n yoOoyaa,
ngro' thib mbi' co' nzo casloo le'n armit panteon
loo Jesus. Loo mbi'a ngo huax xpii ye'rsin'. 3Mbi'a
ngo ban le'n armit pantedn. No yende chd men
ngli gan tyen mbi' par tub do' men mbi'. No ne'
ne' yen cho men ngac quedd' men mbi' con caden.
4 Huax vez mqued¢' men ya' mbi' no nii mbi' con
caden per ale ndli mbi' gan ncho' mbi' caden. Ale
thib le' thib le' ndli mbi' caden. No yende cho men
ngac li gan par gac nado' mbi'. > Nque tee bez yee
mbi' ze no yal' le'n yi'x no le'n huan no le'n armit
thebol le'n pantedn. No ale leque mbi' nguin quée
lad mbi' co'se' nquée mbii che'n xpii ye'rsin'a mbi'.
6Per co'se' gunee mbi' tithre' nde Jesus, mque' mbi'
carre. Mdub xib mbi'loo Jesus. No mcoo' mbi' yéc
mbi'loo Jesus. 7Sya, mbli xpii ye'rsin' ngrozée mbi'
cabii. No mbli xpii ye'rsin' ndxab mbi' loo Jesus:

—]Jesus, xgan' Diox roo Diox Xén co' fiibe' 100
ryethe con', ;chonon nde U' co'te' nzo nu' ndxe', a'?
Na'b nu'loo U', por lée che'n Diox, ne'tetiide U' nu',
ndee U'.

8 Tataa mbli xpii ye'rsin' ndxab mbi'loo Jesus tac
Jesus ngue bezle' no ngue fiibe'le' oo xpii ye'rsin'
par ryo xpii ye'rsin' loo mbi'".

9 Sya, mnibdi's Jesus loo mbi'. Ndxab Jesus loo
mbi":

—¢Cho 1éel, a"?

T

Le'sya, xpiiye'rsin' co' nzoloo mbi'a mbli ndxab
mbi':

—Nu'lée Legion tac anze'f huax nac nu'.

10 Sya, xpii co' nzo loo mbi'a mbli nalyat ndxab
mbi'loo Jesus par ne'tel'te Jesus xpii ye'rsin'a tedib
ned tedib lad le'n yéezya' co' nac laaz mén gadar.
11 Le'xque' tya ndub thib yii co'te' ngue tee yuhua
thib partid nguch. 12 Rye xpii ye'rsin' co' ngo loo
mbi' mbli ndxab mbi'loo Jesus:

—Ftel' U'nu'loo nguch co' nzi tee go' par yoo nu'
loo nguch.

13 Sya, mda' Jesus lugar loo xpii ye'rsin'a. Ngro
xpii ye'rsin'a loo mbi'. Ngoo xpii ye'rsin'a loo par-
tid nguch. No por loo rye nguch ne'que’ chop mil
nguch co'nzitee yuhua tya. Per co'se' ngoo xpiiloo
partid ngucha, ryete ngucha mbyub lad yiia. No
ale ngulaa ryete ngucha le'n lagun. Tya ngudp rye
nguch nit. No nguth rye chop mil ngucha.

14 Le' sya, mén co' ngue queno ngucha mxon'
tant mzyeb mena. Ngua ta' mena cuenta loo men
lath yeeznoloo mén co'ngue zin' huan. Sya, mbi'th
tee hui' rye ména con' co' ngoc. 15 Co'se' mzin
men co'te' nzo Jesus, gunee men ndxe'sleque' ndub
mbi' co' mque no mbii che'n rye xpii ye'rsin'a.
Noc xable' mbi' ndub mbi'. Sya, sate mas mzyeb
mena. 16 Mén co' gunée mbi' ndoore' teyac Jesus
mbi', ména mda' cuent con' ngoc loo mbi', mbi'
co' mquée mbii che'n xpii ye'rsin'. No mda' ména
cuent xalque' ngoca loo nguch. 17 Le' sya, ména
mtlo ndxab loo Jesus li Jesus favor ryo' Jesus, bii
Jesus laaz meéna par ned nde Jesus.

18 Co'se' gunee mbi' co' mque no xpii ye'rsin'a
ngoo Jesus le'n yooyaa par bii Jesus tya, nalyat

mna'b mbi' di's loo Jesus par ta' Jesus lugar tyoo
nque mbi' Xis Jesus par tyee no mbi' Jesus. 19 Per
ndxe'leque’, Jesus ne'ndalte no ne'nda'de Jesus
lugar nga nque mbi' xis Jesus. Alele'le' ndxab Jesus
loo mbi'":

—Byaa par lizl con men co' nac meéen gulizl ba'.
No fta' cuent loo meénaryete con' co' mblinole' Tad
Diox luu. No fta' cuent x4 mod mblyat lezo' Tad
Diox gunée Tad Diox luu, ndee.

20 Sya, mxen mbi' ned. Ndyaa mbi'. Mtlo mbi',
mda' mbi' cuenta loo mén co' nac che'nrye yéezya'
che'n laaz mén decdpolis ryete con' xal mbli Jesus
loo mbi'. Le' ryete mén yeez co' mbin di's co'
mda' mbi' cuenta na, ante mbui' rye meéna no ante
gunaa rye menaloo mbi'.

Tré'ndlu’ con che'n con' co'ngoc loo rsap Jair no
con che'n thib xa'got co' mbuaal xab Jesus.
(Mt. 9.18-26; Lc. 8.40-56)

21 Co'se' mbere Jesus, ndye'th Jesus, ngua Jesus
par ned le'n yeezya' che'n laaz mén gadar, ndye'th
Jesus loo yooyaa tedib lad ro lagun co' ne'lee lagun
che'n mén laaz men galile. Tya, mqueltaa huax
meén loo Jesus. No por mqueltaa mén loo Jesus tya,
tyate mbyan' Jesus con meéna. 22 Latha, mzin thib
mbi' co' ngoc jef che'n thib sinagog co' ndub le'n
thib yéez co' nziri' gaxte co'te’' ngo Jesus. Mbi'a
ngro' lée Jair. Co'se’ gunée mbi' Jesus, mbii gax
mbi' loo Jesus. Mdub xib mbi' loo Jesus. 23 No
anze'f nalyat mnab mbi' di's loo Jesds. Ndxab
mbi':

—Tad, rsap daa nax tin liz. Na ndal na'b thib
favor loo U'. Tyee U'. Nda na' lizen. Daa ndlyaz

ante xo'f U'ya' U'lad mza' daa. Yac mza' daa. No
ryo xban mza' daa.

24 Sya, mxen Jesus ned. Nda no Jesus Jair par liz
Jair. Le' rye mén co' nzi no Jesus na, nda nque Xis
Jesus axta mdi' ména Jesus tant thib men nda no
Jesus. 25 Lath rye meéna ngo thib xa'got co' mque
no yiiz co' nac yiiz ndlyath ren. Le'n rye tiemp
co' ndxac mque no xa'gota yliza ndxacle' si' fchop
lin'. 26 Le'n rye tiempa, anze'f thib yalne mden'
xa'gota por mbli huax doctor remed xa'. No anze'f
thib tmi mbli xa' gast axta mtho' xa'gota rye con'
mque no xa'. Per ne' por chu'th ne'ngyath ndacte
xa' con remeda. Ndxe'leque’, sate mas mxyo yiiza
loo xa'gota. 27 Co'se’' mbin xa'gota nde'th meén le'
Jesus nde par neda, ngo xa'gota lath rye meéna
par ngua gax xa' co'te' nzo Jesus, par ned Xis
Jesus lath meéna. Latha, xexte mbuaal xa'gota xab
Jests. 28 Tataa mbli xa'gota tac ndoore' ndxab
xa'gotaloolezo'xa'": Chele' daa ante gaal xab Jesus,
ngobe'en yac daa. 29 Texal ngolo mbuaal xa'gota
xab Jesus, mbyau' loo ren co' ndoo lath xa'. No
luega mden' xa' mbyac xa' loo yiiz co' mque no
xa'. 30 Lomisque', mden' Jesus le'n lezo' Jesus le'
Diox mteyac thib mén yiiz por con che'n con' roo
con' xen co' ndxap Jesus la's nii Jesus no la's ya'
Jesus. Sya, chaa, mbere Jesus, mbui' Jesus par ned
Xis Jesus. No mnibdi's Jesus oo ména. Ndxab Jesus
loo ména:

—¢Cho gu' mbuaal xaben par ned xisen, a'?

31Sya, myen' xin' mté'th Jesus ndxab loo Jesus:

—Tad, con que U fiee le' meén ngue ti' U' no mbez
U' ¢ch6 mén mbuaal daa par Xisen, a'?



SAN MARCOS 5:32 XXX SAN MARCOS 5:39

32 Per Jestus mbui' ndxe' mbui' ba' loo ména par
Nee Jesus fieene' cho men mbuaal xab Jesus par
mbyac ména. 33 Latha, xa'gota ante nxi'th ndoo
tant mzyeb xa'gota. No nanee xa'gota con ngoc loo
xa'. Sya, xex xex mbii gax xa' loo Jesus. Mdub xib
xa'loo Jesus. No mda' xa' cuent rye con' co', licque',
ngocloo xa'loo Jesus. 34Jesus ndxab loo xa'gota:

—Rsapa, luu mbyacle', ndee, tac ngola'sque'l
loon. Byaa. Ne'ty6odel. No huen blo lezo'l. Luu ya
ne'tolode tyac len.

35 Tatabe' ngue toodi's Jesus con xa'gota co'se’
mzin pla mén guliz mbi' co' nac jef che'n sinagog
co' ndub gaxte tya. Ndxab meén guliza loo mbi' co'
nac xud mza':

—La'a. Ya ne'tolode li xol maistr. Loo rsap luu
ngolole' guneei.

36Per Jesusne'nglide cas di's co' ndxab men guliz
mbi'a loo mbi'. Ndxab Jesus loo mbi':

—Ne'zyebtel por rsapl, ndee. Gola's loon no
maste.

37 Ne'nda'de Jesus lugar loo rye meéna par ya
nque meéna Xis Jesus par ned liz mbi'. No maste
mbe' Jesus Pedr, no Cob, no Juan co' nac hues Cob
par ya no myen'a Jesus. 38 Co'se' mzin Jesus con
myen'liz mbi' co' ngoc jef che'n singoga, fiee Jesus
ndxac thib con'. No fiee Jesis ndxdn' mén no mbez
yée men. 39 Jesus ngoo liz mbi'. No asembli Jesus,
ndxab Jesus loo meéna:

—iSusque' thib ruid ndli gu' no ndxon' gu', yoo!
Por part con chenen, mza' ba' inacte mza' co'
nguth. Ndxe'leque', part con chenen, mza' nax yat
thib mcal'guth.

40 Per co'se' mbin ména tataa ndxab Jesus loo
meéna, ale mxiis N0 mMéna Jesus.

Sya, ndxab Jesus loo ména:

—Bli gu' favor, gro' gu' par fuer.

Sya,ngoono Jesusxud mza',noxna'mza', no yon
myen' xin' mté'th Jesus co' ngua no Jesus par le'n
nyoo co'te' nzo'f mza' loo mes. 41 Sya, mxen Jesus
ya' mza' co' nguth co' nzo'f loo mes. Ndxab Jesus
loo mza":

—Talita cumi. Di's ndxe' nee di's: Mza', na ngue
niilool: Goo che. Goo too.

42No texal ngolo tataa ndxab Jesusloo mza', ngo
che mza'. No luega mdee mza'. No pente nzo mza'
si' fchop lin' co'se’ ngoc con'a loo mza'. Le' mén co'
ngureri'ana, ante mbui' meénano ante gunaa ména
no ante mzyeb mena co'se' gunée mena le' mza'
ngro xban. 43 Per Jesus mnibe' yee loo rye mén co'
ngureri'a par ne'ta'de mena nec thib cuent loo nec
thib meén con che'n con' co' ngocloo mza'a. Ngoloa,
mnibe' Jesus loo xna' mza' ta' xna' mza' con' hua

mza.

6

Jestis ngo pla huiz le'n yéez Nazaret.
(Mt. 13.53-58; Lc. 4.16-30)

1Jestus mbii liz Jair. Mbere Jesus, ndyaa Jesus
co'te' nac yeez co' nac laazpe' Jesus. Ngua no myen'
xin' mté'thpe' Jesus Jesus, ne. 2 Co'se' ngoc huiz
sabd co' ngoc huiz descans tiempa, Jesus mtlo
mblu' mén le'n sinagog mén. Le' mén co' mbin di's
co' mblu' Jesus na, ante ngli' ména no ante fiaa
mena loo Jesus. No mbez ména loo Xtda ména:



SAN MARCOS 6:3 Xxxii SAN MARCOS 6:7

—¢Pa ngua té'th mbi' ba' rye di's co’ ndyoodi's
mbi'? No ¢pd ned ngro' co' ndxdc mbi' ba' no
yalguzye' co' ndli mbi', cara? 3 Na' nanee le' mbi'
ba'nac xgan' Mari. No nac mbi' carpinter. Mbi' ba'

ndxac hues Cob. No ndxac hues mbi' Ché no ndxac
hues mbi' Jud no Mon. No myen'got co' ndxac fta'n

mbi' nzo ban lath na' tre'.

Ale leque mén gulaaz Jesus ndlyaa xyan lezo' fiee
Jesus. No nden' ména ilé'de nac con' co' ndli Jesus.
4Sya, ndxab Jesus loo meéna:

—Nzo huax men co' ndli cas no inte'bte mena
meén co' nde'th di's co’' ndxab Diox por nac meéna

men tith. Per chele' mén co' nde'th di's co’' ndxab
Diox nac men gulaazpe' mén, pa li mén cas mén co'
nde'th di'snopalimeén guliz meén co'nde'th di's cas
men co' nde'th di's xal ndxacaloon con mén co' nac
men gulaazpe' daa.

> No ne'ngacte Jesus ngli Jesus nec thib yalguzye'
loo mén gulaaz Jesus. Ante mxo'fJesus ya' Jesus lad
ndxep men yliz par mteyac Jesus ndxep men no
maste. 6 Latha, ante ngti' Jesis no ante faa Jesus
loo meén gulaaz Jesus tac thidtene indlya'ste ména
yila'smeénaloo Jesus. Noindxapte meéna yalxla's loo
Jesus. Ngoloa, mque tee lu' Jesus rye men yeezya'
co' nziri' gax 1oo yeez co' nac laaz Jesus.

Jesus mtel’ myen' xin' mté'th Jesus par ngua lo
myen'yalban con che'n di's ndac che'n Diox loo mén.
(Mt. 10.5-15; Lc. 9.1-6)
7Ngoloa, ngurez Jesus ryete si' fchop myen' xin'
mté'th Jesus co' mcui Jesus. Mtlo Jesus, mtel' Jesus
chop chop myen' par ya lo myen' yalban loo mén.
No mbli Jesus par ngop myen' con'la's nii myen' no
la's ya' myen' par co' myen' xpii ye'rsin' oo men.

8 No mnibe' Jesus loo myen' yende c6n hue' myen'
co'se' tyen myen' ned ya myen'. No maste co myen'
thib bro yaa ya' myen'. Ne'hue'de myen' yex lua'
myen'. Ne' ne' hue' myen' tmi. 2 No mnibe’ Jesus
loo myen' que' myen'yilid co' ngocte fiaa nii myen'.
No hue' myen' ante xab myen' co' nocte myen'.
Ne'hue'de myen' chop ned xab myen'. 10 Ndxab
Jesus loo myen', ne:

—Co'se' yoo gu'liz men co'te' zin gu', cued gu' liz
mena axtaque' bii gu'le'n rye yeezya' ned ya gu' no
axtaque' ryo' gu'le'n rye yeezya' ned ya gu'. 11 No
chele' ch6 laaz men no liz men ne'tyalte meén ta'
meén lugar yoo gu' no ne'tyalte mén gon men di's
co' gab gu'loo meén, gro' gu' liz ména no laaz ména.
Bzib gu'yoOoya's co'ndoo nii gu'loo mena. Con'anee
di's tolo tyub quii tyub béel lezo' ména por con' co'
mblinomeénagu'. Yan' con che'n ménaloo Diox. Le'
Diox tub rez con che'n ména co'se' gac huiza, ne.
No co'se’ gac huiz co' tub rez Diox con che'n mena,
licpe' ba'i, na nii loo gu': Mas be'te tetii DioX men
ciuda Sodom no mén ciuda Gomor leque loo mén
yeez co' ne'tyalte ta' lugar yoo gu' liz ména no laaz
mena.

12 Sya, mxen myen' ned. Ndyaa myen'. Nda
lo myen' yalban no nda te'th myen' con che'n di's
ndac che'n Dioxloo ménle' meénna, ndxaal lyaayéc
no ndxaal lyaalezo' mén no se' mén mod co' ndxap
men par lyd' meénloo con' ryes. 13 Mblo' myen' xin'
mté'th Jesus huax xpii ye'rsin' loo meén, ne. No mta
myen' aceit lad huax men. Mteyac myen' meén yiiz
co' mden' chol yiiz, ne.

Tré'ndlu’' xa mod mbeth mén Juan Bautist.
(Mt. 14.1-12; Lc. 9.7-9)

14Nde nxon', mbin Herod co' ngoc rey con'a. Per
mada rye mén nonle' cdn che'n co' ngue tee li Jesus.
Sya, ndxab Herod loo mén co' ndxac xtaa Herod co’
nqueltaa no Herod:

—Peser Juan Bautist ngro xban lath men nguth.
Cona, ndli Juan con' roo con' xen loo men xalte nac
con' co' nzo la's nii Juan no la's ya' Juan.

15 Taamas mén mbez:

—Lii, co' mde'th di's co' ndxab Diox, na.

Taamas mén mbez:

—Nzo cho xa'gool co' mde'th di's co' ndxab Diox

pola ngro xban.
16 Co'se' mbin Herod tataa mbez mén, Herod

ndxab loo men: ) )
—NMbi'a nac Juan Bautist co' mnibe'en ngua cho'

solndad yéc, ndyaquen. No nalle' ngro xban Juan
lath mén nguth, ngobe'en.

17Tataandxab Herod loo mén tac ndoore' Herod
mnibe' loo solndad ngua que' solndad Juan lezi'f.
No mted¢' solndad Juan con caden ante por con
che'n Herodi. Herodia ngoc sa'l Lip, hues Herod
ndoore'. Ale mbli Herod ngoc Herodi xal xa'gotpe’
Herod. Mque no Herod Herodia xal xa'gotpe’
Herod. 18 Tac yalquiite ndxab Juan Bautist loo

Herod: o
—Herod, indxaalte que no U' xa'got hues U’ ne'

ne' gaal U' xa' xal xa'gotpe' U'.

19Per Herodi axta ngocloc tant ngulaa xyanlezo'
Herodi gunée Herodi Juan Bautist. Axta mblya's
Herodi leque hora nguth Herodi Juan por conate
no mas. Per yende mod ngli Herodi gan nguth
Herodi Juan. 20 Herod mquenap Juan tac Herod

huen huen nanee le' Juan ngoc thib mbi' ndac no
thib mbi' nali no thib mbi' natd'. Por cona, nzyeb
Herod fiée Herod Juan. No ne'ngla'de Herod ngli
Herodi yalquii loo Juan. Mas de cona, mastale'

inden'te Herod no indxaa'dte Herod di's con che'n
con' co' ngue Iu' Juan loo Herod con che'n Diox,

ndyac lezo' Herod nque nza Herod di's co' ndy-
oodi's Juan loo Herod con huen di's no con huen
cuent. 21 Per Herodi huen ngua tac le'pe’ mzyal
thib mod loo Herodi par guth yée Herodi Juan.
Tac co'se' ngool Ini co' ngoc huiz co' ngdol Herod,
huiza mbli Herod thib yalhua par hua meén co'
ngoc jef loo Herod, no mén co' ngdoc commandant
loo Herod, no taamas men co' mbli Herod cuent
anze'f ntac men loo Herod, mén co' nac mén co'
fiibe' loo men gulaaz Galile. 22 Le'pe' lath nzi yuhua
rye mena, ngoo mza' co' nac rsap Herodi loo men
co' nzi yuhuaa. Nde yol' nii mza'. Nde nxon',
anze'f ndyac lezo' Herod con men co' nzi yuhua
rsea co'se' iee Herod no ména nabe'ste nde yol' nii
mza' ngomza'. Ale con gust ndxab Herod loo mza':

—Mza', bna'b con' ndlya'sl loon. Na tai caal.

23 No mde'th Herod Diox loo mza' no mcabgon
Herod di's loo mza' le' Herod ta' rye con'lya's mza'
caa mza. Ndxab Herod loo mza' axta rol laaz
men co' fiibe' Herod ta' Herod caa mza’' chele' mza'
lya's caai por nabe's ndxol' nii mza' loo meén co'
maqueltaa. 24 Sya, yende izlyo', ngro' mza' loo rye
mena. Ngua mza' loo xna' mza'. Ndxab mza":

—DMay, ;con ndlya's U' fia'ben loo Herod, &'?

Xna' mza' ndxab loo mza":

—Bna'b yéc Juan Bautist loo Herod caal.

25Sya, yendeizlyo', ndye'th mza'loo Herod tedib
vez co'te' ndub Herod. Ndxab mza'loo Herod:

—Rey Herod, daa ndlyaz ta' U' yéc Juan Bautist
caan loo thib plat nalle'que'.

26 Per co'se' mbin Herod tataa ndxab mza' loo
Herod, anze'f mxi lezo' Herod. Per maa le' Herod
mde'thle’ Diox loo mza', ¢1é'?, no mbin rye men
co' nziri' no Herod di's co' ndxab Herod loo mza',
¢18'7, que nzo ne' fiee lezo' Herod, mbli Herod co’
mblya's mza', xaa. 27 Lueg lueg mtel' Herod thib
solndad. No mnibe' Herod loo solndad ya cho'
solndad yen Juan par ye'th no solndad yéc Juanloo
Herod. 28 Nda solndad. Ngoo solndad le'n lezi'f.
Mblo nde'f solndad yen Juan. No nabe'ste mdub
solndad yéc Juan loo thib plat. Ndye'th no solndad
yéc Juan loo Herod. Le' Herod na, mda' yéc Juan
loomza'. Le' mza' na, ndoole' nguala' yéc Juan par
mcaaxna' mza'.

29 Co'se' mbin myen' xin' mté'th Juan le' Juan
nguthle’, le' Herod mnibe' loo solndad ngua yuth
solndad Juan, ngua lit myen' thebol Juan par ngua
ca's myen' thebol Juan.

Jesus mbuaa ga'y mil ante ménbi'.

(Mt. 14.13-21; Lc. 9.10-17; Jn. 6.1-14)

30 Ngoloa, ndye'th ryete si' fchop myen' xin'
mté'th Jesus co' ngua lu' di's con che'n Jesus loo
meén. Mqueltaa no myen' Jesus tedib vez. Latha,
mda' myen' cuent ryete con' xal mque tee li myen'
no mque tee lu' myen' loo mén ned ngua myen'.
31Jesus ndxab loo myen'":

—Ya' gu' nda li na' chu'th descans thib lugar
co'te' ne'fieede mén na'.

Tataa ndxab Jesus tac anze'f thib mén, ché men
ndyaa no cho men nde loo Jesus, axta ne' ne' yen
mod hua Jesus con myen' Xin' mté'th Jesus mase
thib le' yeth. 32 Sya, ante myen' xin' mté'th Jesus,
no Jesus, ngoo le'n thib yooyaa. Ngua Jesus tedib
lugar xa' con myen' xin' mté'th Jesus. 33 Per huax
men gunee nda Jesus par neda. Mblibe' ména Jesus.
Ale mque' mena carre. Nda tau' mena loo Jesus
co'te’ zin Jesus. No ner ména mzin leque Jesus con
myen' xin' mté'th Jesus. 34 Co'se' ngro' Jesus le'n
yOoyaa, anze'f thib mén gunee Jesus nziri'. Mblyat
lezo' Jesus guneée Jesus mena tac nziri' prob meéna
xal mbacxil' co' yende pastor co' nqueno mbacxil'.
Sya, mtlo Jesus, mblu' Jestis ména huax con'. 35 Per
co'se' mzyele' izlyo' huiza, myen' Xin' mté'th Jesus
ngua nee loo Jesus. Ndxab myen'loo Jesus:

—Tad, mzyele' izlyo' no yende ché mén nzo ban
tré' par ya ti' mén con' hua men. 36 Gunii U' Diox
loo men ba'. No yiloa, guuz U' loo meén ya ti' men
con' hua meén le'n rye ranch co' nzo le'n huan no
le'n rye yéez co' nziri' gax tac yende con ngue no
men par hua men.

37 Per Jesus, ndxe'leque,' mcab. Ndxab Jesus loo
myen':

—GUu' nee, xaa. Fta' gu' con' hua meén ba'.

Myen' mcab loo Jesus. Ndxab myen'loo Jesus:

—Tad, ¢xanee U'? ;Ché' taal thib mil chop ayo pes
pan par hua meén ba' chele' nu' ya ti' pan par hua
men ba', a'?

38Jesus ndxab loo myen'":

—¢Pla pan ngue no gu', a'? Huaa tee hui' gu/,
Neene'.

Co'se’ ngua tee hui' myen', ndye'th myen'
Ndxab myen'loo Jesus:

—Pente nzo ga'y pan no chop mbeéel no maste.

39 Sya, mnibe' Jesus loo mena tyub thib tant thib
tant mén ndxe' ba' ndxe' ba'loo yiixii co' nzo'f tya.
40No mdub thib tant men, co' nee di's, thib ayo meén
no tedib tant meén, co' nee di's, cho' psi' men. No
tataa tolo mdub meén ndxé' ba' ndxe' ba'. 41 Sya,
mxen Jesus rye ga'y pana no ryop mbeéela. Latha,
mbui' Jesus loo bé'. Ndxab Jesus loo Diox:

—Diox quix U', Diox par pan ndxe' no mbeéel
ndxe' co' hua nu'.

Sya, mchi'x Jesus pana. Thib le' thib le' mbli
Jesus pana. Ngoloa, mbli Jesus mbyar' pana. No
mda' Jesus pana loo myen' xin' mté'th Jesus par
qui'th myen' pana loo mena. No mbli'th myen'
ryop mbeel co' mbli Jesus ngoc thib le' thib le' co’
mbyar' loo mena, ne. 42 Nduhua ryete mena axta
pléthe. 43 No co'se' ngolo nduhua meéna, mse myen'
xin' mté'th Jesus si' fchop cardor pan no mbeel co'
mbyan' xo'f co' mbli Jesus mbyar' no co' mbli Jesus
ngoc thib le' thib le'. 44 No loo rye mén co' nduhua
panano mbéelangocque' ga'y milmen, ante menbi'.
Xa'que' nduhua meéngot no xa'que' nduhua myen'
bix.

Jesus nde nii loo nit loo lagun.
(Mt. 14.22-27; Jn. 6.16-21)

45 Sya, lath ngue nii Jesds Diox loo meén, Jesus
mtel' ner myen' xin' mté'th Jesus loo yOoyaa par
zin myen' yeez Betsaid ndoore' zin Jesus. 46 Co'se'
ngolo gunii Jesus Diox loo mena, mxen Jesus ned.
Nda Jesus loo thib yii co' ndub gaxte tya par cuez

Jesus Diox. 47 Co'se' ngulaa yal' izlyo' huiza, pente
nda tee myen' grolthe loo lagun. Le' Jesus na,
thidte mbyan' loo yoo biiz. 48 Latha, fiee Jesus xa
ndxac myen'. Ya ne'fieede myen' X mod li myen'
par tetee myen' yooyaa tac ngue chep mbii yOoyaa
myen' rye lad. Per co'se' ngool coyor cuar xex xex
mzin Jesus loo myen'. Nde tee nii Jesus loo nit loo
lagun. Mblya's Jesus sangnguri'th Jesus loo myen'
co'te' ndub ca' yooyaa myen' loo lagun. 49 Co'se’
gunée myen' xin' mté'th Jesus nde tee nii Jesus
loo nit loo lagun, mbli myen' xtuiuz con' mal fiee
myen'. Sya, mtlo myen', mbez yee myen' 50 tac
ryete myen' gunee nde tee Jesus loo nit loo lagun.
Per ale ne'fieede myen' cona. Cona, mzyeb myen'.
Per Jesus gunii loo myen'. Ndxab Jesus loo myen':

—Ne'zyebte gu', ey. Blo gu' valorloo gu'. Daa na.
Susque' naze'f gu', yey.

51 Sya, ngoo Jesus loo ybOoyaa co'te' nzo myen'.
Ngoloa, xéega nguled mxyo'f mbii. Le' myen' na,
sate mas mzyeb no ante mbui' myen' no ante
gunaa myen' con ngoc loo myen' xal ndee tee nii
Jesus loo nit loo lagun. 52 Tataa ngoca loo myen'
tac myen' tarte ta' cuent co' huenleque' con che'n
yalguzye' co' mbli Jesus ngoc loo pana por tatabe'
naad myen' no tatabe' nguud myen'.

Jesus ngue teyac men yliz le'n yéezya' che'n laaz
men genesaret.
(Mt. 14.34-36)

53 Ngoloa, tolo mtetee myen' barc. Tolo nda
tee myen' axta mzin myen' tedib lad ro lagun con
Jesus loo Xxyon mén co' nac laaz mén genesaret. Ro
laguna mtedd' myen' yooyaa lad thib quee. 54 Per

texal ngro' no Jesus myen'le'n yooyaa, mén co' nzo
tya lueg mblibe' Jesus. 55 Sya, mque' ména carre.
Ngua ménarye yeezya' co'te' naclaaz men. No mtlo
mena, nde no menarye ményiizloo camiaxta co'te’
non men nzo Jesus. 36 No nde no mén men yiiz
pal co'te’ ndxoo Jesus no co'te’ ndri'th Jesus, que
nacaranch, que nacalenyéez, que nacaned huan.
Nguix men rye meén yiiz ro ned co'te’' ndri'th Jesus.
No nalyat mbez meén loo Jesus la' Jesus gaal men
ante xab Jesus. Le' sya, ryete men co' ante mbuaal
xab Jesus, ale mbyac ména loo yiiz.

7

Tré'ndlu’ cho con’ntezab loo mén par ndxac meén

men zab loo Diox.
(Mt. 15 20)

1L4tha, mbii gax pla mén co' nac mén xley' farise
no ndxep meén co' nac maistr co' ndlu' con che'n
ley co’' mxo'f Moisés loo mén loo Jesus. Ména nac
men ciuda Jerusalén. Nde mena par ned ciuda
Jerusalén loo Jesus. 2 Méena gunee le' ndxep myen'
xXin' mté'th Jesus ne'ntechte myen' ya' myen' par
tyub myen' hua myen'. Nzi yuhua myen' con ya'
myen' co' ne'ntechte myen', co' nee di's, taate ya'
myen' nzi yuhua myen' pan. Ne'ntechte myen'
ya' myen' xal nac costumbr co' ngue no men xley'
farise ntech men ya' mén ndoore' hua men. No
por conate mquexu' mque' fals ména myen' 1oo
Jesus. 3 Tac mén co' nac meén xley' farise no ryete

meén nacion Israel nzi no costumbr no mbed no
mena costumbr che'n mengool. Tac chele' ména

ne'techte ya' mén lilleque' ndoore' tyub mena par
hua meéna, mas quee lezo' ména ne'’huade meéna.

4 No co'se' mbere mena, ndye'th ména, ngua ti'
meéna loo xbi', ne'huade meéna chele' ména ne'lide
xal nac mod che'n costumbr co' ndxap ména co'
ntech ména ya' ména. No nzore' mas mod che'n

costumbr co' mbed no ména co' nac ntech meéna
taz, plat, camplor, no taamas yet co' ndli zin' meéna
cosin. No masre' con' ndli ména. Ale axta lun'
co'te' ndxaa meéna, ntech ména. > Sya, men co' nac
men xley' farise no mén co' nac maistr co' ndlu' con
che'n ley co' mxo'f Moisés loo men, mnibdi's meéna
loo Jesus. Ndxab ménaloo Jesus:

—¢Chonon indlide myen' xin' mté'th Itu cas cos-
tumbr co' mtan' meéngool loo na', a'? Ale tua'te
ya' myen' ndxuhua myen' xit myen' no lua' myen'.
Intechte myen' ya' myen'.

6Jesus mcab loo mena. Ndxab Jesus:

—Aa. Yende con' niin loo gu'. Bien lal ro Sayi
co'se' ndxab Sayi no ngro' di's ro Sayi co' mde'th
di's co' ndxab Diox le' gu' anze'f ndxac ntembii gu'
ro gu' no ntembii gu' xti's gu'loo Diox co'se' mque'
Sayi ye's con che'n gu'loo libr co' nac xti's Diox co'
mbez taandxe":

Meén ba' mbez di's guryath no di's guryén loon
con di's co' ndryo' ro men. Per con' co' nzo le'n

lezo' mén no con' co' ndli mén xtuuz ndlu' loon
pa li mén con' guryath no con' guryen loon. No

pa li men cas loo con chenen.

7Yende con ntac co' ndli mén co'se’ ncoo' meén
yécménloon no co'se' mbez men léen, ne, tacley

co' ndlu' menno yalfiibe' co' ndxap mén nac xley'
no yalfiibe' che'n men izlyo'pe' ndxe'.
8 Guniin di's ndxe'loo gu' tac gu' ndla' con' co' nac
yalfiibe' che'n Diox par ne'lide gu' cas co' fiibe' Diox

loogu'parligu'. Masndli gu' par ndli gu' costumbr
che'n mengool co' mbed no gu' co' nac co' ntech
men camplor no taz no plat. No ndli gu' taamasre'
con' co' nac leque xal con' ndli gu'.

9 Tataa ndxab Jesus loo ména:

—Cona, ngue niin loo gu': Mas ndla' gu' co' nac
yalfiibe' che'n Diox thib lad loo gu' par tolo ndli
gu'ryethe con' co' nac costumbr co' mtan' xudgool
gu'loo gu'. 19 Moisés mnibe'loo meén nacidn Israel
tiempa co'se' ndxab Moisés taandxe':

GOp gu'mod gunee gu'xud gu'. No gop gu' mod
gunee gu' xna' gu'. Le' meén co' fiii yee fiii tii con
che'n xud no cén che'n xna' na, Moisés mnibe'
loo mén guth meén ména.

11 Le' gu' na, ale mbez nzoque' mod gab thib mbi'
loo xud mbi' no loo xna' mbi' taandxé' mod: Pay,
May, yende mod lyath non gu' tac ryete con' co'
nac con' ngue non co' ndxapen nac co' mcabgonen
loo Diox, co' nee di's, naca che'n Diox. 12 Tataa
mbez gu'loo mén mastale' huaxvez ne'nda'de men
con'aloo Diox par ngac con'a che'n Diox. No chele’
thib mbi' gab tataa loo xud mbi' no loo xna' mbi’,
gu' ndoole' par gab gu'loo mbi': Ya inquinte lyath
nol xudl no lyath nol xna'l, ndee. 13 Le' sya, con
con' ndli gu'a, ndlu' gu' yende con ntac con' co' nac
yalnibe' che'n Diox1oo gu' por cén che'n costumbr
co' mbed no gu' co' ndli thib ned gu' no co' ndli
tedibned gu'. No anze'f thib con'ndli gu' co'lalque’
nac xal con' co' ndli gu'a.

14 Jesus ngurez meén tedib vez. Ndxab Jesus loo
men:

—Bin gu' co' ngue toodizen loo gu' ndxé'. No
ndlyazen ta' gu' lugar yaa'd di's ndxe' le'n lezo'

gu' par ta' gu' cuent cén nee di's ndxe'. 15 Nde
niin thib con' loo gu": Nec thib con' co' nac con'
ndxuhua meén indli malte no indlide con' zab loo
men. Ndxe'leque', rye con' co'ndryo'le'nlezo' men
no con' co' ndli mén xtuuz, con'a ndli ntezab men
no ndli ndxac men mén ye'rsin' no men zab loo
Diox. 16 Gu' co' nzi yon di'sndxe'no gu' co' ndxaa'd
di'sle'nlezo’, ften' gu' di's ndxe'le'nlezo’ gu'no fta'
gu' cuent co' huenleque' con nee di's di's ndxe'.

17 Co'se’' mbla' Jesus ména no ngoo Jesus liz thib
mbi', myen' Xin' mté'th Jesus mnibdi's 1oo Jesus con
che'n di's co' mtetac Jesus loo mén. 18 Jesus ndxab
loo myen':

—¢Ché' no gu' inda'de cuent con nee di's co'
mtetaquen loo mena, ca'? ;Ché' ifieede gu' no ché'
inda'de gu' cuent le' ryete con' co' nac xit mén no
lua’ mén co' ndxuhua meén ndxoo le'n xti' meén?
No indlide con'a con' ye'rsin' loo mén par 1i men
con' ye'rsin' loo Diox. 19 Tac con' co' ndxuhua
meén indx0ode le'n lezo' men no le'n xtuuz meén.
Ndxe'leque’, le'i ndxoo le'n xti' men no le'n pans
men. Ndxeloa, ndri'tha loo ména co'se' nda mén
mandad mén.

Tataa ndxab Jesus loo myen' par mblu' Jesus
con che'n di'sa loo myen' le' ryete con' ndxuhua
men nambiique' nac. 20Jesus ndxab loo myen' xin'
mté'th Jesus, ne:

—~Con' co' ndryo' le'n lezo' men no con' co' ndli
men Xtuuz, con'a ndli leque mén ndli con' ye'rsin’
loo Dioxno ndxac mén ménye'rsin'loo Diox. 21 Tac
le'n lezo' mén ndryo' chol xtuuz ye'rsin' co' ndli
meén Xtuuz, anggab na'i, Xtuuz co' ndli meén co'se’
ndlya'smeénli men yalburrid; no xtuuz co' ndlimen

co'se' ndlya's men cua'n meén xXin' huan men; no
Xtuuz co' ndli men co'se’ ndlya's men guthxu' mén
xtda meén; 22 no xXtuuz co' ndli men co'se' ndlya's
men li huan' men; no xtuuz co' ndli mén co'se’
ndlya's mén nqueli'th meén con che'n xtaa meén; no
Xtuuz co' ndli mén co'se’ ndlya's men li mén chol
con' ye'rsin; no xtuuz co' ndli men co'se' ndlya's
men quedii men Xtaa meén; no Xtuuz co' ndli men
co'se' indlya'ste men thyon men loo con' ye'rsin'
co' ngue li mén; no xtuuz co' ndli meén co'se' ndxan
lezo' mén fiee men Xtaa meén; no Xtuuz co' ndli men
co'se' ndxon men cuent yix no nteri'th mén cuent
yixloo xtaa meén; no Xtuuz co' ndlimen co'se' ndye's
men loo xtaa mén no nxyal' meén loo xtaa men;
no xtuuz co' ndli men par li meén con' co' inda'de
taamas meén cuent c6n ngue li meén. 23 Ryete con'
ye'rsin'a ndryo' ndlyen' le'n lezo' mén par tyub
yo'f lezo' mén par li mén con' co' ndli mén xtuuz.
No ntezab ryete con'a Xtuuz men no lezo' men par
ndxac men men zab no men ye'rsin' 1oo Diox.

Thib xagot tith ngola’s loo Jestis no loo con che'n
Jests.
(Mt. 15.21-28)

24 Ngoloa, mbii Jesus tya. Nda Jesus le'n rye
yeezya' cO' nac yeezya' che'n laaz mén ciuda Tir no
CO0' nac yeezya' che'n laaz mén ciuda Sidon. Jesus
ngoo liz thib mbi'. No mblya's Jesus yende cho men
non nzo Jesus liz mbi'a. Per ne'ngdcte Jesus ngaca
tataaloo Jesus. Noyende mod nga's Jesusloo meéna.
25 Setilte mbin thib xa'got co' ngoc xna' thib mza'
co' mque no mbii che'n xpii ye'rsin' le' Jesus nzo
liz mbi'a. Mbi'th xna' mza'loo Jesus. No mdub xib



SAN MARCOS 7:26 xlv SAN MARCOS 7:32

xna' mza' loo Jesus. 26 Xa'gota ngoc thib xa'got tith.
Ngoc xa'gota mén nacion Sirofenis. Mbi'th xa'got
loo Jesus. Nalyat mde'b ro xa'gota. Mna'b xa'got
di's loo Jesus par ante nii Jesus ryo xpii ye'rsin'a
loo mza', rsap xa'got. 27 Per Jesus asembli, mtetac
Jesus thib di's loo xa'got. Ndxab Jesus loo xa'got:

—La'a hua myen' ner. Tac ihuente naca teche
men pan loo myen' par ta' meén pana hua mbac.

28 Per maa xa'got lueg mcab loo Jesus. Ndxab
xa'got:

—Aa, Tad, licque' co' nee U' ba'. Yende coOn niin
looU'.Perneeque'U', Tad, axtarye mbacco'nzitee
ned ba' nde xan' mes par nthop mbac rye pedaz
pan co' ngobii myen' xan' mes par hua mbac.
Nthop mbac. Ndxuhua mbac.

29 Sya, ndxab Jesus loo guna':

—Aa, huenque' mcabl loon xal nac di's co' mte-
taquen lool. No mda'l cuent con nee di's di'sa.
Nzoque' mod biil. Ngro'le' xpii ye'rsin' co' ngoo loo
rsapl, ndee.

30 Co'se' mzin xa'got liz xa'got, gunee xa'got le'
mza' naxle'loo lun'. Le' xpii ye'rsin'a na, ngro'le’'
loo mza'.

Jesus mteyac thib mbi' mud co’' mque no yliz cue'.

31 Mbere Jesus, ngro' Jesus le'n rye yeezya' co'
nac yeezya' che'n laaz meén ciuda Tir. Ngua riid
Jesus le'n rye yeezya' che'n laaz men ciuda Sidon
no le'n rye yeezya' che'n laaz mén decapolis axta
mzin Jesus ro lagun co' nziri' 100 Xyon mén co' nac
che'n laaz men galile tedib vez. 32 Tya, ngua no
meén thib mbi' mud loo Jesus. Nde nxon', ncue' nza
mbi'. Nalyat mde'b ro mén. Mna'b mén di's loo

Jesus xo'f Jesus ya' Jesus lad mbi' par teyac Jesus
ryop yiiz co' ngue no mbi'. 33 Mbe' Jesus mbi'a
thib lad loo mén par mdyee Jesus cuen ya' Jesus
le'n nza mbi'. Ngoloa, mxuc Jesus loo thib cuen
ya' Jesus no mbuaal Jesus looz mbi' con cuen ya'
Jesus. 34 Ngoloa, chaa, mbui' Jesus loo bé'. Mdi'
lezo' Jesus. Lath ngue hui' Jesus loo bé', ndxab
Jesus:

—Efata, co' nee di's, Fxal'.

35 Latha, chaa, mxyal' nza mbi' muda. No mbin
mbi' ruid. No luega, ndxe'sleque' mdoodi's mbi'
tac Jesus mbli ngro xban looz mbi'. 3¢ Ngoloa,
mnibe' yée Jesus loo men yende cho loo men ta'
mena cuent con' co' mbli Jesus. Per lugar de gon
mena di's, yende cho loo mén nda’' meén cuent, ale

sate mas co' mbli ména. Mda’' mena cuent con' mbh
Jesus. 37 Le' rye men co' nziri' tya na, ante ngui'

meéna no ante flaa meéna loo con' mbli Jesus. Mbez
mena:

—Ryete con' huenque' mbli Jesus. Ale axta ndli
Jesus le' men co' ncue' ndxon di's no ndli Jesus le'
mén mud ndyoodi's.

8

Jesus mbli par nduhua thap mil mén.
(Mt. 15.32-39)

1Le'xque' le'n huiza, anze'f thib men mqueltaa
loo Jesus. Nde nxon', yende cOn ngue no meéna
par hua mena. Sya, ngurez Jesis myen' Xin' mté'th
Jesus. Ndxab Jesus loo myen':

2—Anze'f ndlyat lezon fiéen prob men co' nziri'
ba', cara. Mas de cona, ndxacle' son huiz nziri' men
ba' con daa no yende con ngue no men par hua

men. 3 Chele' daa tel' men par bii men no tarte hua
men, tguu's men ned bii men. Tac nzo ndxep men
ba' anze'f tith ngro' par nde men loon.

4Myen' xin' mté'th Jesus mcab. Ndxab myen'loo
Jesus:

—¢Per xa mod ndlya's U' gac hua men tre' co'te’
yende cho mén nac par ti' mén con' hua meén, Tad?

>Jesus mnibdi's loo myen'. Ndxab Jesus:

—¢Pla pan ngue no gu', a'?

Myen' mcab. Ndxab myen':

—Gaz pan no maste ngue no nu'.

6 Sya, mnibe' Jesus oo meén tyub meén loo yoo.
Lath xtau'a, mxen Jesus rye gaz pana. No ndxab
Jesus loo Diox:

—Diox quix U', Diox, por pan ndxe'.

Ngoloa, mchi'x Jesus gaz pana. Mda' Jesus pana
loo myen' Xin' mté'th Jesus. Le' myen' na, mbli'th
pana loo ména. 7 Mque no myen' xin' mté'th Jesus
pla mbeelli bix, ne. Jesus mbli 1éy' mbeéelli bixa no
mnibe' Jesus loo myen'li'th myen' mbéelli bixa loo
men, ne. 8 Sya, ryete meéna nduhua pan no mbeelli
bixa axta plothe mblya's men. Ngolo nduhua
mena, mthop myen' gaz cardor le' pan co' mbyan'
x0'f loo gaz pan no loo mbeéelli bix co' mbli Jesus
mbyar'. 9 Ryete mén co' nduhuaa, ne'que’ thap mil
men. Ngoloa, gunii Jesus Diox loo méena. Ndyaa
Jests con myen' xin' mté'th Jesus. 10Ngoo Jesus len
thib yOoyaa con myen' Xin' mté'th Jesus. Nda Jesus
par len rye yeezya' co' nac laaz mén dalmanut con
myen' Xin' mté'th Jesus.

Men xley' farise ngue na'’b loo Jesus li Jesus thib
seft co'nac yalguzye'loo mén.
(Mt. 16.1-4; Lc. 12.54-56)

11 Latha, mzin men xley' farise loo Jesus. Mtlo
mena, mdoodi's no meéna Jesus. Par gaal di's ména
Jesus, mbli ména thib con' par fiee ména fieene' ché'
tli Jesus con' ndlya's meéna li Jesus. Mna'b meéna
loo Jesus li Jesus par gac thib con' loo bé' xal thib
con' co' nac yalguzye' loo mena. 12 Sya, axta le'n
lezo' Jesus mdi' lezo' Jesus. Ndxab Jesus loo men
co' nziri'loo Jesus:

—¢Chonon fia'b mén xley' farise co' nziri' go' loon
par lin gac thib con' xal thib sefiloo bé' co' nac thib
yalguzye' loo meén ba', yey? Licpe' ba'i, na nii loo
gu': Nec thib sefi ne'gacte loo mén ba' thidtene.

13 Ngoloa, ngoo Jesus le'n yooyaa. Ndyaa Jesus
tedib lad ro lagun tedib vez. Le' mén co' ngure no
Jesus tya na, tyate mbla' Jesis mena. Gunee ména
con che'n meéna.

Tré' ndlu’ con che'n mod, co' ngop meén xley'
farise, co' mtetac Jesus le' moda nac xal dii levadur.
(Mt. 16.5-12)

14 Nde nxon', ne'nte'de lezo' myen' xin' mté'th
Jesus nghue' myen' pan. Ante sa pan no maste
mque no myen' le'n yooyaa. 15 Sya, asembli Jesus.
Ndxab Jesus loo myen":

—Anderhuen gu', myen', leque gu' quenap gu'
gu'loo diilevadur che'n men xley' farise no loo dii
levadur che'n Herod co' nac rey.

16 Le' myen' xin' mté'th Jesus na, mtlo myen',
ndxab myen' loo thib xtaa myen' no loo tedib xtaa
myen':



SAN MARCOS 8:17 xlix SAN MARCOS 8:21

—¢Cheé' por ne'nte'de lezo' na' ndi' na' pan, cona
tataa gunee Jesus loo na', ca'? Thib descuid conai,
i1é"?

17 Per Jesus mda' cuent no mden' lezo' Jesus con
che'n di's co' gunii myen'. Ndxab Jesus loo myen':

—¢Chonon mbez gu' le' gu' ingue node pan, a'?
¢Ché' axta nalle' tarte ta' gu' cuent co' mbezen loo
gu' co' huenleque’, ca'? ¢{Chonon susque' naad gu'
no nguud gu', yoo? 18Ingtli'de gu' con ngudloo
gu', ndee. No ne' ne' indxon gu' con' con nza
gu'. ¢Ché' ne'tyede lezo' gu' huax con' co' nde
teele' ndlin, ca'? 19 ;Ché', licque', ne'tyede lezo' gu'
co'se’ mchi'xen ga'y pan co' nduhua ga'y mil ante
menbi' no xa'que' nduhua meéngot no myen' bix,
ca'? Tiempa, ¢pla cardor le' pan co' be' mbyan' xo'f
co' mblin mbyar' mthop gu', a'?

Myen' ndxab:

—Lica, Tad, mthop nu'si' fchop cardorle' pan co'
be' mbyan' xo'f.

20 Tolo ndxab Jesus loo myen', ne:

—¢Ché' ne'tyede lezo' gu', ne, co'se' mchi'xen gaz
pan par nduhua thap mil meén, pla cardor le' pan
co' be' mbyan' xo'f oo gaz pan co' mblin mbyar'
mthop gu', a"?

Myen' mcab loo Jesus tedib vez. Ndxab myen':

—Lica, Tad, mthop nu' gaz cardora tiempa, ne.

21 Sya, ndxab Jesus loo myen'":

—Ngolo gunee gu'i, xaa. No axta nalle', jtarte ta'
gu' cuent co' huenleque’, ca? ;Maayob yéc gu', na?

Jesus mteyac thib mbi' sieu le'n thib yéez co' lée
Betsaid.

22 Ngoloa, mzin no Jesus myen' xin' mté'th Jesus
le'n thib yéez co' 1ée Betsaid. Tya, mbi'th no men
thib mbi' sieu loo Jesus. Nalyat mde'b ro mena.
Mna'b mena favor loo Jesus par gaal Jesus ngudloo
mbi' sieu par tyub xnii ngudloo mbi'. Hui' mbi'.
23 Sya, mxen Jesus ya' mbi' sieu. Mbe' Jesus mbi'
thib lad ro yéez. Tya, mta Jesus rsuc Jesus ngudloo
mbi'. No mxo'f Jesus ya' Jesus lad mbi'. Ngoloa,
mnibdi's Jesusloo mbi'. Ndxab Jesus:

—MbDbi, ¢ché' ngue hui'l mase ndxep?

24 Mbi' co' ngoc sieua mbui' ndxé' no mbui' ba'.
Ndxab mbi'loo Jesus:

—Aa. Daa ngue hui' loo mén co' nziri' go'. Per
ngui'en mén xal yaa xcal. No ngiii'en ndyee meén.

25 Mbere Jesus. Mbuaal Jesus ngudloo mbi' con
ya' Jesus tedib vez. Sya, por derech, ndxe'sleque’
mbui' mbi' loo ryete con' no ale sandante mbui'
mbi'. 26 No ndxab Jesus loo mbi'":

—Ne'yoodel le'n yeez Betsaid luega. Ne' ne' gabl
loo mén yéez con’' mbli nonl. Sya, mtel' Jesus mbi'.
Ndyaa mbi' par liz mbi'.

Pedr mblo ro le' Jests nac Cristpe'.
(Mt. 16.13-20; Lc. 9.18-21)
27Ngoloa, ngua Jesus con myen' xin' mté'th Jesus
le'n rye yéezya' che'n laaz men ciuda Cesar co'
mnibe' thib mbi' co' lee Lip. Co'se' ndoo Jesus ned
nda Jesus con myen' xXin' mté'th Jesus, mnibdi's
Jestusloo myen' xin' mté'th Jesus. Ndxab Jesus:
—cXanee gu'? ;Chd mbez men nac daa, a'?
28 Myen' mcab. Ndxab myen' loo Jesus:
—Ndxep men mbez le' U' nac Juan Bautist.
Taandxep men mbez le' U' nac Lii co’' mde'th di's

co'ndxab Diox. No nzore' taandxep meéen co' mbez:
Nzo cho mengool co' mde'th di's co' ndxab Diox
pola nac mbi' ba'.

29 Sya, mnibdi's Jesus loo myen' Xin' mté'th Jesus.
Ndxab Jesus loo myen':

—¢Gu' a'? ¢Cho mén mbez gu' nac daa?

Sya, chaa, ngro' nxon' Pedr loo Jesus. Ndxab
Pedr:

U' nac yub Cristpe', Tad.

30 Per Jesus ndxab loo myen' xin' mté'th Jesus
yende cho loo gabte myen' le' Jesus nac yub
Cristpe'.

Jestis ngue ta' cuent loo myen'’ xin' mté'th Jesus xd
mod gath Jesus.

(Mt. 16.21-28; Lc. 9.22-27)

31 Sya, mtlo Jesus, noo noo mda' Jesus cuent loo
myen' Xin' mté'th Jesus. Ndxab Jesus:

—Daa, co' mbal yaal loo izlyo' xalque' ndxaal
chol men loo izlyo', daa tyactiique'. No té'b rye
meéngool, no mén co' nac jef loo rye nguley', no
men co' nac maistr co' ndlu' con che'nley co' mxo'f
Moisés loo men daa.

No ndxab Jesusloo myen'le' rye ména guth Jesus
no co'se' yilo son huiz nguth Jesus, Jesus ryo xban.
32Nalimda' Jesus cuent ndxeé'loo myen' xin' mté'th
Jestus. Ngoloa, mbe' xa' Pedr Jesus thib lad. Ale
mtlo Pedr, mbyoo Pedr no mco'x Pedr Jesus por
ndxab Jesus di'sa loo myen'. 33 Per Jesus, chaa,
mbere, xee mbui' Jesus loo myen' xin' mté'th Jesus.
Sya, ndxab Jesus loo Pedr:

—Biiche loon, Pedr. Te' nac Mebizya nacl loon.
Luu ndlu' loon ndxapl mod xal nac mod co' ndxap

Mebizya. Tac luu indydode no indlidel xtuuz xal
ndli Diox xtuuz. Ndxe'leque’, luu ndli xtuuz xalque'
ndli chol meén izlyo' xtuuz cdn chenen.

34 Sya, ngurez Jesus myen' xin' mté'th Jesus. No
ngurez Jesds mén co' nziri' no Jesus. Ndxab Jesus
loo myen' no loo rye meéna:

—Chele' cho gu' ndlya's, licque', tyoo nque gu'
Xisen, leque gu' bli par ne'lide gu' con' co' ndyub
yo'f lezo' gu' par li gu'i. Ndxe'leque', gop gu' lezo'
gu' no fiibe' gu' loo lezo' gu' par ne'lide gu' con' co’
ndyubyo'flezo'gu'. Nobleclezo' gu' par xec gu' ty-
actli gu' co'se' tub ngu's men gu' por con che'n daa
ned ndana'. Le'sya, ya' gu'too nque gu' Xisen. Nda
na'. 35 Tac mén co' ante ndoo lezo' ndxath ndxey'
no ndxath ndlyux meén par que no mén che'npe’
meén ante loo izlyo' ndxe', 1oo ména ne'ta'de Diox
lugar ban meén thidtene loo Diox. Per meén co'
1a' ryethe con' co' nac yalndac no co' nac yalgon'
che'npe'meén co' gaclimeén ganlooizlyo'ndxe' por
cOn chenen no por con che'n di's ndac co' ndlu' xa
mod lya' men loo con' ryes, loo menata' Diox lugar
par ban mena thidtene loo Diox. 36 Lomisque' ne,
¢cOn co' thib mbi' no ché yalndac gac 1i thib mbi'
gan co'se' gac chenpe' mbi' dib athu loo izlyo' tac
chele' mbi' tataa mod 1i, gab Diox loo mbi'a yende
mod y0o ban no mbi' Diox thidtene yiloa? Yende
con li mbi' gan chele' mbi' li tataa, ¢1é'? 37 No
ndlyazen fiee gu'loon. ¢Plal quix thib mbi'loo Diox
par yoo ban no mbi' Diox co'se’ ngolo gunii Diox
loo mbi' ne'tyalte Diox yoo ban no mbi' Diox, a'?
Yende mod li mbi' gan li mbi' tataa, ¢1é'? 38 Tac
chele' cho mén co' ndxela'sle’ loon thyon loo con

chenen no thyon ména ta' ména cuent con chenen
loomeén co'nacmeén co'thidtene indyubdi'ste loon,
meén co' ncua'n xquin no xtol, daa ne, co' mbal yaal
loo izlyo' ndxe' xalque' ndxaal chol meén loo izlyo'
ndxe',daa thyonloo Diox por con che'n ména co'se’
galenlooizlyo'ndxé'conangl co'nacanglnatu'no
con ryethe con' roo no con' xén co' ndxap xuden
Diox.

9

1Tolo ndxab Jesus loo meén, ne:

—Licpe' ba'i, na nii loo gu': Le' ndxep gu' co'
nziri' loon nalle', ne'gathte gu' axtaque' fiee gu'
co'se' gachuiz co' tlo fiibe'pe' Dioxloo ménlooizlyo'
xal nac ryethe con' roo no con' xén co' nzo la's nii
Diox no co'nzo la's ya' Diox.

Jesus mzye'loo loo son myen' xin' mté'th Jesus.
(Mt. 17.1-13; Lc. 9.28-36)

2 Pente ndxac xop huiz ndxab Jesus tataa loo
men, mbe' Jesds Pedr no Cob no Juan. Nda tyonte
Jesus con myen' loo thib yii roo. Tya, ale nzi huite
myen', chaa, mzye' loo Jesus loo myen'. 3 Nde
nxon', xab Jesus co' noc Jesus ante mquée Xnii no
ante nagus beelleque' gunaa. Gunaa xab Jesus xal
xil', co' nee di's, nec thib xa'got co' nzo loo izlyo'
ne'gacte tech lar' ante nagus xal gunaa xab Jesus.
4Latha, gunée yon myen'a Lii no Moisés. Ndyoodi's
no Lii ryop Moisés Jesus. 5 Sya, ndxab Pedr loo
Jesus:

—Maistr, anze'f huen naca nzo na' tre'. ;Xa nee
U'? ¢Ché' toxcua' nu' son ramad? Thiba par yoo U'.
Tediba par yoo Moisés. No tediba par yoo Lii.

6 Per por mzyeb yon myen' xin' mté'th Jesus,
con'a axta ne' ne' fiee Pedr con tyoodi's Pedr loo
Jesus. 7 Latha, ngulaa beu. Mtau' beu loo ryete xop
xa' co'te' ngure xa'. Le'n beua mbyen thib di's co'
ndxab:

—Mbi' ndxe' nac xgan' daa. Anze'f ngudloon no

lezon mbi' co' nac xgan' daa ndxeé'. Bin gu' ro mbi'.

8 Per texal nguat beu, chaa, mbui' ndxe' mbui'
ba' myen'. Ya yende cho nac. Ya yende chd fiee
myen' nziri' con myen'. Ante Jesus no maste nzo
no myen'.

9 Per co'se' ngolo mbii Jesus con myen' tya, no
lath nde laa tuub Jesus con myen' le'n yiia, ndxab
Jesus loo myen' yende cho loo gab myen' cén
che'n con' co' gunee myen'. Ndxe'leque’, mnibe’
Jesus loo myen' le' myen' ta' cuent con che'n Jesus,
Jesus co' mbi'th ydal loo izlyo' xalque' ndxdaal chol
men loo izlyo', axta co'se’ yilo ryo xban Jesus lath
men nguth. 10 Por cona, xexte ngdc myen'. Le'n
lezo'te myen' non myen' cdn gunée myen'a. Per
mnibdi'sque’ myen'loo xtaa myen'. Ndxab myén:

—¢Con nee di's di's co' ngolo gunee Jesus loo na'
le' Jesus ryo xban lath men nguth, a', cara?

11 Sya, mnibdi's myen'loo Jesus. Ndxab myen":

—Tad, ¢chOnon mbez mén co' nac maistr co'
ndlu' con che'n ley co' mxo'f Moisés loo men
naquinque' ner Lii yi'th loo izlyo' leque yi'th Crist
loo izlyo', a'?

12Jestis mcab. Ndxab Jesus loo myen':

—Licque' le' Lii yi'th ner. Per co'se' yi'th Lii, Lii
li nab meén no te'th Lii loo meén par ta' mén lugar
no tyal meén yila's mén loo Crist no yila's mén con
che'n Crist yiloa. Per ¢xd nac di's co' ndub loo libr

co' nac xti's Diox cdn chenen, daa co' mbal yaal loo
izlyo'xalque' ndxaal cholmeénlooizlyo'ndxe'? Loo

libr co' nac xti's Diox ndub di's co' ndxab le' daa
tactlique', no té'b men daa thib lad, no xiis no men

daa, no yap xyan' meén fiee meén daa. 13 Per daa nii
loo gu'le' Lii mbi'thle'. No mblile' men co' mblya's
men con Lii xalque' ndub di's loo libr co' nac xti's
Diox co'ndlu' con che'n con' co' mquin ngocque' loo
Lii.

Jesus mteyac thib mbyoo co’ mque no thib xpii
ye'rsin'.

(Mt. 17.14-21; Lc. 9.37-43)

14 Texal mzin Jesus con Pedr no Cob no Juan loo
taamas myen' xin' mté'th Jesus, gunee Jesus nziri'
huax mén loo myen' xin' mté'th Jesus. No nziri'
men co' nac maistr co' ndlu' con che'nley co' mxo'f

Moisés loo mén. Noo noo mnibdi's maistra loo
myen' con che'n Jesus. Nen ngure toodi's maistra

con myen', ne. 15 Per texal gunée mena Jesus,
ryete mena ante mbui' no ante gunaa loo Jesus.
Mque' meéna carre par ngua nii meéna Diox loo
Jesus. 16 Sya, mnibdi's Jesus loo myen' xin' mté'th
Jesus. Ndxab Jesusloo myen':

—¢COn nzi toodi's gu' con men ba’, ey? Susque’
nen ngure toodi's gu'. No susque' noo noo ndy-
oodi's gu'.

17 Sya, mcab thib mbi' co' nzo latha loo Jesus.
Ndxab mbi' loo Jesus:

—Maistr, daa ndal no mbyoo daa loo U' tre'.
Mbyo0o ngue no thib loo mbii che'n xpii ye'rsin' no
ale mbli mbii che'n xpii ye'rsin' ngoc mud mbyoo.
18 No pal co'te' ngue tee mbydo ndyen mbii che'n
Xpii ye'rsin' mbyoo no ngobii mbii mbyoo. Latha,

ndryo' zib fsin' ro mbyo0o. No ndxuhua le mbyoo.
Por cona, yende fuerz mbyoo. Daa mna'b loo
myen' xin' mté'th U' ba' i myen' favor co' myen'
Xpii ye'rsin' oo mbyo0o. Per ne'ngacte myen' ngli
myen'a.

19Jesus ndxab loo ryete mén co' nziri' loo Jesus:

—Aa que gu' men izlyo', pape' ya gu' gon gu' di's
no yila's gu'. Thidtene nac gu' men co' indxela'ste
loonnoloo con'ndlin. ;Axta pdltolo naquin go non
gu'? No ¢axta pol tolo naquinque' xec daa con gu',
yey?

Ngoloa, ndxab Jesus loo mbi'a:

—Huaa xi mbyoo. Yi'th mbyoo ndxe'. Neene'.

20 Sya, nde no men mbyo0o. Co'se' gunée xpii
ye'rsin' co' ngo loo mbyooa Jesus, mquée mbii xpiia
mbyoo. No mbli mbii par ngobii mbyoo loo yoo.
Ale mbixyath mcotloo mbyoo nax mbyoo. No
ndryo' zib fsin' ro mbyoo. 21 Sya, mnibdi's Jesus1loo
xud mbyo0o. Ndxab Jesus:

—¢Pol mtlo ndxac mxen mbii mbyoo, a'?

Xud mbyoo ndxab loo Jesus:

—Anon ndoo xén mbyoo ngulen yiiz ba' loo
mbyoo, Tad. 22 Huax vez co'se' ndyen mbii che'n
Xpii ye'rsin' ba' mbyoo, ngobii mbii mbyoo loo quii
no le'n nit par guth mbii mbyoo. Cona, ndlyazen
chele' U', licque', ndxac ngo' xpii ye'rsin' loo mén,
bli U' favor. Blo' U' xpii ye'rsin' co' nzo loo mbyoo
daa ndxe'. Blat lezo' U' gunee U' daa con mbyoo
daa. No blyath no U' nu’, Tad.

23Jesus ndxab loo mbi":

—Chele' It yila'spe’ loon le' daa ndxac teyac
mbyoo, sya, lina. Tac ryethe con' nzoque' mod gac

loo mén, meén co' ndxela's loon no co' ndxela's loo
con' ndlin.

24 Sya, ngrozee xud mbyodo. Ndxab xud mbyodo
loo Jesus:

—Ndxelazquen loo U' no ndxelazquen loo con'
ndli U'". Blyath no U' daa par toloque'yilazenloo U’
xal ndxaala.

25 Co'se' guneée Jesus anze'f thib mén mqueltaa
loo Jesus, Jesus mbyoo mbii che'n xpii ye'rsin‘a.
Ndxab Jesus loo mbii che'n xpii ye'rsin'a:

—Xpii mud no xpii cue', na fiibe' lool: Gro' loo
mbyoo ndxeé'. No ya ne'beredel yool loo mbyoo
ndxe' tedib vez.

26 Sya, mbli xpii ye'rsin'a par ngrozee yii ngrozee
den mbyoo. No mbli xpii par mquée mbii mbyoo.
Ngoloa, ngro xpii loo mbyoo. Per co'se’ mquée
mbii che'n xpii ye'rsin'a loo mbyoo, casque' nguth
mbyoo. No co'se’ fiee mén co' nziri' con' ngoc loo
mbyo0o, ndxab meéna loo xtaa men:

—Nguth mbyoo, cara.

27 Per ndxe'leque’, Jesus mxen ya' mbyoo. Mxit
che Jesus mbyoo. No ngo too mbyoo loo rye meéna.
Ale mbyac mbyoo.

28 Ngoloa, ngoo Jesus liz thib mbi' con myen' xin'
mté'th Jesus. Sya, xexte mbe' myen' Jesus thib lad
par mnibdi's myen'loo Jesus. Ndxab myen':

—Tad, ¢xd nee u'? ¢Chonon ne'ngacte nu' ngo' nu'
Xpii ye'rsin'a loo mbyooa, a'?

29Jesus ndxab loo myen':

—Thib loo xpii ye'rsin' co' nac xal xpii ye'rsin'a,
ne'ryo'de tua'teloo mén. Naquin cuez mén Dioxno
cue xlat mén. Sya, tataa mod ryo xpii ye'rsin'a.

Jestis mbere ngue ta' cuent loo myen'’ xin' mté'th
Jesus le' Jesus gathque'.
(Mt. 17.22-23; Lc. 9.43-45)

30 Co'se' mbii Jesus liz mbi'a con myen' xin'
mté'th Jesus, nguariid Jesus le'n huax yeezya' che'n
laaz mén galile. No indlya'ste Jesus gon nec thib
men le' Jesus ngue tee par neda. 31 Tac Jesus ngue
lu" myen' Xin' mté'th Jesus no ngue ta' Jesus cuent
le' Jesus, co' mbi'th yaal loo izlyo' ndxe' xalque'
ndxaal chol men loo izlyo' ndxe', Jesus yigaaque'
ya'menye'rsin'. No guth ména Jesus. Per co'se'yilo
son huiz mbeth meéna Jesus, Jesus ryo xban. 32 Per
myen' Xin' mté'th Jesus ne'nda'de cuent con che'n
di's co' ngue bez Jesus loo myen'. Ne' ne' indxon
myen' con nee di'sa. No mas de cona, ale mzyeb
myen' fiibdi's myen' con che'n di'sa loo Jesus.

Myen' xin’ mté'th Jesus mdoodi's con che'n cho
myen' gac myen' co' mds fiibe' loo xtaa myen'yiloa.
(Mt. 18.1-5; Lc. 9.46—48)

33 Ngoloa, nda Jesus con myen' xin' mté'th Jesus
par yeez Capernaum. Co'se' mzin Jesus tya, ngoo
Jesus liz thib mbi'. Tya, mnibdi's Jesus loo myen'
Xin' mté'th Jesus. Ndxab Jesus:

—¢Cho con che'n con' ngue toodi's gu' ned nde
na', a'? Susque' noo noo ndyoodi's gu' con Xtaa gu',
ne

34 Per myen' yende chd ngabte loo Jesus tac
mzyeb myen' no nthyon myen' tac myen' na-
neeque' le' myen' nde toodi's ned nde myen' con
che'n cho myen' gac thib myen' co' mas fiibe'pe'
co'se' fiibe'pe' Jesus loo men. 35 Sya, mdub Jesus loo
myen' no ngurez Jesus ryete si' fchop myen' xin'
mté'th Jesus. Ndxab Jesus loo myen':

—Chele' chol gu' ndlya's gac mén co' tyoo ner loo
Xtaa gu', no co' tyoo naa, no co' fiibe' loo xtaa gu/,
nquin gac gu'a xal thib moz prob co' nque zin' loo
men par li gu' sirvloo xtaa gu'.

36Ngoloa, mxen Jesus thib mbedbi' chu'th. Mdoo
Jesus mbedbi' chu'tha loo myen' Xin' mté'th Jesus.
Mde's Jesus mbedbi' chu'tha. Ndxab Jesus loo
myen':

37—Nde niin thib con'loo gu': Le' men co' tyal ta'
lugar yoo thib mbedbi' chu'th xal mbedbi' ndxe'liz
men ante porleen, con'andlu'le' menatyalta'lugar
goon lath mena, ne. Le' meén co' tyal goon lath ména,
inacte ante loon ndyal ména nda' ména lugar goon
lath ména. Ndxe'leque’, con'a ndlu' le' mena ndyal
nda' mena lugar yoo xuden Diox co' mtel' daa lath
mena, ne.

Jests ngue bez loo myen': Mén co' inacte ngolo
ngola's loo na’, ména nzo favor che'n na' no nda’

meéna lad che'n na'.
(Lc. 9.49-50; Mt. 10.42)

38 Sya, ndoole' Juan, ndxab Juan loo Jesus:

—Maistr, nu' gunee thib mbi'. Ante mde'th mbi'
lee U', mblo' mbi' mbii che'n xpii ye'rsin' loo meén.
Per com le' mbi' inqueltaa node na', ;lé'?, nu'
ne'nda'de lugar loo mbi' tolo li mbi' con'a.

39 Per Jesus ndxab loo Juan:

—Aa'a. Bla' gu' tolo li mbi' con'a. Ne'ca'de gu'
loo mbi'. Tac yende ché mén nzo co' 1i gac thib
yalguzye' ante por mbez mén léen no yiloa nazab
nii yee nii tii men con chenen. 40 Tac men co' inacte
ngolo ngola's che'n na', ména nda' lad che'n na'.
41 No chol meén co' ta' mase thib taz nit gu gu' ante

por con che'n léen, no por nzo gu' loo con chenen,
daa co' nac Crist, licpe' ba'i, na niiloo gu', ngue con
che'n con' mbli mén loo gu'a loo Diox.

Jesusngueta' cuentloo meénconche'ncon’co'ndli
ndxacryes loo mén par cua’m mén xquin meén no xtol

mén.
(Mt. 18.6-9; Lc. 17.1-2)
42Tolo ndxab Jesus loo men:

—Chol meén co' asendli par cuan men co' nau'
loo nau' yéc xtol men, men co' sete ndxela's loon,
mads huen gaca loo ména que' mén thib quée yees
yen meéna no cobii mén mena le'n nittd' par tataa
mod lyux mena leque tolo li ména con' ye'rsin' loo
men co' ndxela's loon. 43 Cona, ngue niin loo gu":
Chele' gu' ndli cuent no nden' gu' le'n lezo' gu' le’
ya' gu', licque', ndli par ncua'n gu' xtol gu' no xquin
gu' por mdyub yo'f lezo' gu' loo con' ngue no gu',
mads huen gacaloo gu' cho' gu'ya' gu' par cobii men
ya' gu' thib lad tith loo gu'. Tac mas huen ngaca
loo gu' yoo gu' co'te' yoo ban no gu' Diox thidtene
consateya'gu'lequelyaagu'le'n ye'rbiil, co'te' nzo
quli no beel co' thidtene ne'yu'de, con ryop ya' gu'.
44 Tya, ne'gathte mbey no ne'gathte mbye'th. No
ne'yu'de quii no beel thidtene. 45 No chele’ gu' ndli
cuent no nden' gu'le'n lezo' gu', licque', ndli nii gu'
par cua'n gu' xtol gu' no xquin gu' por mdyub yo'f
lezo' gu' ngua gu' co'te’' ngua gu', mas huen gaca
loo gu' cho' gu' nii gu' par cobii mén nii gu' thib lad
tithloo gu'. Tac mas huen gacaloo gu' yoo gu' co'te’
yoo ban no gu' Diox thidtene con sate nii gu' leque
lyaa gu' le'n ye'rbiil, co'te' ne'yu'de quii no beel
thidtene, con ryop nii gu'. 46 Tya, ne'gathte mbey

no ne'gathte mbye'th. No ne'yu'de quii no beel
thidtene. 47 No chele' gu' ndli cuent le' ngudloo
gu', licque', ndli par ncua'n gu' xquin gu' no xtol gu'
no par tyub yo'f co' nac con' ye'rsin' le'n lezo' gu'
loo con' ngii' gu', mas huen blo' gu' ngudloo gu' no
blobii gu' ngudloo gu' thib lad tith loo gu'. Tac mas
huen gaca loo gu' chele' gu' yoo co'te' yoo ban no
gu' Diox thidtene con sate ngudloo gu' leque lyaa
gu'le'n ye'rbiil co'te’' ndxetoo quii no béel no co'te’
ne'yu'de quii no beel thidtene. 48 Tya, ne'gathte
mbey no ne'gathte mbye'th. No ne'yu'de quii no
beel thidtene.

49 Tac co'se' gac huiza, ryete mén co' lyaa len
ye'rbiil yidin' béel lad mén xal co'se’ nxob meén
ted yol loo bél' ma' co' mbeth men poéla par mbec

meén bél' ma'a loo mes xal thib ofrend loo Diox.
S0Huenque'nacted tacnazited, ;1€'? Per chele'ted

inazide, ;xa mod tezi mén con' hua meén con ted co'
inazide, sya? Yende mod gaca tataa, ¢1é'? Gop gu'
lezo' gu' no fquenap gu' gu'loo con che'n Diox, par
ne'yiza'de gu' loo con che'n Diox no par ne'cabte
con' ye 'rsin’ loo gu'loo cén che'n Diox. Tataa bli gu'

xal co'se’ ndli men co' ndxuth ma' co 'se’ ntoxcua'
men bél' con ted. Ntezi meéen bél' parne 'yiza'de bél'.

Lomisque' ne, ngue niin loo gu': Tataa bli gu' par
que tee ban gu' rye nda gu' no rye ndye'th gu' lath
Xtaa gu', ne, ndee gu'.

10

Jesusngue lu'loo mén con che'n xamod ndla' thib
meénbi' sa'l ménbi' co' indxaalte li men.
(Mt. 19.1-12; Lc. 16.18)

1 Ngolo mblu' Jesus di'sa loo mén no mdoodi's
no Jesus mén, ngro' Jesus le'n yeez Capernaum con
myen' Xin' mté'th Jesus. Nda que tee Jesus le'n rye
yeezya' co'naclaazmenjude. Nongua que teeJesus
le'nrye yéezya' co' nacloo xyon men co' naban par
ned lad ndlyen huiz co' nziri' ned ro yo'be' Jordan.
Tya, mbere mén, mqueltaa ménloo Jesus co'te' ngo
Jesus. Mbere Jesus, mblu' Jesds ména xalque' ngoc
mod co' ngop Jesus. 2 Sya, ngua gax ndxep men
xley' farise loo Jesus par asembli mén ngua gaal
di's ména Jesus par fiee ménafieene' ché'tagaaJesus
loo ména con di's co' gaal di's ména Jesus xal co'se’
ndxegaa chol ma' bix loo tramp. Mnibdi's ména
loo Jesus par gon mén no fiee mén fieene' ché' huen
naca, ndyac Jesus, 1a' thib mbi' sa'l mbi'. 3 Jesus
mcab loo mena. Ndxab Jesus:

—¢:Conmnibe' Moisésloo gu'co'nacley co' mxo'f
Moisés loo gu', a'?

4Meéna ndxab loo Jesus:

—Moisés mda' lugar loo nu' toxcua' nu' thib ye's
co' lee thib act. Sya, ta' nu' acta loo xa'got nu'. Sya,
tataa mod con huen di's no con huen cuent1a' nu'
xa'got nu'. ¢Xa neel, Jesus? ¢Ché' huen naca o ché'
ihuente nac co' mbli Moisés?

5Jesus ndxab loo meéna:

—Tataa mnibe' Moisés loo gu' li gu' tac Moisés
naneeque' no mda'que’ Moisés cuent le' gu' anze'f
naad lezo' no anze'f nguud lezo' gu'. 6 Per daa nde
nii thib con' loo gu': Nerleque' co'se’ mtlo Diox,
mblec Diox no mxeéen' Diox ryethe con' loo izlyo',
Diox mtoxcua' menbi' no meéngot co' nac men. 7 Por
cona, thib xa'bi' ryo xa' loo xud xa' no loo xna' xa'
par thidte queltaa xa' con xa'got co' gac xin' sa'l

xa' par tyub ban no xa' xa'gota. 8 No co'se' ngolo
mqueltaa ryop xa', xa'bi'a no xa'gota, thidte nac
ryop sa'l xa'loo Diox. Le' sya, tataa mod ya inacte
xa' chop meén loo Diox. Ndxe'leque’, thidte ngoc
ryop xa'loo Diox. 9 Por cona, indxaalte li chol mén
par 1&' men xtaa men co' nac xin' sa'l men tac Diox
mbli thidte mqueltaa ménbi' con mengot par gac
xa'xin'sa'l.

10 Co'se’' ngo myen' xin' mté'th Jesus con Jesus
liz thib mbi', mbere myen’, mnibdi's myen' loo
Jesus con che'n di's co' mdoodi's no Jesus mén xley'
farisea. 11 Sya, ndxab Jesus loo myen' xin' mté'th
Jesus:

—Menbi' co' 14" xa'got co' nac sa'l ménbi'a, no
selya' ménbi'a con tedib xa'got, ménbi'a ngue cua'n
xtol co' nac yalburrid loo ner xa'got co' nac sa'lpe’
menbi'a. 12 No chele' thib xa'got 14' sa'l xa'gota no
selya' xa'gota con tedib xa'bi', xa'gota, ne, ngue li
yalburrid.

T

Tad Jesus mbez loo myen’ bix: Ngue lin gac con
ndac loo gu’', ey.
(Mt. 19.13-15; Lc. 18.15-17)

13 Latha, nde no mén co' nac xna' myen' bix
ndxep myen' bix loo Jesus par ante gaal Jesus
lad myen' bixa par gac con' ndac loo myen' bixa.
Per ndxe'leque’, myen' xin' mté'th Jesus ale mtlo
myen', mbyoo myen' men co' nde no myen' bix par
ne'tolode yi'th no mén myen' bixloo Jesus. 14Co'se’
gunee Jesus ngue yoo myen' mena, ngocloo Jesus
loo myen'. Ndxab Jesus loo myen':

—Bla' gu' yi'th myen' bix ba' loon. Ne'cade gu'
loo myen'. Tac mén co' ndxoo 1loo con che'n Diox

par fibe'pe' Diox loo mén, ména ndxac xal nac
myen' bix ba'. 15 Licpe' ba'i, na nii loo gu": Mén
co' ne'tyalte yoo loo con che'n Diox par fiibe'pe'
Dioxloo ménno gap ménayalxla's loo Diox xalque'
ndxap myen' bix yalxla's loo Diox con dib nzo
yéc myen' no con dib nzo lezo' myen', thidtene
ne'yoode menaloo con che'n Diox par fiibe'pe' Diox
loo ména.

16 Sya, mde's mcaa Jesus myen' bixa. No mxo'f
Jests ya' Jesus loo myen'. No ndxab Jesus loo
myen':

—Daa ngue li gac con’' ndac loo gu' no ngue lin
par tyaclezo' gu', ne, ndee.

Thib mbyoo ric mdoodi's no Jesus.
(Mt. 19.16-30; Lc. 18.18-30)

17Le'pe' tyen Jesus ned par tolo ya que tee Jesus
par neda, carre mbii gax thib mbi' loo Jesus. No
sangmdub xib mbi' loo Jesus. Mnibdi's mbi' loo
Jesus. Ndxab mbi'":

—Maistr Ndac, ¢con lin no xa mod lin par que
nonno gapenyalnaban thidtene co'te' nzo Diox, a'?

18Jesuis mcab loo mbi'. Ndxab Jesus:

—¢Chonon mbezl loon anze'f maistr ndac nac
daa, a'? Yende chd men co', licque', nac xa' ndac.
Angoluxte yub Diox nac xa' ndac. Chele' luu in-
dlide cuent no inden'te lezo'l nac daa Diox, axta

ne' ne' fieel loon nac daa maistr ndac. 19 Luu
nda'que’ cuent no naneeque'l xal fiibe' di's co’

ndub loo libr co' nac xti's Diox co' ndxab:
Ne'lidel yalburrid. Ne'guthtel men. Ne'li

huan'tel. Ne'tyé'del loo nec thib meén.
Ne'quediidel nec thib meén. GOp mod gunee
xudl no gunee xna'l.

20 Mbi' mcab loo Jesus. Ndxab mbi'":

—Maistr, ryete con'a mbliquen anon ndoo xénen
no be' ngue lin con'a axta nalle'.

21 Jesus mbui' loo mbi'. No mque' lezo' Jesus
gunee Jesus mbi'. Ndxab Jesus loo mbi'":

—Nzo thidte con' co' be' ndxac falt lil, ey. Huaa
tho' ryete con' ndxapl par co'l tmiloo con' ndxapla.
Yiloa, ta'l tmia caa men prob. Le' sya, tataa mod
que nol taamas con' ndac loo bé'. Yiloa, sya, ndel.
Nda na' ned ga que tee'en. No xecl ryethe con' gac
lool co' li no meén luu par tethon men Itu ante por
c6n chenen, ndee.

22 Per co'se' mbin mbi' tataa ndxab Jesus loo
mbi', anze'fmxilezo' mbi'nonalyatmde'b ro mbi'.
Ndyaa mbi' tac anze'f thib yalgon' ngop mbi'.

23Sya, mbui' Jesus dib vuelt loo mén co' nziri'loo
Jesus. No ndxab Jesus loo myen' xin' mté'th Jesus:

—Myen’, anze'f nagan tin' naca, cara, par tyal
men ric y00 meén ric 1oo con che'n Diox par fiibe'pe'
Diox 1oo meén ric.

24Per myen' xin' mté'th Jesus ante mbui' no ante
gunaa myen'loo Jesus por con che'n di's co' ndxab
Jesus con che'n mbi'a. Sya, mbere Jesus. Ndxab
Jesus loo myen' xin' mté'th Jesus tedib vez:

—Xin'a, susque' nagan tin' naca par yoo men ric
loo con che'n Diox par fiibe'pe' Diox loo meén ric
co'se’ mas ndxap men yalxla's loo ryethe yalgon'
co' ndxap men ric. Tac men ric ndli cuent ante por
yalgon' co' ndxap mén ric no maste gac ryethe con'
ndac loo meén ric. 25 Licpe' ba'i, na nii loo gu': Mas
inagante gaca loo thib ma' co' 1ée camell par riid
ma' co'lée camell ye'r ngudloo thib aguj leque yoo

meén co' ndxap huax yalgon'loo con che'n Diox par
fibe'pe' Diox 100 meén.

26 Co'se’ mbin myen' xin' mté'th Jesus tataa
ndxab Jesus, ante mbui' myen' no ante gunaa
myen'. No mnibdi's myen'loo xtaa myen'. Ndxab
myen':

—Chele'i tatua' nac, ¢ch6 mén gac lya' loo con'
ryes, sya?

27 Jesus xée mbui' loo myen' xin' mté'th Jesus.
Ndxab Jesus loo myen":

—Ne'gacte chol meén li chol men par lya' mén co’
ndxap xtol loo con' ryes. Per Diox ndxacque'. Tac
ryethe con' co' ndlya's Diox li Diox, ndxacque' Diox
li Diox con'a.

28 Sya, ngro' nxon' Pedr, ndxab Pedr loo Jesus:

—Tad, nu' mbld'ya' ryete con' mque no nu'. Nu'
ngue que tee noque' U' ned nque tee U'.

29Tesus mcab loo Pedr. Ndxab Jesus:

—Licpe' ba'i, na nii loo gu': Chol meén co' 1a'ya'
liz, no hues, no fta'n, no xud, no xna', no sa'l, no
Xin', no Xyon ante por con chenen no maste, no
ante por con che'n di's ndac co' ndlu' xa mod lya'
men loo con' ryes, 30 gac che'n ména nalle' thib ayo
tant con'loo con' co' mbla'ya' ménaloo izlyo' ndxe'
xal liz meén, no hues meén, no fta'n men, no xna'
men, No Xin' men, no Xxyon men. Gaca loo mena
tataa mastale' gac tub ngu's mén mena. Per co'se’
cue tedib cua' izlyo' co' cue yiloa, que no mena
yalnaban thidtene par ban no ména Diox thidtene.
31 Nalle' loo izlyo' ndxé' nzo huax gu' co' nac men
nacion Israel. Gu' nzi li xtuuz anze'f ntac gu' loo
Diox. No nzili gu' xtluz anze'f mén roo no meén
xénnac gu'loo Diox por nac gu' men nacion Israel.

Per ndxe'leque’, Diox li le' gu' gac mén be'the loo
Diox tac Diox ndxecloo fiee Diox gu'. Per part con
che'n Diox, mén co' gu' ingode cuent ntac mén loo
Diox, mén co' inacte men nacion Israel, Diox li par
gachuaxménameén co'mésntaclooDioxleque gu'.
No gacménameén co' masndyaclezo' Diox fiee Diox
por mbli mena cas loo con che'n Diox.

Jesuis mbere ngue te'th loo myen' xin’ mté'th Jests
le' Jesus gathque'.

(Mt. 20.17-19; Lc. 18.31-34)

32 Le'pe' le'n huiza, mnibe' Jesus loo lezo' Jesus
ya Jesus ciuda Jerusalén. Lath nda quée Jesus con
myen' Xin' mté'th Jesus, nda Jesus par ned ciuda
Jerusalén no ndoo ner Jesus loo myen'. Le' myen'
na, ante ngui' no ante fiaa Xa nzo Jesus ned nda
Jesus par ciuda Jerusalén. No mzyeb myen' nda
nque myen' Xis Jesus. Le' sya, ale mbere Jesus,
mbe'Jesusrye si' fchop myen' xin' mté'th Jesus thib
lad. Mtlo Jesus, mda' Jesus cuent loo myen' con
che'n x4 mod tyactii Jesus le'n huiza. 33 Ndxab
Jesus loo myen' xin' mté'th Jesus:

—GUu' naneeque' no nda'que’ gu' cuent le' na'
ndoole' ned. Nda quée na' par ned ciuda Jerusalén
co'te' tyenxu' men daa, daa co' mbal yaal loo izlyo'
ndxe' xalque' ndxaal chol men loo izlyo'. Men co'
nac jefloo rye nguley' co' mas fiibe' no mén co' nac
maistr co' ndlu' con che'n ley co' mxo'f Moisés loo
meén, mena queXfJ que' fals daa par ta'’xu' mena

daa loo meén co inacte mén nacion Israel. 34 Xiis
Xyan' mén co' inacte men nacidn Israel fiee mena

daa. No ta' ména golp daa. Suc mena rloon. No

yiloa, guth mena daa. Per yilo son huiz co' mbeth
men daa, daa ryo xban lath mén nguth.

Cob no Juan ngue yab loo Jesus li Jestus thib favor
loo myen'.
(Mt. 20.20-28)

35 Sya, latha ngua gax ryop hues Cob Juan co'
ngoc xgan' Zebede loo Jesus. Ndxab ryop hues
myen'loo Jesus:

—Maistr, nu' ndlya's li U' thib favor co' fia'b nu'
loo U

36 Jesus mnibdi's loo myen'. Ndxab Jesus:

—¢Cho favor ndlya's gu' lin loo gu', &', ey?

37 Sya, ndxab myen' loo Jesus:

—Tad, favor co' ndlya's nu'li U' nac con' ndxe"
Co'se' gac hor co' fiibe' U'loo mén nacion Israel, fta'
U’ lugar gac thib nu' sindico che'n U’ no gac tedib
nu' juez che'n U' par thidte fiibe' no nu' U'loo men
nacion Israel tiempa.

38 Sya, ndxab Jesus loo myen'":

—Axta ne' ne' fiee gu' con ngue na'b gu' loon. No
axtane'ne'ta' gu' cuent con ngue na'b gu'loon, ey.
Nibdizen thib con'loo gu'. (Xanee gu'? ;Ché'tacgu'
no cheé' xec gu' tyactli gu' xalque' gac yaltii co' xec
daa gac loon le'n huiz ndxé' co' nac xalque' co'se’
gu men thib taz nit cuan' huan nala, ca'? No ¢ché'
tadc gu'no ché'xec gu' guth yee men gu' xal guthyee
men daa le'n huiz ndxe', ca'?

39 Myen' mcab loo Jesus. Ndxab myen':

—Xec nu'i, Tad.

Jesus mcab loo myen'. Ndxab Jesus:

—Licpe' ba'i, gacaloo gu'le’ gu' tyactii tin' xalque'
gac yaltii tin' loon yé' huize' axtaque' gath gu'

xalque' gath daa. 49 Per con' co' ndlya's gu' par
gac thib gu' sindico che'n daa, no tedib gu' gac
juez che'n daa co'se' fiibe'en loo men nacion Israel,
inacte con'a con chenen par tan lugara loo gu' par
gacatataaloo gu', cara. Ndxe'leque', Diox mblinab
no mbli née Diox lezo' Diox ch6 nac meén co' gac
sindico che'n daa, no chd mén co' gac juez che'n
daa co'se’ gac huiz co'se’ fiibe'pe'en 100 meén nacion
Israel yiloa.

41 Co'se' mbin taasi' myen' xin' mté'th Jesus tataa
ndxab ryop hues Cob Juan no tataa ndxab Jesus,
alengocloo myen' gunée myen' Cob no Juan. 42Sya,
ngurez Jesus myen'. No ndxab Jesus loo myen':

—Gu' nda'que’ cuent no nonque' gu' le' men co'
nac gobiern loo chol nacion dib athu loo izlyo',
gobierna fiibe' yee o0 meén rye naciona. Le' men
CO' nac men roo no men Xeén co' naqueltaa loo
gobierna, mena, ne, nqueltaa con gobierna par
tolo nquil' meéna gobiern par sate mas fiibe' gobiern
loo mén naciona axta ne' ne' xec prob mena loo
con'a. 43Per ndxe'leque’, Diox indlya'ste gaca tataa
lath gu'. Le' gu' co' ndlya's gac mas men roo no
men xen lath gu', gu'a li mandad loo taamas xtaa
gu'. 44 No chol gu' co' ndlya's fiibe' loo xtaa gu',
gu'a ndxaal gac xal moz loo rye gu'. 45 Tac daa
co' mbal yaal loo izlyo' xalque' ndxaal chol mén
loo izlyo' ndxé', ne'ngalten par li mén mandad
loon. Ndxe'leque', daa mbal par lin sirv loo men
no par tan yalnaban daa loo yalguth xal thib con'
co' anze'f ntac par tataa mod gaca le' rye men co'
yila's loon, ména que no yalnaban thidtene no lya'
meénaloo con' ryes.

Jestis mdub xnii ngudloo thib mbi' sieu co' lée

Bartime.
(Mt. 20.29-34; Lc. 18.35-43)

46 Sya, mzin Jesus ciuda Jericd. Lath co'se' nda
riid Jesus le'n ciuda Jericd con myen' xin' mté'th
Jesus, thib mbi' sieu co' ngro'lee Bartime ndub na'b
gonloo meén co' ndri'th par neda. Mbi'a ngoc xgan'
thib mbi' co' ngro'lée Tim. 47 Per co'se' ndxon mbi'
mbez meén le' Jesus co' nac meén yeez Nazaret nde
riid co'te’' ndub mbi', mtlo mbi' sieua, mbez yeée
mbi'. Mbez mbi":

—TJesus, U' co' nde bin David co' ngoc rey pola,
gulatlezo' U' gunee U' daa, yey.

48 Ale huax men ale mtlo mbyoo mbi' par yau'
ro mbi'. Per ndxe'leque’, sate mas cabii mbez yee
mbi'. Mbez mbi":

—7U' co' nde bin David co' ngoc rey pola, gulat
lezo' U' gunee U' daa, niin.

49Sya, nguled Jesus. Ndxab Jesisloo mén co'nda
no Jesus:

Huaarez gu' mbi' sieu ba'.

Sya, ngua mén co'te' ndub mbi'. Ndxab menaloo
mbi':

—Huen blo lezo'l no ftegan lezo'l. Jer, goo too.
Jesus ngue bezl.

50 Sya, ndxecleque' sab co' mcap mbi' mblobii
mbi'. Ngoloa, thidte nguat mbi' par setilte mzin
gax mbi' loo Jesus. 51 Sya, mnibdi's Jesus loo mbi'.
Ndxab Jesus:

—¢Conndlya'sllinonl, &', ey?

Mbi' sieu mcab. Ndxab mbi'":

—Maistr, daa ndlyaz tub U' xnii ngudloon par
ndxe'sleque’ hui'en.

52Jesus ndxab loo mbi'":

—Nzole' mod biil, ey. Ngudlool mdyuble' xnii
tac ngola'sque'l loon.

Leque hora ndxe'sleque’ mbui' mbi' sieua.
Ngoloa, mdoo nque mbi' xis Jesus. Nda no mbi'
Jesus ned nda Jesus.

11

Jestus nzole' ned nda par ciuda Jerusalén.
(Mt. 21.1-11; Lc. 19.28-40; Jn. 12.12-19)

1 Co'se' nda zin gax Jesus con myen' Xin' mté'th
Jesus ciuda Jerusalén, gaxte tya nziri' chop yeez bix
co' lée Betfagé no Betafi. Ryop yéeza nziri' loo thib
yii co' lee yii che'n yaa oliv. Tya, mnibe' Jesus loo
chop myen' xin' mté'th Jesus. 2 Ndxab Jesus loo
myen':

—Huaa gu' 1é'n yéez co' nziri' loo na' ba'. Co'se’
yamerle' zin gu' le'n yéez ba', gu' hui' ndoo quedd'
thib burr. Burra nec thib men tarte tyub. Fxac gu'
burra. No ye'th no gu' burr loon tre'. 3 Chele' cho
meén nibdi's loo gu' chonon ngue xac gu' burr, gab
gu'loo mena: Tad nu' naquin burr. No yiloa, luega
tel' Tad nu' par yild' nu' burr.

4 Mxen myen' ned. Nda myen'. No gunéeque'
myen' ndoo quedo' burr. Ndoo quedd' burr gax
cuat thib puert thib lad ro ned. Mxac myen' burr.
Ndye'th no myen' burr loo Jesus. 5 Sya, ndxab
ndxep meén co' ngure co'te' ndoo quedd' burra loo
myen':

—¢Conngue lino gu' burr ba', ngue xac gu' burr
ba', a'?

6 Sya, mcab myen' loo mena xalque' ndxab Jesus
loo myen'. Sya, mbla' ména. Ndye'th no myen'
burr loo Jesus. 7 Mbe' myen' burr loo Jesus. No
mxo'f myen' xab myen' xis burr. Ngoloa, mdub
Jesus burr taate burr. 8 Lath xtau'a, huax mén
msil xab mén xtau' ned. Le' taamas mén na, mcho'
laa yin no ram yaa no yii. Mdoo men rye laaa ro
ryop lad ro ned co'te’ nda riid Jesus par ned ciuda
Jerusalén.

9 Sya, men co' nda ner loo Jesus delant, no mén
co' nde nque par ned Xis Jesus, mtlo meéna, mbez
yee mena. Mbez mena:

—iAy, Dio's! Anze'fndyaclezo' mbi'ba' no anze'f
mbi' ndac nac mbi' ba'. Mbi' ba' nde por lee Tad
Diox. 10 Anze'f con' ndac gac loo meén co' yoo loo
cOn che'n Diox par fiibe'pe' Diox 1oo mena, tac Diox
fiibe'pe' 100 mén por con che'n thib mbi' co' nac
bin David co' ngoc rey pola. Por cona, mbez na':
—Anze'f Diox roo Diox xén nac DioX, ne.

11 Ngoloa, ngoo Jesus ciuda Jerusalén. No ngoo
Jesusle'n templ. Ngolo huen huen mbui' Jesus rye
lad le'n templ, mxen Jesus ned. Nda Jesus par yeez
Betafi con ryete si' fchop myen' xin' mté'th Jesus
tac mzyele' izlyo' huiza.

Ante gunii Jesus di's loo thib xan' yaa ngudyuug.
Ale setilte mbiiz yaa ngudyuug.
(Mt. 21.18-19)

12 Ngonii izlyo' tedib huiz co' nde nquea. Co'se’
ngro' Jesus le'n yéez Betafi, mtlo mblyan' Jesus.
13 Sya, tithre' nde Jesus guneée Jesus ndoo thib xan'
yaa ngudyuug co' ante nayeée fiaa ndoo laa. Jesus
ngua tee hui' loo yaa fieene' ché' ndoo ngud loo

yaaa par hua Jesus. Per yende ché ngud ndoo loo
yaaa tac inacta tiemp co' tyoo ngud loo yaa. 14 Sya,
gunii Jesus loo yaa ngudyuug. Ndxab Jesus:
—Nase biizl. Ya yende chd mas mén hua ngud
co'ta'l
Myen' Xin' mté'th Jesus mbin di's co' gunii Jesus.

Jesus mblo' rye md', no meén, no mes le'n templ.
(Mt. 21.12-17; Lc. 19.45-48; Jn. 2.13-22)

15 Ngoloa, mbere Jesus, mzin Jesus ciuda
Jerusalén con myen' xin' mté'th Jesus. No co'se'
ngoo Jesus le'n templ, mtlo Jesus, mblo' Jesus
rye men co' ntho' no mén co' ndi' le'n templ.
Ndxecleque' rye con' mblobii Jesus par fuer.
Mtexyath Jesds mes che'n meén co' nsil' tmi.
No mtexyath Jesus asient chen men co' ntho'
palomxtil'. Ndxec ndxec rye asient co' mdyub
mena mblobii Jesus par fuer, ne. 16 Ne'nda'de
Jesus lugar loo nec thib méen, mbere men, ngoo
men che'n ménle'n templ tedib vez. 17 Mblu' Jesus
di's loo ménle'n templ. Ndxab Jesus loo mén:

—Loo libr co' nac xti's Diox ndub di's co' mbez:
Lizen nac co'te' cuez men rye nacion leen. Per gu',
ale ndxe'leque’, mbli le' lizen nac xal thib quée
lyo' co'te’' ndxo0o ban huan' no co'te’ ndxoo casloo
huan'.

18 Per men co' nacjef co' masiibe' loo rye nguley'
no meén co' nac maistr co' ndlu' con che'n ley co'
mxo'f Moisés 100 meén, ména mbin di's co' ndxab
Jesus. Sya, mtlo ména, mcua'n ména mod guth
meéna Jesus tant mzyeb ména fiée mena Jesus. Mas
de cona, ryete men co' nziri' no Jesus ante ngui' no
ante fiaa loo con' ndlu' Jesus. 19 Per co'se' ngulaa

yal' izlyo' huiza, Jesus mbii le'n ciuda Jerusalén
tedib vez.

Tré'ndlu’' le' yaa ngudyuug mbiizxu'.
(Mt. 21.20-22)

20 Co'se' ngonii izlyo' tedib huiz co' nde nquea,
xtil'leque' nguri'th Jesds con myen' Xin' mté'th
Jesus par ned ndoo yaa ngudyuuga. Gunée myen'
mbiizle' yaa ngudyuug axta lox yaa ngudyuug no
axta loo punt yaa ngudyuug. 2! Sya, chaa, mte'
lezo' Pedr maa yaa ngudyuuga. Ndxab Pedr loo
Jesus:

—Maistr hui' U' nexa. Yaa ngudyuug co' gunii
yee U'no co' mquedée U'loo na'a mbiizle'.

22Jesus mcab. Ndxab Jesus loo myen':

—Gola's gu' loo Diox. No gop gu' yalxla's loo
Diox. 23 Tac licpe' ba'i, na nii loo gu': Le' chol mén
co', licque', ndxela's loo Diox, ante gab meéna no
ante fiii ména loo yii ndxé' biiche yii ndxe' tré' no
ya tub yii ndxe' le'n nittd', chele' mena por derech,
licque', ndxela's no inacte mena chop loo chop la's
men loo Diox, le' sya, Diox lique' gac con' fia'b ména
loo Diox. 24 Cona, ngue niin loo gu': Ryete con' co'
fia'b gu' loo Diox co'se’ mbez gu' Diox, chele' gu'
ndxela'sle' con' co' fia'b gu'loo Diox li Diox par que
no gu' co' fia'b gu' loo Diox, le' sya, ryete con' co'
fia'b gu' loo Diox gacque' loo gu'. 25 No chele' cho
gu' ngocloo guneée xtaa gu', no chele' ché gu' be'
ndxecloo fiee gu' xtaa gu' co'se’ tlo cuez gu' Diox,
fteri'th ftecan' gu' con' co' mbli xtaa gu' loo gu'a.
Le' sya, tataa mod, ne, xud gu' co' nzo loo bé' ton'
xtol gu' no xquin gu' co' mcua'n gu'. 26 Per chele'
gu' ne'talte yéc gu' no lezo' gu' par teri'th gu' no



SAN MARCOS 11:27 Ixxv SAN MARCOS 11:32

tecan' gu' xtol chol mén co'ndliménloo gu',le'sya,
ne'xud gu' Diox co' nzo loo bé' ne'ton'te xtol gu' no
Xquin gu' co' mcua'n gu' con men.

Jestus, licque', ndxap con' la's nii Jests no con'la's
ya'Jesus par li Jesus con'roo no con' xén.
(Mt. 21.23-27; Lc. 20.1-8)

27 Ngoloa, mbere Jesus con myen' xin' mté'th
Jesus. Ndye'th Jesus con myen' par ciuda Jerusalén
tedib vez. Per co'se' fice meén co' nac jef co' mas
fnibe' loo rye nguley', no mén co'ndlu' con che'nley
co' mxo'f Moisés 100 mén, no méngool co' fiibe', no
co'ndyoo ner, no co' ndyoo naa loo men nacionpe'
Israel le' Jesus ngue que tee le'n templ, ngua gax
mena loo Jesus. 28 Mnibdi's ména loo Jesus. Ndxab
mena:

—Gunee loo nu', ;/cho yalfiibe' ndxapl no cho
mnibe' lool mblil con' co' mblil nd'a, a'?

29 Jesus mcab loo mena. Ndxab Jesus:

—Na, ne, nibdi's thib con'loo gu'. Chele' gu' cab
loon, sya, na niiloo gu' con cho yalfiibe' mblin con’
mblin loo gu'a. 30 ;X4 nee gu'? ¢Cho mtel' Juan
Bautist par mbi'thli Juan bautizar men? ;Ché' Diox
mtel' Juan mbi'th Juan o ché' chol men mtel' Juan
mbi'th Juan par mbli Juan bautizar meén, a'? Fcab
gu'loon.

31 Sya, leque ména mtlo, noo noo mdoodi's no
mena Xtaa ména cOn che'n di's co' ndxab Jesus loo
mena. Ndxab ména loo xtaa mena:

—Chele'na' gab: Diox mtel' Juan,le'sya, cab mbi'
ba' loo na'. Nee mbi': ;Chonon ne'ngala'ste gu' loo
Juan, sya? 320 ¢ché' tab na'loo mbi' ba': Chol mén
izlyo' mtel' Juan, ca'? Axta ne' ne'fiee mena con gab

mena tac ména mzyeb fiée rye men co' nziri' loo
Jesus.

Tataa mbez meéna tac ména naneeque’ no
mda'que’ ména cuent le' rye men co' nziri'a ngola's
loo Juan le' Juan mdoodi's part con che'n Diox.
33 No por mzyeb meéna, mcab meéna loo Jesus.
Ndxab mena:

—Ne'fieede nu' chd mtel' Juan, cara.

Sya, ndxab Jesus 1oo ména:

—Ne'daa ne'niide loo gu' con chg yalfiibe' mblin
con' co' mblin na'a.

12

Jesus mtetac con che'n meénye'rsin’ co'mque zin'.
(Mt. 21.33-46; Lc. 20.9-19)

1 Sya, mtlo Jesus, mdoodi's Jesus loo men. No
mtetac Jesus di's. Ndxab Jesus loo meén:

—Nde niin thib con'loo gu', ey: Ngo thib mbi' co’
mdoo ampurte lus uv loo xyon mbi'. Ngoloa, mblo
mbi' yaaloo dib vuelt ro yoo co'te' mdoo mbi' lus
uv. Mtoxcua' mbi' thib tanc co'te’ ti' moz uv par
ryo’' nit uv. No mbli mbi' mandad mdyoxcua' thib
cuart co'mdub axta arid gap par gaple'que'la’'s moz
loo zin' no loo yoo co'te' nzo'f lus uva.

Ngoloa, mda' mbi' xyon mbi' loo tedib mén par
li mén zin' cuent rol loo xyon mbi'. Ngoloa, mxen
mbi' ned. Nda mbi' thib viaj tith. 2 Co'se' mzin
tiemp gac rol uv, mbi'a mtel' thib moz mbi' par
yi'th caaya' moz uv co' li rol meén co' ngue li zin'
cuent rol par gac che'n mbi' uv. 3 Per mén co' mbli
zin' 100 yo0o co'te’ mxyo'f lus uv, mena mxen moz
nomdin ménamoz. No mtel' ménamoz nague'sya’
moz ndyaa moz. Ne'nda'de ména uv nghue' moz.

4 Sya, mbi' co' nac xuan' yooa mbere mtel' tedib
moz. Per meén co' mbli zin' loo yooa, mbuaa'd queée
moz. Mblé' ména yéc moz. No mxlis N0 meéna moz
axta plothe. Ngoloa, taate moz ndyaa moz. S Mbere
mbi' co' nac xuan' yooa. Mtel' mbi' tedib moz par

mbi'th mozloo ména. Per ména mxen moz. Mbeth
mena moz. Ngoloa, mtel' mbi' co' nac xuan' yooa

huax moz loo meéna. Lomisque' mbli men. Cho
moz mbuaa'd quée men. Cho moz mbeth men.

6 Per mbi' co' nac xuan' yoo lus uv ngue no thib
xgan' co' nac angoluxte xgan' mbi'. Xgan' mbi'a
anze'f ngudloo mbi' no anze'f lezo' mbi'. Por lult
mtel' mbi' xgan' mbi' oo meéna. Ndxab mbi' loo
lezo' mbi": Tel'en xgan' daa ndxé'. Daa ngobe' li
meéna cas no gap meéna mod fiee ména Xgan' daa
ndxe'. 7Per co'se' gunee meén co' ndli zin'loo lus uv
nde mbyo0o loo mena, ndxab ména loo xtaa mena:

—Mbyo0o ba' yan' no yoo lus uv ndxe'. ;Xa nee
gu'? Nda yuth na' mbyoo. Sya, gac che'nna'yoo lus
uv ndxe'.

8 Ale mxen mena xgan' mbi'a. Mbeth ména xgan'
mbi'. Ngoloa, mblo' meéna thebol xgan' mbi' thib
lad ro yoo co'te' nzo'f lus uv.

9 Sya, mnibdi's Jesus loo ména. Ndxab Jesus loo
meéna:

—¢Xaneegu'? (Conlimbi' co' nac xuan' xyon lus
uva con meéna, a'? Na nii loo gu' con li mbi'. Mbi'
yi'th. No guth mbi' ména. No ta' mbi' Xyon mbi'
co'te'nzo'flusuvaloo tedib cua' meén co' ndlileque
zin'a, ;1é'?

10Ché' tarte lab gu'loo libr co' nac xti's Diox par
ta' gu' cuent xal mbez di'sa, ca'? Di's co' ndub loo
libr co' nac xti's Diox mbez taandxé":

Le' quée co' mbli men co' nac albafiil cuent
ne'li zin'te albaiiil, leque quéea ngoc quée ngua
lit Tad, Tad co' ngoc xal thib albafiil par ngoc
queeaner quee co' mblisirvloo zin' co' mbli Tad.

11 No con' co' ngoca mbli yub Tad Diox. Por
cona, por part con che'n na', ante ngii' na' no
ante fiaa na' xa mod nac con' co' mbli Tad Diox.
12 Co'se' mbin mena tataa ndxab Jesus, capas

mena, ale ndyac ména mxenle' ména Jesus xal
ndyen men thib pres tac ména mda' cuent no
mden' ména di's co' ndxab Jesus tac por con che'n
mena mtetac Jesus di'sa. Per com le' ména mzyeb
fiee meén co' nziri' loo Jesus, ¢1€'?, xexte mbla' ména
Jesus. Ndyaa meéna.

Jestis ngue lu' loo men con che'n tmi co' ndxaal
quix men con che'n contribucion.
(Mt. 22.15-22; Lc. 20.20-26)

13 Ngoloa, mtel' mén co' nac jef co' mas fiibe' loo
nguley', no mén co' nac maistr co' ndlu' con che'n
ley co' mxo'f Moisés loo mén, no méngool co' fiibe',
no co' ndyoo ner, no co' ndyoo naa loo mén nacion
Israel ndxep men xley' farise no ndxep men co'nac
partid che'n Herod loo Jesus par aseli mena yecloo
Jesus no gab Jesus ngoc nguaal di's loo mena par
tataa mod quexu' que'fals ména Jesus. 14Sya, ngua
meéna loo Jesus. Ndxab mena loo Jesus:

—Maistr, nu' nanee licque' nac co' mbez U'. No

ne' ne' indli U' cas co' ndli mén no co' mbez
meén. Tac indla'ste U’ xal nac mod co' ndxap mén.

Ndxe'leque’, ndlu' U’ co' nac licpe' x4 mod y0o men
loo con che'n Diox. Per nalle’, ndlya's nu' fiee U’
loonu'": (Xa nee U'? ;Ché' ndxaal quix nu' con che'n

contribucion loo gobiern federal che'n meén ciuda
Rom o ché' indxaalte quix nu'i?

15 Per Jesus mda'que’ cuent no nonque' Jesus xa
nac mod co' ndxap ména co'se' ntembii ro ménano
ntembii Xti's ména loo Jesus. Sya, ndxab Jesus loo
mena:

—¢Chonon ncua'n gu' mod asendli gu' par yigaa
daa loo gu' xal co'se' ndxegaa meén loo tramp, a'?
Huaa xi gu' thib pes gu' par hui'en fieene' X4 fiaai.

16 Sya, ngua xi mena thib pes pcho. Co'se' gunée
Jesus pesa, mnibdi's Jesus loo ména. Ndxab Jesus:

—¢Cho che'n gunab co' ngue loo pes ndxe'? no
¢cho che'n lée co' ngue loo pes ndxe', ne, a'?

Sya, ncab meéna loo Jesus. Ndxab meéna:

—Gunab ba' no lée ba' nac che'n gobiern co'

ndub ciuda Rom.
17Sya, ndxab Jesus 1oo ména:

—Pues, fta' gu' co' nac che'npe’ gobiern co' ndub
ciuda Rom caa gobiern. No fta' gu' co' nac che'npe’

Diox caa Diox. o .
Ngoloa, ante mbui' ména no ante gunaa mena

loo Jesus xal nac di's co' mcab Jesus loo ména.

Meén mnibdi's loo Jesus: ;Ché', licque', ryo xban
men?
(Mt. 22.23-33; Lc. 20.27-40)

18 Ngoloa, ngua ndxep meén xley' saduce co'
mbez no co' ndxela's le' mén nguth ne'ryo xbante
thidtene loo Jesus. No por cona, asembli ména,
mnibdi's mena thib con' loo Jesus. 19 Ndxab meéna
loo Jesus:

—Maistr, Moisés mtan' ye's co' ndlu' loo nu'
chele' thib mbi' gath no yan' sa'l mbi', yende xin'
sa'l mbi', le' sya, hues mbi' co' ngutha selya' con

xa'got viud co' mbyan'a par que no hues mbi' co'
ngutha xin' hues mbi' co' ngutha con xa'got viud
co' mbyan' co' nac sa'l thebol par gac xin' hues
thebol xin' thebol co' nguth. 20 Tolo ndxab meéna
loo Jesus:

—Pues ngo gaz hues myen'. Mzin huiz mselya'
mbyoo ndlyoa. Per pente ndxac chop o son
lin' mselya’ mbyoo ndlyoa, nguth mbyoo ndlyoa.
Ne'ndante xa'got co' ngoc sa'l mbyoo xin' mbyoo.
21 Ngoloa, mselya' mbyoo co' nde nque xis mbyoo
ndlyoa con xa'got viuda. Nguth mbyoo ropa, ne.
No ne'ndante xa'got viuda xin' mbyoo. Lomisque'
ngoca loo tedib mbyoo co' nde nque xis mbyoo
ropa, ne. 22 Por lult ryete gaz hues myen' mselya'
con xa'got viuda. Ale ne'ndante xin' xa'got viuda
con nec thib rye myen' hues thebol co' ngoc sa'lpe’
xa'gota. Por lult, guneei loo xa'got viuda, ne.
23Conanguenibdi'snu'loo U": Co'se' gachuiz co'se’
ryo xban meén co'se’' cue ban meén tedib vez, de loo
rye gaz hues myen' co' mselya' con xa'gota, ¢chd
myen' gac sa'lpe’ xa'got viuda, a'?

24 Sya, mcab Jesus oo mena. Ndxab Jesus:

—Susque' ndxos Xtuuz gu' no susque' yéc brel
gu'. Ndxac con' ba' loo gu' tac ne'ta'de gu' cuent
cOn mbez di's co' ndub loo libr co' nac xti's Diox.
No ne' ne' ta' gu' cuent con' co' nac con' roo no
con' Xén co' nzo la's nii Diox no co' nzo la's ya'
Diox. 25Tac co'se' ryo xban mén nguth, mén co'
ngoo loo con che'n Diox, ne'selya'de mena. Ne' ne'
ya na'b mena xiix ména. Ndxe'leque', ména gac xal
angl co' nzo loo bé' huiza, co' nee di's, ne'selya'de
men huiza. 26 Per con che'n mén co' nguth co' ryo
xban, ¢ché' tarte lab gu'loo libr co' nac xti's Diox

co' mque' Moisés ye's xal ngoc di's co' mdoodi's
Diox loo Moisés le'n yaa zars co'se’ xeée ngue hui'
Moisés ndxol' yaa zars? Taandxeé' ndxab Diox loo
Moisés:

—Daa nac Diox che'n Abraham. Nac daa Diox
che'n Isaac. No nac daa Diox che'n Cob.

27Diox inacte Diox loo men nguth. Ndxe'leque’,
nac Diox Diox loo men co' be' naban. Por cona,
ngue niin loo gu': Axta ne' ne' fiee gu' cOn mbez
gu'loon no con fibdi's gu' loon por nac gu' mén co'
ndxos xtuuz.

Jesus ngue lu' men cho di's nac di's co' mds fiibe'
Diox loo meén par li men.
(Mt. 22.34-40)

28 Latha, mzin thib mbi' co' nac maistr co' ndlu'
con che'n ley co' mxo'f Moisés loo mén. Mbi'a
noo noo mque' nza di's co' mdoodi's Jesus con
men xley' saduce. Mbi' mda' cuent huenque' mcab
Jesus loo ména. Mnibdi's mbi' loo Jesus. Ndxab
mbi":

—De loo rye si' di's co’ mnibe' Diox loo na', no
co' mtan' Moisésloo na', ;ch6 di's nzo latha co' mas
nibe' Diox loo na' par tyubdi's na' loo Diox, a'?

29Jesus mcab loo mbi'a. Ndxab Jesus:

—Ner di's co' mas fiibe' Diox1oo meén par tyubdi's
men loo Diox con li mén nac di's ndxe' co' mbez
taandxe': Bin gu' di's ndxé', mén nacion Israel, le'
Tad co'nac Diox na', Tada nac thidte Diox. 30 Fque'
lezo' gu' Tad Diox gu', ta, dib nzo yéc gu' no dib nzo
lezo' gu'. Di'sndxeé' nacner di's co' mnibe' Diox loo
na' par li na'. No nac di's ndxé' co' mas ntac loo
rye taamas yalfiibe' par li na' xal fiibe' Diox. 31 No
casque'lalnactedibdi'sxalnerdi'sndxe'. Mbryop

di'sa fiibe' loo na' taandxeé'. Mbez di'sa: Fque'lezo'
gu' gunee gu' hues xtaa gu' xalque' ngue lezo' gu'
fiee gu' gu'. Yayende tedib di's co' mas mnibe' Diox
loo na’ co' ndxaal li na' co' nac xal di's co' fiibe' di's
ndxe'loo na' parlina'i

32 Sya, ndxab maistr co' ndlu' cén che'n ley co'
mxo0'f Moisés loo men loo Jesus:

—Huenque' gunee U', Maistr. Licque' naca xal
ngolo gunee U'i ba'. Thidte Diox nzo no yende
tedib Diox co' nzo. 33 No que' lezo' men Diox dib
nzo yéc mén no dib nzo lezo' meén, no que' lezo'
meén fiée men hues xtaa men xalque' ngue lezo'
meén fiée mén men. Lica, masque' ntac li men xal
ngolo gunee U' leque li mén xal co'se' nda' men
che'n izlyo' ncaa izlyo', co' nee di's, co'se' ndxuth
men ngon yen' no mbacxil' yén' par nxo mén ren
ma'a loo izlyo'. No, licque', mas ntac li men xal
ngolo gunee U' ba'leque li mén xal co'se' nda' men
ofrend o gon co' mbec mén loo Diox no co' mtec
men bél' ma' co' mbeth ménloomes co'nacloo coo'
par nquée zen che'n bél' ma'aloo Diox.

341e'sya, co'se’ gunee Jesus huenque' mcab mbi'
loo Jesus, ndxab Jesus loo mbi'":

—Itithte nzol loo con che'n Diox par yool loo con
che'n Diox, ey, par fiibe'pe' Diox lool.

Ngoloa, ya yende cho men tolo ngli ryes ng-
nibdi's taamas con'loo Jesus.

Jesus mnibdi's loo mén: ;Cho xin mbez meén nac
Crist?
(Mt. 22.41-46; Lc. 20.41-44)
35 Jesus ngue lu' mén le'n templ thib vez. No
mbez Jesus loo mén:

—¢Xa nee gu'? ¢Xa mod chonon mbez mén co'
nac maistr co' ndlu' con che'n ley co' mxo'f Moisés
loo men le' Crist nac xgan' David co' ngoc rey pola,
a'? 36 Tac Xpii Natu' mbli le' yub David gunii no
mde'th David con che'n Crist. Ndxab David:

Tad Diox ndxab loo Tad daa: Ftub cuaten axta
linle' rye mén co' nac ngolo ngola's che'n luu gac
nado'loo luu.

37 Cona, ngue niin loo gu": ;X4 mod gac Crist xgan'
David co'se' leque David mbez loo Crist: Tad daa,
a'?

Per yende con mcab ména.

Rye mén co' ngoc huax mén co' nziri'a, axta
gustmda'lezo' ména co'se' mbin mena tataa ndxab
Jesus loo ména.

Jesuis mzib quii mén co' ngoc maistr co' ndlu’ con
che'n ley co'mxo’f Moisés loo mén.
(Mt. 23.1-36; Lc. 11.37-54; 20.45-47)
38 Co'se' ngue lu' Jesus mén, mbez Jesus loo meén:
—Nee gu' nee gu' xa que tee gu'loo men co' nac
maistr co' ndlu' con che'n ley co' mxo'f Moisés loo
men. Ména ndyubla's goc xab lar' nol', no anze'f
ndubla's ména fiii chol mén Diox 100 mena pdl co'te’
nzyal' mén mena par tyu' mena loo men. 39 Mena
anze'f ndxoo lezo' cua'n mena lugar co'te’ tyub
mena le'n sinagog par gac con' guryath no con'
guryen loo ména no par mas tyu' ména loo men
le'n sinagog. No ndx0o lezo' méena tyub ména co'te’
mas tyu' mena loo mes par hua meéna co'se' ndxac
chol yalhua. 40 Ale nde yath ména ndyenxu' ména
no ncaaxu' meéna liz prob mengot viud por plate
pes no maste. No par ndli mena xalque' meén co'
ne'fieede, ale asendli mena, nteyol' mena di's co'se’

mbez ména Diox. Per; licpe' ba'i, na nii loo gu': Por
con' ndli ména gac mas yaltii tin' loo mena co'se’ gac
huiz tub rez Diox c6n che'n ménaloo meéna.

Thib xa'got viud ngue go ofrend le'n caj mastale’
prob xa'.
(Lc. 21.1-4)

41 Thib vez mdub Jesus le'n templ gaxte co'te'
nzo'f caj co' ngo mén ofrend o gon. Xeée ngue hui’
Jesus xa ndxac mén ngo men gon le'n caj no xa
ndxacrye menric ngo ménric gonle'n caj. 42Latha,
mzin thib xa'got viud. Xa'got viuda pente mblo
chop centav co' ngue no xa' co' be'te ntac le'n caj
co' nzo'ftya. 43 Sya, ngurez Jesis myen' xin' mté'th
Jesus. Ndxab Jesus loo myen':

—Licpe' ba'i, na nii loo gu': Le' Diox mds ngo
cuent con che'n gon co' mblo prob xa'got viud ba'
le'n caj leque gon co’' mblo meén ric le'n caj. 44 Tac
ryete men ba' mblo huax tmi co' nac gon le'n caj
tac mbyan' xo'f tmi loo meén ba'. Per prob xa'got
viud ba', ale tyan' hualeque' xa', mblo xa' gon chop
centav le'n caj co' nac co' be'te ngue no xa' par ti'
xa'con huaxa'.

13

Jesus ngue ta’ cuent loo myen' xin' mté'th Jesus le’
mén laare' templ.
(Mt. 24.1-2; Lc. 21.5-6)
1 Ngoloa, co'se' nda ro Jesus le'n templ, thib
myen' co' nac xin' mté'th Jesus ndxab loo Jesus:
—NMaistr, hui' U' nexa. Susque' nabe's fiaa quee
co'natoxcua' templ no quetal nabe's fiaa templ ba’,
ne, ;1é'?

ZPer ale mcab Jesus loo myen'. Ndxab Jesus:

—Ale xée ndoo yotl, ngii'l loo templ ba’, ¢1€'?
Luu ndli cuent anze'f nabe's fiaa ftoo co' natoxcua'
templ ba, ¢1é'? Per na niilool: Yane'yan'te nec thib
quee loo xtaa quee co' nacsua' ftoo ba'. Thidtene
telux menryethe con' co' ngi'l co' natoxcua' templ
ba'yé' huize'.

Jesusngueta' cuentloo myen'xin'mté'th Jestis con
gacndoore'lith no izlyo'.
(Mt. 24.3-28; Lc. 21.7-24; 17.22-24)

3 Sya, ngua no Jests myen' Xin' mté'th Jesus loo
thibyii co'léeyii che'nyaa oliv. Yiia ndub thibliloo
templ. No co'se' mdub Jesus tya, Pedr, Cob, Juan, no
Ndech, xexte ndxab myen'loo Jesus:

4 —Tad, nu' ndlya's fiee U' loo nu' pdl gac co'
gunee U'loo nu' gozea con che'n templ no choé con'
tlo yu'loo ménno co' tlo gac co'se’ tlo gac co' gunee
U' gaca,a'?

5Jesus mcab loo myen'. Ndxab Jesus loo myen':

—Anderhuen gu'. Cho Diox chd nee gu'. Nee
gu' nee gu' xa nzitee gu'. Ne'ta'de gu' lugar quedii
chol mén gu' con che'n con' co' tlo gac co'se' gac
tiemp co' tlo gac con' xal nac di's co' guniin loo gu'
con che'n templ no con che'n xa mod lith no izlyo'.
6Tac co'se' gac tiempa, anze'fhuax menryo' tee no
yi'th que tee ména yeez por yeez meén no liz por liz
men. Meéna fiee le' daa mtel' ména, No fiee mena le'
mena nac Crist. Tataa mod anze'f huax mén quedii
mena.

7Lomisque' ne, co'se' gon gu' nde'th mén ndxac
x0', no anze'f ryes naca par tlo x¢0' le'n tiempa,
ne'zyebte gu' co'se' gon gu' te'th meén tataa tac
tataaque' naquin tlo gaca. Per mastale' tataa gaca

le'n tiempa, ne'gacte tiempa lult huiz co'lyux izlyo'
no lith no izlyo'. 8 Tac le'n tiemp co' tlo gac co'
guniin loo gu'a, mén thib nacion tlo yecloo no tlo
yO0o Xyan lezo' mén fiée men tedib nacion. No tlo
men thib nacion, por derech, cua'’n x6' ména thib
x0' loo men tedib nacion. Le'n tiempa huin x0o
huax lugar. No lyaa huin huax lugar. No tlo yatbee
men. Tlo meén, li men thib revuelt. No con' co' tlo
gacanac thib yalnaxino thib yalne co' pente tlo par
tlo tyactii tin' mén loo izlyo' ndxe'.

9 Anderhuen gu'. Cho6 Diox ché nee gu'. Leque
gu' quenap gu' co'se' tlo gac con'ale'n tiempa. Le'n
tiempa, ale ta'xu' men gu' loo men nac zin' yoolau
chol lugar. No ta' mén che'n gu' co'te’ nac sinagog
meén. Gu' tyooxu' loo meén co' nac gobernador no
loo mén co' nac rey por con chenen no maste.
Tataa mod mas gac gu' no ta'i thib lugar loo gu'
par ta' gu' cuent loo mén cén chenen. 10 Cona,
ngue niin loo gu': Ndoore' co'se’ lyux izlyo' no lith
no izlyo', naquinque' yath yén con che'n di's ndac
che'n Diox co' ndlu' xa mod lya' men loo con' ryes.
No naquinque' co mén yalban con che'n di's ndac
loo mén, men co' nac men chol nacion co' nziri' dib
athulooizlyo'. 11No co'se' hue' mén gu' par ta' men
gu' loo men nac zin' yoolau chol lugar, ne'tydode
gu', no ne'zyebte gu', no ne' ne' gab gu' loo lezo'
gu' con gab gu'loo mena. Guuz gu' di's co' lu' Diox
loo gu' loo meéna hora. Tac inacte ante gu' co' fiii
loo ména. Ndxe'leque', Xpii Natu' nac xa' co' fiii no
co' tyoodi's por ro gu', co' nee di's, co' nac di's co’
ryo' ro gu' hora. 12 Leque men co' ndxac huespe'
cuan mod par ta'’xu' ména hues mén par guth meén
hues méen. No leque men co' nac gundan loo men

cua'n mod par ta'xu' gundan xin' gundan loo mén
par guth mén xin' gundan. Le' myen' co' nac xgan'
gundan na, myen' cuamn mod par bixyath myen'
contra xud myen' par ta'xu' myen' xud myen' loo
men par guth mén xud myen'. 13 Ryete men co'
nac meén chol nacion, meéna yecloo fiee gu' por con
chenen no maste. Per chol gu' co' mbli neeque' gu'
loo con chenen par yoo gu' loo con chenen axta
gath gu', gu'a lya'que' loo con' ryes.

14 Tolo niin loo gu', ne: Le' mbi' co' ngro' lee
Daniel co' mde'th di's co' ndxab Diox, mbi' mque'
ye's loo libr co' nac xti's Diox con che'n thib mbi'
co' li par gac mén meén zab loo Diox no co' li par
tyuhuan men loo Diox par lyux men loo con che'n
Diox. Co'se' fiee gu' ndoo mbi' zaba co'te' indxaalte
tyoo mbi' thidtene, syare' ta’' mén cuent, mén co'
ndlab ye's, ché mbi' nac mbi'a. Le'sya, mén nacion
Israel co' nzo le'n yeéezya' co' nac laaz men jude,
mena ndxaal Xxyon' par yii no par huan tith ya xon'
mena loo con' ryes co' gac loo ména. 15 Le' meén
co' nzi tee yéc zote liz men huiza na, mas huen
ne'bilaade ména par co' men mase ndxepte che'n
men le'n nyoo. Mas huen thib lite Xyon' ména tith.
16 Lomisque' ne, mén co' ngue zin' huan huiza,
mads huen ne'ye'thte ména liz ména huiza par co’
mena mase Xobis menaliz ména. Mas huen thib lite
xyon' meéna mas tith. 17 Lomisque' ne, ay, prob rye
mengot izlyo', mengot co' nzi nac xin'le'n huiza, no
rye meéngot co' nacaa mbeto' co' ndxaaz le'n huiza,
tac yende mod xyon' ména huiza. 18 Bna'b gu' loo
Diox par ne'gacte tiemp co' Xxyon' gu'a tiemp xil',
ndee gu'. 19 Tac tiempa gac huiz co' mas ten' mén
yalné no huiz co'se' mas tyac mén yaltii. Con' co'

gac tiempa nac co' tarte gac dib lal naban men loo
izlyo'. Mas de cona, ya ne'berede gaca loo men
tedib vez xal gac con'a le'n tiempa thidtene. 20 No
chele' Tad Diox ne'nglide par mdydp tiemp co'se’
gacyaltiialoo meén, yende ch6 mén gaclya'loo con'
ryes. Per por mque' lezo' Diox fiee Diox men, men
co'ngoo loo con che'n Diox, mén co' Diox mcui, por
cona, mteddpque' Diox tiempa loo mén.

21Le'sya, chele' chol meén fiee loo gu'le'n tiempa:
Hui' gu' nexa. Tré' nzo Crist, o hui' gu' nexa, tua'
nzo Crist, ne'yila'ste gu'i, ndee gu'. 22 Tac tiempa
yi'th huax mén gutyé' co' fieeloo gu' nac ména Crist
xal daa. No fiee mena loo gu' nac mena meén co'
nde'th di's co' ndxab Diox cdn che'n Diox. No li
mena gac huax yalguzye' co' gac xal thib sefi co'
hui' mén loo mena. No li ména huax yalguzye'
roo no yalguzye' xen par quedii ména meén. No
axta li mena preb, ;ché' tli mena gan quedii mena
men co' yub Diox mcui par yila's meén co' Diox
mcui loo ména, ne? 23 Per ndxe'leque’, nalas gure
gu'. Neeque' gu'le' daa guniile' con' ndxe' loo gu'
ndoore' gac con'aloo gu'.

Jesus ngue lu' loo myen'’ xin' mté'th Jestis con gac
no xa mod gac con’ co'se’ yi'th Jesus loo izlyo' tedib
vez, Jesus co' mbi'th ydal loo izlyo' xalque' ndxdal
cholmeénloo izlyo' ndxe'.

(Mt. 24.29-35, 42—44; Lc. 21.25-36)

24 Tolo niin con' loo gu': Co'se’ yilo riid tiemp
co'se’ ten' meén yalneéa no yaltiia, syare' gac tiemp
co'se’' cuauloo huiz no cuauloo mbe' par ne'teniide
huiz no ne'teniide mbe'loo izlyo'. 25 Huiza lyaateri'
huax mbeéelhui' no huax mbyazloo izlyo'. No ryete

con' co' nac con' roo no con' xenloo be!' tlo huin no
xi'th le'n tiempa. 26 Axta syare' hui' men loon, daa

co' mbal yaal loo izlyo' ndxeé' xalque' ndxaal chol
men loo izlyo' ndxe', tac tiempa galen loo izlyo'
ndxe' tedib vez le'n xcuau con ryethe con' co' nac
con' roo no con' Xén co' ndxapen la's niin no co'
ndxapen la's yan. No hui' mén xal ndxac con' roo
no con' xen loon tiempa. 27 Leque tiempa, tel'en
angl daa par thidte queltaa angl mén co' ngoole' loo
cOn chenen, mén co' nac meén co' mcuin par ned
co'te'nacdyapladroizlyo'co' nac mastithroizlyo'
no co' nac mas tith xan' bé'.

28 Bin gu' di's co' ngue tetaquen loo gu' ndxe',
ne: Fté'th gu' no bli gu' xtuuz xal ndxaca loo yaa
ngudyuug. Co'se' ndxab laa loo yaa ngudyuug,
no mbere laa yen', xiis laa yen' loo yaa ngudyuug
tedib vez, gu' nonque' no nda'que’ gu' cuent
co'se’ nde xiisle' laa loo yaa ngudyuug nde zin'
gaxle' tiemp yuu co'se’ mas nso' bée loo izlyo'.
29 Lomisque' mod ne, co'se' fiee gu' ndxacle' ryethe
con'loo izlyo' xalque' ngue niina loo gu' ndxe', fta'
gu' cuent no ften' gu' nde zin' gaxle' lyux izlyo' no
lith no izlyo'. Nac con'a xal thib mbi' co' ndoo ro
ryo' liz mbi' par yoo mbi'liz mbi'. 30 Licpe' ba'i, na
nii loo gu': Ryete con' co' ngue niin loo gu' ndxe'
gacque' no tyaaque' no tyubque' di'sa ndoore' lith
no men nacion Israel no lyux mén nacion Israel.
31Bé' no izlyo' co' nziri' nalle' lyux. Ya ne'tolode
cue bé' noizlyo'yé' huize'. Per di's co' ndyoodizen
no con' co' ndlu'en ne'ri'thte tua'te. Le'i gacque', no
tyaaque', no tyubque' di'sa xalque' ngue toodizen
loo gu' nalle'.

32Per huiz co'se’ gacpe' con'a no hor co'se’ gacpe'

con'a, yende cho mén nona no yende cho mén
naneei. Ne' yub angl co' nzo loo bé' inaneede
pol gac con'a. Ne' ne' daa co' nac xgan' Diox,
inaneeden nalle' coyor gac con'a. Angoluxte Diox
xuden nanee pol gac tiempa.

33 Por cona, ngue niin loo gu": Nalas gure gu'.
Ne'gacte gu' xal men co' nzi yat loo con che'n Diox.
Gurez gu' Diox. Tac gu'inda'de cuent pol zin tiemp
co'se' gac con' co' ngue niin loo gu' ndxe'. 34 Con
che'n tiemp co' nac tiemp ndoore' co'se' beren,
galen loo izlyo' ndxe' tedib vez, nac xal thib mbi'
co' ngro' tee nda viaj tith. Per ndoore' co'se' ryo'
mbi' liz mbi', mtan' mbi' di's loo moz mbi' cén li
moz. No mtan' mbi' zin' loo thib thib moz par li
moz zin' lath yende mbi'. No mnibe' mbi' loo moz
co' nquenap puert liz mbi' par altant tyoo moz
quenap moz liz mbi'. 35 Cona, ngue niin loo gu'"
Nalas gure gu'. No gure naa gu'loo con che'n Diox.
Tac gu' ne'ta'de cuent pdl zin Tad, co' nee di's nac
daa, co' nac che'n liza. ¢Ché' zin daa hor co' nde
laayal'izlyo' o ché'zin daa gulal yal' o ché' zin daa
hor co'se'1é' nguiidtee yal' o ché' zin daa hor co'se’
nde yiniiizlyo'? Ne'neede na' coyor gac con'a, ;1é'?
36 Tac thib descuid, chaa, galen loo izlyo' ndxe' thib
hor co' ne'fieede gu' no thib hor co'indlide gu' xtuuz
zin daa. Ale le'le’' zin daa loo gu' hor co'se' le'pe’
nziri' gu' loo con che'n Diox xal men co' nzi yat.
37 Leque di's co' ngue niin loo gu' ndxe' nac di's
co' tan'en loo mén par ta' men cuent con che'n di's
ndaca loo alux men dib athu loo izlyo' co' naban
chol tiemp. Di'sa nee di's: Nalas cue mén loo con
che'n Diox thidtene.

14

Meén co'ngocngolo ngola's che'n Jesus nzi li xtuuz
Xxd mod tyenxu' men Jesus.
(Mt. 26.1-5; Lc. 22.1-2; Jn. 11.45-53)
1Le'n huiza, chop huiz no maste ndxac falt par
tloIni pascnolnico'se' ndxuhua ménnacion Israel
pan co'ingdode mén diilevadur. Le' mén co' nac jef
che'n nguley' co' mas fiibe' loo nguley’, no men co’
nac maistr co' ndlu' con che'n ley co' mxo'f Moisés
loo mén na, meéna mcuan mod par tyenxu' meéna
Jesus con purte di's gutye', no con mod gutye' co'
mdoodi's men thidte di's co' ngoc par cuan meéna
mod guthxu' meéna Jesus. 2No mbez mena loo xtaa
mena:
—Ne'lide na' con' ndlya's na' con Jesus le'n huiz
Ini par ne'xide lezo' men no par ne'yatbeede men
co'yi'th Ini contra na'.

Thib xa'got mta aceit yéc Jesus.
(Mt. 26.6-13; Jn. 12.1-8)

3Le'nhuiza, ngo Jesus yeez Betafi liz thib mbi' co'
mdub lée mén Mon Lepros. Lath ndub Jesus loo
mes liz mbi'a, mzin thib xa'got loo Jesus. Nde no
xa' thib frasc co' natoxcua' con thib loo quée co' lée
alabastr. Frasca zyé nzo aceit co' ndlya' purte xla’'
ye'nard. Aceita anze'f ndp ntac. Sya, mblé' xa'gota
frasc par mblath xa'gota aceita yéc Jesus. 4 Per
ndxep men co' ngo tya, mena ale ngocloo gunee
xa'gota. Ndxab ménaloo xtaa mena:

—¢Chonon ale ngue teza'xu' xa'got ba' aceit co'
anze'f nazi' ndlya', yoo? 5> Nzoque' mod tho' xa'got
aceit ba' por mil xon ayo pes. No yiloa, li'th xa'gota
tmi par ta'la's xa'got tmia caa men prob.

No ale ngoo xyanlezo' ména gunée meéna xa'gota.
6 Per Jesus ndxab loo meéna:

—BIla' gu' tee tub xa'got ndxe'. ¢Chonon ngue
tethon gu' xa' no ngue li xol gu' xa', a'? Tac con' co'
ngue li xa'got ndxe' loon anze'f huen naca. 7 Gu'
thidteneque' nzo lath men prob. No nzo meén prob
lath gu'. No nzoque' mod li gu' con' ndac loo men
prob co'se' ndlya's gu'li gu'i. Per part c6n chenen,
yane'tolode go non gu'. 8 Prob xa'got ndxe' ngue li
co' nzote mod li xa'loon. Xa'got ndxé' ngue go xla’'
aceit co' anze'fnazi' ndlya' ba'laden ndoore' co'se’
ca'smeén daa par ne'yitoode xla'laden co'se'yaca's
men daa. 9 Licpe' ba'i, na nii loo gu': P4l co'te' co
men yalban no te'th meén con che'n di's ndac che'n
Diox co' ndlu' x4 mod teld' Diox men loo con' ryes
dib athu loo izlyo', ta' ména cuent con che'n con'
mblino xa'got ndxé'daa par te'lezo' mén conche'n
xa'got ndxe'.

Jud mcua'n thib mod par mda'xu' Jud Jests loo

meén co' ngoc ngolo ngola’s che'n Jesus.
(Mt. 26.14-16; Lc. 22.3-6)

10T.e' sya, Jud Iscariot, co' nac thib myen' xin'
mté'th Jesus, ngua toodi's no mén co' nac jef che'n
nguley' co' mas fiibe' loo nguley' par fieene' xa mod
li Jud par ta'xu' Jud Jesus loo ména. 11 Co'se’' mbin
meén co' nac jef che'n nguley' co' mas fiibe' loo
nguley' di's co' ndxab Jud loo ména, anze'f mdyac
lezo' ména. No mcabgon mena loo Jud ta' meéna tmi
caa Jud co'se' yilo ta'’xu' Jud Jesus loo ména. Leque
hora mtlo Jud, mcua'n Jud mod x4 mod ta'xu' Jud
Jesus loo mena.

Jestis nduhua rsé no myen' xin' mté'th Jesus thib
xhuin.

(Mt. 26.17-29; Lc. 22.7-23; Jn. 13.21-30; 1 Co.
11.23-26)

12 Co'se' ngonii izlyo' co' nac huiz yub Ini co'se’
ndxuhua mén pan co' ingdode mén dii levadur no
co'se’ ndxuth men mbacxil' co' ndxuth meén loo
Diox co'se' ndxaal Ini pasc, huiza myen' xin' mté'th
Jesus mnibdi's loo Jesus. Ndxab myen'loo Jesus:

—Tad, ¢pandlya’'s U'linab nu' thiblugar par hua
rse na'rse co' nac che'n Ini pasc, a'?

13 Sya, mtel' Jesus chop myen' xin' mté'th Jesus.
Ndxab Jesus loo myen":

—Huaa gu' le'n ciuda Jerusalén ba'. Tua' zyal'
gu' thib mbi' co' ne' thib rre nit. Ftoo nque gu' xis
mbi'. 14 No co'se’ zin mbi' co'te' ydoo mbi', yoo gu'
con mbi'. Sya, gab gu'loo mbi' co' nac gundan co’
nac che'n liza: Maistr nu' gunee di's ndxé' loo nu'
par fiee nu' di's ndxe' lool: ;P4 ndub cuart co'te’
goon par hua rsé'en co' nac rsé pasc con myen' xin'
mté'th daa, a'? 15 Le' sya, mbi' co' nac gundan co'
nac che'n yooa Iu' loo gu' pa ndub thib cuart co'
mds naroo loo pis gap liz mbi'. Cuarta mblyo'fle’
no mdyoxcua'le'. Tya toxcua' gu' con' hua rsé na'
co' nac nte' lezo' men pasc.

16 Sya, mxen myen' xin' mté'th Jesus ned. Nda
myen'. Mzin myen' len ciuda Jerusalén. No
ngocque' con' loo myen' xalque' ndxab Jesus loo
myen'. Sya, mtoxcua' myen' nityeth co' hua rsé no
myen' Jesus par te' lezo' myen' con che'n pasc.

17 Co'se' ngulaa yal' izlyo' huiza, mzin Jesus con
ryete si' fchop myen' xin' mté'th Jesus loo pis gap
co'te' nac cuart liz mbi'a par hua rsé no Jesus



SAN MARCOS 14:18 XCiv SAN MARCOS 14:23

myen' tya. 18 Co'se' ndub yuhua rse no Jesus myen'
xin' mté'th Jesus loo mes, ndxab Jesus loo myen':

—Licpe' ba'i, na nii loo gu' le' thib gu', co’ ngue
yuhua no daa, ta'xu' daa loo men co' nac ngolo
ngola's che'n daa.

19 Sya, mxilezo' myen' xin' mté'th Jesus. No mtlo
myen', mnibdi's myen' loo thib xtaa myen' no loo
tedib xtaa myen'. Mbez myen':

—Ne'stolque’ daai, yoo.

No mbez tedib myen'loo xtaa myen':

—Ne'stolque’ daai, yoo.

20Jesus mcab loo myen'. Ndxab Jesus:

—Thib gu' co' nzo lath rye si' fchop gu' co' mcuin
co' ngue yuhua non thidte plat, gu'a ta'’xu' daa loo
men co' nac ngolo ngola's chenen. 21 Huenque'
naca, ey, le' daa, co' mbal yaal loo izlyo' ndxe'
xalque' ndxdaal chol men loo izlyo', gaca loon
xalque' mbez di's co' ndub loo libr co' nac xti's
Diox cOn chenen. Per ay, prob mbi' izlyo', mbi' co'
ta'’xu' daa loo meén co' nac ngolo ngola's chenen.
Mas huen ngacaloo mbi'a ne'ngaalte mbi'loo izlyo'
thidtene leque ta'xu' mbi'a daa loo men ye'rsin‘a.

22 Lath ngue yuhua rse myen' xin' mté'th Jesus
con Jesus, mxen Jesus pan. Ndxab Jesus:

—Diox quix U', Diox, loo Diox.

Ngoloa, mchi'x Jesus pan. Mda' Jesus pan loo
myen' Xin' mté'th Jesus. Ndxab Jesus loo myen':

—Dhua gu' pan ndxe', ey. Pan ndxe' nee di's nac
con che'n bél'yoo laden co' gath por con che'n rye
men.

23 Sya, mxen Jesus thib vas vin. Ndxab Jesus:

—Diox quix U', Diox, loo Diox.

Ngoloa, mda' Jesus vas vin loo myen' xin' mté'th
Jesus. Sya, ngu ryete myen' chu'th chu'th vin.

24 Ngoloa, ndxab Jesus loo myen':

—Vin co' ngolo ngu gu' ba' nee di's nac con che'n
renladen co'xyolooizlyo'parlineentedib conven
co' gac thib conven cub yiloa. No xyo ren laden
loo izlyo' por con che'n huax men par tataa mod,
men co' yila's loo cdn chenen, tyon' xtol ména no
tyon' xquin meéna. 25 Per, licpe' ba'i, na ngue nii loo
gu': Desde nalle' par delant, ne'bereden gun vin
xal ngue yun vin nalle’ con gu'loo izlyo' ndxé'. Na
gu vin con gu' tedib vez axta co'se’ fiibe'pe' Xuden
Diox loo meén.

Jesus ngue ta’' cuent loo Pedr le' Pedr ca di's Jesus
loo mén.
(Mt. 26.30-35; Lc. 22.31-34; Jn. 13.36-38)

26 Co'se' ngolo mbil' ro no Jesus myen' xin' mté'th
Jesus thib himn, nda Jesuds con myen'loo thib yii co'
lee yii che'n yaa oliv. 27 Sya, lath ndoo Jesus ned,
ndxab Jesus loo myen":

—Nase, ryete gu' anze'f xilezo' no tyoo xa' lezo'
gu' por con chenen yal' ndxe', ey. Tac loo libr co'

nac xti's Diox ndub di's co' mbez:
Daa guth pastor. Le' mbacxil' pastor na, rye's

pal.

28 Per co'se' yilo ryo xban daa, daa ga ner loo gu'
le'n thib yéezya' che'n laaz men galile.

29 Sya, ndxab Pedr loo Jesus:

—Mastale' ryete myen' ba' xi lezo' no tyoo xa'
lezo' myen' ba' 1oo con che'n U', per part con ch-
enen daa ne'xide lezo' no ne' ne' tyoo xa' lezon
fiéen coOn gacloo U'.

30 Per Jesus ndxab loo Pedr:

—Pedr, licpe ba'i, na nii lool: Nal xhuin ndoore'
1é' nguiidtee yal' no cozée nguiidtee chop vez, luu
ca di's daa son vez loo meén.

31Per Pedr mbli née di's. Ndxab Pedr loo Jesus:

—Mastale' gath daa con U', Tad, na ne'ca di'ste
U

No ale ryete myen' xin' mté'th Jesus thidte di's
ndxab loo Jesus.

Jesus ngurez Diox co'te’ ngoc thib huert co' lée

Getsemani.
(Mt. 26.36-46; Lc. 22.39-46)

32 Sya, nda no Jesus myen' xin' mté'th Jesus thib
lugar co' lee Getsemani. Tya, ndxab Jesus loo
myen' Xin' mté'th Jesus:

—Tre'te gure tub gu' lath nda bezen Diox

tachu'thte mas ba'le'. .
33 Ante mbe' Jesus Pedr, no Cob, no Juan. Le'

Jesus na, naxut naxut gunaa loo. No mxi tin' lezo'
Jesus. 3¢ No ndxab Jesus loo myen':

—Nden' lezon axta arid nalyat gaca loon co'se’
tetli mén daa axta gath daa. Tré'te byan' gu'. Gure
naa gu' no ne'gatte gu', ndee gu'.

35 Sya, ngua Jesus tachu'thte mds delant. Tya,
mdub xib Jesus. No mcotloo Jesus loo yoo. Ndxab
Jesus loo Diox:

—Tad, chele' U' nee lezo', ne'ten'ten arid yalne
co' gacloon le'n huiz ndxé'.

36 Lath ngue bez Jesus Diox, ndxab Jesus loo
Diox, ne:

—Pay, yey, ryete con' nzoque' mod 1i U'. Ftela' U’
daa loo yalneé co' gac co' ten'en co'se’ tyactii daa.
Per, licpe' ba'i, indlyasten gaca loon xal ndlyazen.

Ndxe'leque’, ndlyazen gac loon xal neete lezo'pe’
U' no maste.

37 Ngoloa, ndye'th Jesus co'te' mbyan' Pedr, no
Cob, no Juan. Per co'se' gunée Jesus myen', ale
nzi yat myen'. Sya, mblo' Jesus mcal' oo myen'.
Ndxab Jesus loo Pedr:

—Mon, ;ché' nax yatl, ca'? ¢Ché' ne'nxectel ndub
naal mase thib hor, ca'? 38 Gure naa gu' mase
chu'th, yey. No gurez gu' Diox par ne'aselide gu'
cuan gu' xquin gu' naba'. Licpe' ba'i, Xtuuz gu' no
lezo'gu' anze'fndlya'sle' gu' cuez Diox. Per bél'y0o
lad gu' ba' ndli nden' gu' ngo zan gu'. Cona, ngulaa
fuerz gu'. Ale mbuu's gu' nzi gu'.

39 Ngoloa, mbere Jesus, nda bez Jesus Diox
mbryop vez. Ndxab Jesus leque di'sa loo Diox.
40 Mbere Jesus, ndye'th Jesus co'te’ mbyan' Pedr,
no Cob, no Juan. Lomisque', nzi yat myen' tac
ngudloo myen' ne'nxecte tant thib mcal' nzo ngud-
loo myen'. Per axta ne' ne' fiee myen' con gab
myen' 100 Jesus co'se' gunee myen' ndye'th Jesus.
41 Ngolo mbyon vez ndye'th Jesus co'te’ mbyan'
Pedr, no Cob, no Juan par fiée Jesus mda myen'.
Ndxab Jesus loo myen':

—¢Ché' ngue li gu' cuent gat gu' nal xhuin, ca'?
Pa gat gu'. Mzinle' hor co'se’ ta'xu' thib mbi' daa,
daa co' mbal ydal loo izlyo' ndxe' xalque' ndxaal
chol men loo izlyo', loo mén ye'rsin' co' ndxap
xXquin no co' ndxap xtol. 42 Goo too gu'. Ya' gu'
ndyaana'. Ndele' mbi' co' ta'xu' daa loo men.

Meén co'ngoc ngolo ngola's che'n Jesus mbe' Jesus
xal ndxe'men thib pres.
(Mt. 26.47-56; Lc. 22.47-53; Jn. 18.2-11)

43Tatabe' ngue toodi's no Jesus myen' xin' mté'th
Jesus co'se’ ngro zi'f Jud, nde Jud, Jud co' ngoo
cuent nac si' fchop myen' xin' mté'th Jesus. Nde no
Jud huax méen. Cho ménnzo spad ya'. Chd mennzo
thib bro'yaa ya'. Mén co' mbi'th ngdoc mén co' mtel'
jef che'n nguley' co' mas fiibe' loo nguley’, no mén
co' mtel' men co' ngoc maistr co' ndlu' con che'n
ley co' mxo'f Moisés oo meén, no meéen co' mtel' rye
mengool co' ndyoo ner, no co' ndyoo naa, no co'
fiibe' loo mén nacion Israel. 44 Le' Jud co' mda'xu'
Jesus loo men ye'rsin' na, ndxab loo men co' nde
no Jud ndoore' ryo' Jud con ména:

—Neeque' gu' mbi' co' tan thib chit ro, mbi'a nac
Jesus. Tyen gu' mbi'. No ne'ld'de gu' mbi'.

45 No texal mzin Jud loo Jesus, mbii gax Jud loo
Jesus. Ndxab Jud loo Jesus chop vez:

—Maistr, Maistr.

Latha, thidte de repent mda' Jud thib chit ro
Jesus. 46 Sya, mxen mcaa meéna Jesus. Mbe' ména
Jesus xal thib pres loo rye mén co' mtel' meén co'
mbe' Jesus.

47 Per thib myen' xin' mté'th Jesus co' nzo latha
mdob spad le'n cubiert. Mblaa myen'a thib ya'
spad nza thib moz che'n jef che'n nguley' co' mas
mnibe'loo rye nguley'. Ale mblo nde'f myen'a nza
moz. 48 Sya, ndxab Jesus loo rye ména:

—¢Ché' licque', por derech, ngro' gu' con spad no
conthibbro'yaaya' gu' par tyenxu' gu' daano hue’
gu' daa xal ndxe' men thib huan' chele' daa ngac
huan', ca'?

49 Ndxab Jesus loo ména, ne:

—Atate huiz ngo non gu'. No mblu'en gu' len
templ gu'. No le'n rye huiza ne'ndenxu'de gu' daa

xal thib pres, ¢1é'? Per ndxac con' ndxeé' loon par
tyaaque' no gacque' no tyubque' di's con che'n daa
xal ndub di's loo libr co' nac xti's Diox.

50L4tha, ale ryete myen' xin' mté'th Jesiis mxon'.
Mbla' myen' thidte Jesus.

Tré'ndlu’ con che'n thib mbyodo co’ mxon' latha.

51 Per thib mbyoOo co' mdoo nque xis Jesus,
mbyooa mcap thib sab no maste. Sya, mxen
mena mbyoo par hue' meéna mbydo, ne. 52 Per
mbyoo mcua'n mod ngro' thin mbyoo le'n sab. Che
mbyo0o, mxon' mbyoo, ndyaa mbyoo.

Jestis mdooxu' loo rye mén co' mnibe’, no co’
mdyoo ner;, no co'mdyoo naa loo mén nacion Israel.

(Mt. 26.57-68; Lc. 22.54-55, 63-71; Jn. 18.12-
14, 19-24)

53 Sya, mbe' rye mena Jesus loo ner jef che'n
nguley' co' mas fiibe' loo rye nguley'. No mqueltaa
ryete men co' nac jef che'n nguley', no mqueltaa
ryete mengool co' ndyoo ner, no co' ndyoo naa,
no co' fiibe' loo mén nacion Israel, no men co' nac
maistr co' ndlu' con che'n ley co' mxo'f Moisés loo
men co'te' mdoo Jesus. >4Le' Pedr na, tith tith mdoo
nque Xis Jesus. Mzin Pedr axta loo lue' liz ner jef
co' mas fiibe'a. Tya, ale note Pedr mdub biiz ro rdii
lath men co' ngoc polesi co' ngue quenap Jesus par
ne'xon'te Jesus loo meéna.

55Le' rye men co' nac jef che'n nguley' co' mas
fiibe', no rye mén co' ndyoo ner, no co' ndyoo naa,
no co' fiibe' loo men nacion Israel, ména mcua'n
mod xa mod quexu' que' fals ména Jesus par tataa
mod guth yee mena Jesus. Per ne'nglide ména gan
mcua'n mena mod ngli mena con'a. 56 No anze'f

thib ménambez ampurte di's gutyé' con che'nJesus
axta ne' ne' fiee mena cho ro gon meéna. Ale leque
meéna ngue go xo'f con che'n yalgutye' co' mbez
mena con Xtaa ména. >7 Ndxetoo ndxega' ndxep
mena. No nda' mena cuent gutye' par quexu' que'
fals ména Jesus. Mbez ména loo xtaa ména:

58 —Nu' mbin le' mbi' ba' ndxab le' mbi' telux
templ che'n Diox co' mtoxcua' men pola. No tolo

ndxab mbi' len son huiz no maste xit te'f mbi'
tedib templ. No templ co' mbez mbi' toxcua' mbi'

ne'toxcua'de chol mén. Ne' ne' lyath no mén mbi'
toxcua' mbi' templa.

59 Per mastale' tataa mda' mena cuent, inda'de
mena cuent thidte di's con che'n Jesus.

60 Sya, ngoo too nde'f mbi' co' nac jef che'n
nguley' co' mas fiibe' loo rye nguley' lath rye mena.
Mnibdi's mbi' loo Jesus. Ndxab mbi'":

—¢Ché'yende chd di'sndlya'sl fieel loon, ca'? ¢Xa
mod chonon tatua' mbez mén ba' con che'nl, cara?

61Per Jesus yende ché di's ngab. Xée mdoo Jesus
loo ména. Mbere mbi' co' ngoc jef che'n nguley'a,
mnibdi's mbi' loo Jesus tedib vez. Ndxab mbi' loo
Jesus:

—¢Ché', licque', nac luu Crist, xgan'pe' Diox, Diox
co' thidteneque' ndyac lezo', ca'?

62Jesus ndxab loo jef che'n nguley'a:

—Aa. Nacque' daa Crist, pues. Na nii lool nalle’
le' gu' hui'loon, daa co' mbal yaal loo izlyo' xalque'
ndxaal chol mén loo izlyo', co'se’ tuben cuat Diox
co' ndxap rye loothe con' roo no con' xen la's nii
Diox no la's ya' Diox. No hui' gu' loon co'se' gac
huiz co'se' galen loo izlyo' ndxé' tedib vez le'n
xXcuau.

63 Co'se’' mbin mbi' co' ngoc jef che'n nguley' co'
mas fibe' tataa ndxab Jesus, ale mched yée mbi'
xab mbi' tac mden' mbi'le’ Jesus gunii yée gunii tii
con che'n Diox. Sya, ndxab mbi'loo mén co' nziri'
no mbi'a:

—¢COn li no na' mads men co' ta' cuent con
che'n mbi' ba? Con di's co' ngolo gunee mbi' ba'
ngogaale' mbi' loo yalgutye' mbi'. 64 Gu' mbin no
mda'que’ gu' cuent xal ngolo gunii yée gunii tii
mbi' ba' con che'n Diox, ¢1é'? ¢Xa& nee gu'? ¢Con li
no na' mbi' ba'?

Sya, ryete mena mquexu' mque' fals Jesus par
guth men Jesus.

65 Le' sya, mtlo ndxep mena, msuc mena rloo
Jests. No mtau' ména loo Jesus con thib le' lar'.
No ale mda' ména che'n Jesus. Ale mbez meéna loo
Jesus:

—Bli divin ché ngue ta' che'nl.

Le' meén co' ngoc polesi che'n templ co' nquenap
templ na, ale nguis ména rloo Jesus.

Pedr mca di's con che'n Jesus loo mén.
(Mt. 26.69-75; Lc. 22.56-62; Jn. 18.15-18, 25-
29)

66 L.ath ngue lino mén con'aloo Jesus, Pedr xexte
ndoo par xan' blé' loo lue'. Per lath ndoo Pedr
tya, mzin thib mza' co’' ngoc criad che'n jef che'n
nguley' co'te' ndoo Pedr. 67 Texal gunee criad ndoo
biiz Pedr ro dii, xée mbui' criad loo Pedr. Sya,
ndxab criad loo Pedr:

—Luu, ne, naqueltaa no Jesus chen yeez
Nazaret, ;16'?

68 Per Pedr ale mca' di's Jesus. Ndxab Pedr:

—Ne'libeden ché mbi' nac mbi' ba'. No axta ne'
ne' indxonen con ndyoodi'sl.

Sya, xexte ngro' Pedr par ned ro puert. Lath
nda ro' Pedr, chaa, ngrozeée thib nguiidtee mblé'
nguiidtee yal'. 69 Mbere criad, xée mbui' criad loo
Pedr tedib vez. Mtlo criad, ndxab criad loo meén co'
nzirl' tya:

—Mbi' ba', ne, nac thib mbi' co' naqueltaa no
Jesus, ndyaquen.

70 Mbere Pedr, mca' di's Pedr Jesus tedib vez.
Pente ndxac nguri'th con'a, mbere men co' nziri'
tya. Ndxab men loo Pedr:

—Licpe' ba'i, luy, ne, nac thib myen' co' ngue tee
no Jesus. Tac luu nac mén gulaaz che'n laaz men
galile. No mod co' ndyoodi's luu ba' nac co' ndlu'
xal ndyoodi's mena.

71Sya,leque Pedr mtlo guniingoc nguaal di's. No
mde'th Pedr Diox. Ndxab Pedr loo meéna:

—Ne'libeden mbi' co' fiibdi's gu' loon, cara.

72 Leque hora, chaa, ngrozee nguiidtee mbryop
vez mblé' nguiidtee yal'. Axta syare' mte' lezo'
Pedr di's co' ndxab Jesus loo Pedr: Ndoore' co'se’
cozeée nguiidtee chop vez, luu ca di's daa son vez.

Co'se' mbli Pedr xtuuz con che'n di's co’' ndxab
Jesus loo Pedr, ne'tl' ne'fiee lezo' Pedr mbin' Pedr

axta plothe.

15

Jestis mdooxu' loo Pilat co' ngoc gobernador
tiempa.
(Mt. 27.1-2,11-14; Lc. 23.1-5; Jn. 18.28-38)
1 Co'se' ngonii izlyo' tedib huiz co' nde nquea,
men co' ngoc jef che'n nguley' co' mas fiibe' loo

nguley', no mengool co' ndyoo ner, no co' ndyoo
naa, no co' fiibe' l1oo meén nacidén Israel, no rye
men co' ngoc maistr co' mblu' cén che'n ley co'
mx0'f Moisés 100 mén, no rye meéen co' mas fibe' loo
meén nacion Israel, ryete mena thidte mqueltaa par
mdub dd' mena ya' Jesus par mbe' mena Jesus loo
Pilat. 2Sya, mnibdi's Pilat loo Jesus. Ndxab Pilat:

—¢Ché' nac luu rey che'n mén nacion Israel, ca'?

Jesus mcab. Ndxab Jesus loo Pilat:

—Aa. Nac daa rey, pues, xalque' ngolo guneela
ba'.

3Le'meén co' ngoc jef che'n nguley' co' mas fiibe'
loo nguley'a na, anze'f thib con' ngue quexu' ngue
que' fals Jesus loo Pilat. 4 Le' sya, mbere Pilat,
mnibdi's Pilat loo Jesus. Ndxab Pilat:

—¢Ché'yende cho di'slya'sl cabl loo mén ba', ca'?
Hui' no maste naplé con' ngue quexu' ngue que'
fals men ba' luu.

> Per ndxe'leque’, yende cho di's mcab Jesus loo
meéna. Le' Pilat na, axta ne' ne' fiee Pilat con li Pilat
Xtuuz cOn che'n Jesus.

Por lult mnibe' Pilat loo mén ya yuth men Jests.
(Mt. 27.15-31; Lc. 23.13-25; Jn. 18.38—19.16)

6 Nde nxon', mque no men nacion Israel cos-
tumbr laa meén co' ndxac gobiern thib pres cad
lin' co'se’ ndxdal Ini che'n pasc. Pres co' gab men
lyd', presalyd'. 7 Le'xque' le'n huiza, thidte mque'
thib mbi' co' ngro' 1ée Barrabas lezi'f con taamas
men co' mbeth mén por thib huelg co’ mbli men
tiempa. 8 Lath ndooxu' Jesus loo Pilat, ngua meén
nacion Israel loo Pilat par mna'b mén di's loo Pilat
laa Pilat thib pres co' ndlya's mén lya' xalque' nac

costumbr co' ndxap mén tiempa. 2 Pilat mcab loo
meéna. Ndxab Pilat:

—¢Cho ndlya's gu' teld'en, a'? ¢(Ché' ndlya's gu'
tela'en mbi' co' mbez nac rey che'n men nacion
Israel, ca'?

10 Per Pilat nonque' no nda'que' Pilat cuent por
ndxan lezo' meéna fiée meéna Jesus, con'a mda'xu'
men co' nacjef che'n nguley'a Jesus loo Pilat. 11 Per
men co' ngoc jef che'n nguley' co’' mas fiibe' loo rye
nguley', mbli ména par a la fuerz gab rye men, co’
nziri' loo Pilat, mas huen co' Pilat Barrabas lezi'f
lugar dela' Pilat Jesus. 12Sya, mnibdi's Pilatloorye
mena. Ndxab Pilat:

—¢Con ndlya's gu' li non mbi' co' mbez mén nac
rey che'n men nacion Israel, a'?

13 Sya, cabii ndxab meéna:

—Fcaa mbi' ba'. Bnibe' quée mbi' loo cruz.

14Pjlat ndxab loo ména:

—Per ¢cho6 con' ye'rsin' ndyac gu' mbli mbi', a'?

Sya, mbere ména, cabii ndxab ména:

—Nu' ngue bez lool, bnibe' quée mbi' ba' loo
Cruz.

15 Per com le' Pilat mblya's yan' bien Pilat con
men co' nziri'a, ¢lé'7, mnibe' Pilat ngua lo' men
Barrabds lezi'f. Le' Jesus na, ngolo mbli Pilat
mandad mda' men che'n Jesus, mda' Pilat Jesus loo
mena par ya que' mena Jesus loo cruz.

16 Ngoloa, mbe' solndad Jesus loo lue' che'n
palas. Tya, mbli ména mandad mqueltaa ryete
solndad par li solndad ngoc nguaal con' 1oo Jesus
par tataa mod xiis no solndad Jesus. 17 Ale asembli
solndad mtegoc solndad Jesus thib xab Jesus color
morad. No mdub solndad thib coron yis co' mta'

solndad yéc Jesus. 18 Ngoloa, mtlo solndad, cabii
mbez solndad loo Jesus. Ndxab solndad:

—San, rey che'n meén nacion Israel.

19 No tataa mblaa solndad bar yéc Jesus. No
msuc solndad rloo Jesus. No mdyub xib solndad
loo Jesus. Mbli solndad loo Jesus xalque' ndli men
co'se’ fii men Diox loo thib rey par tataa mod mas
mxiis no solndad Jesus. 20 Ngolo mxiis no solndad
Jesus axta pldthe, mteche solndad xab Jesus co'
ngoc lar' morada lad Jesus. Mtegoc solndad Jesus
xabpe' Jesus. Ngoloa, mbe' solndad Jesus par ya
que' solndad Jesus loo cruz.

Treé'ndlu’ xa mod mque' men Jests loo cruz.
(Mt. 27.32-44; Lc. 23.26-43; Jn. 19.17-27)

21 Le'pe' ndxac con'a, ndye'th thib mbi' co' ngua
zin' huan. Mbi'a ngoc meén gulaaz che'n laaz men
ciren. Mbi'a ngro' lée Mon. Ngoc mbi' xud Ale-
jandrno Ruf. Lathnde riid mbi' ro ciuda Jerusalén,
ngro' no meéna Jesus. Asal' too mbi' ména, ale mtau'
solndad loo mbi' bere mbi' par xyo'f yen mbi' cruz
co'te' que' solndad Jesus.

22 Mbe' ména Jesus loo thib den co' lee Golgota,
co' nee di's, Calaver tac dena fiaa xal thib quée yéc
men. 23 Tya, mda' solndad thib loo vin co' nos
con thib loo cuan' co' lee mirr par ngu Jesus. Per
ne'ndalte Jesus ngu Jesus vina. 24 Sya, mque' sol-
ndad Jesusloo cruz. Ngoloa, mdith no solndad dad
loo xab Jesus par fiee solndad fieene' ché solndad
hue' thib le' thib le' xab Jesus.

25Hor co' mque' solndad Jesus loo cruz ngoc hor
nquée guye' xtil'. 26 Nde nxon', mque' solndad pla



SAN MARCOS 15:27 cvi SAN MARCOS 15:32

di's loo thib le' ye's 1oo cruz yéc Jesus. Di'sa mbez

taandxe': . »
—Rey che'n mén nacidn Israel.

Tataa mdub solndad di's yéc cruz tac meén
mquexu' mque' fals Jesus le' Jesus ndxab:

—Daa nac rey che'n men nacion Israel.

27 Thidte mque' meén Jesus loo cruz con chop
mbi' co' ngdoc huan'. Thib mbi' mquée loo cruz
cuat Jesus ladli. Tedib mbi' mquée loo cruz cuat
Jesus lad rebes. 28 Tataa ngdca par ngocque' No
mdubque' di's co' mde'th mén co' ndub loo libr co’

nac xti's Diox co' mbez: o _
—Mbli mén cuent no Crist ngdoc men ye'rsin' con

men ye'rsin'.

29 Le' sya, men co' ndri'th co'te' ngue Jesus loo
cruz, asembli meéena, mbez meéna ngoc nguaal di's
loo Jesus. No tataa mcuin ména yéc ména loo Jesus.
Mbez ménaloo Jesus:

—Nase, yixo. Luu co' mbez cobiil templ no
yilo son huiz ngolole' mxit te'fl templ tedib vez,
mzyalque'la nguel tua'. 30 Leque luu bli par lya'l
loo con' ryes no bilaaloo cruz co'te’ nguel ba'.

31 Lomisque' ne, mén co' ngoc jef che'n nguley'
co' mas fibe' loo nguley', no men co' ngoc maistr
co'ndlu’ con che'nley co' mxo'f Moisésloo mén, ale
mxiis no ména Jesus. No mbez menaloo xtaa meéna:

—Mbi' ba' mteld' mén loo con' ryes. Per nalle’,
ale, ne'gacte mbi' teld' mbi' mbi' loo con' ryes.
Mzyalque' mbi'i. 32 Chele' na' fiee le' mbi' co' mbez
nac Crist no co' mbez nacreyloo na' bilaaloo cruz
nalle', syase, yila's na' le' mbi' ba' nac Crist, ¢1é'?

No ale axta ryop mbi' co’' mquée loo cruz cuat
Jesus ndxab ngoc nguaal di's loo Jesus.

Jestus nguth loo cruz.
(Mt. 27.45-56; Lc. 23.44-49; Jn. 19.28-30)

33 Dib lal ngue que' meéna Jesus loo cruz, ngéol
hor rol huiz. Per co'se' ngool rol huiz axta hor
mquée guyon bzye mbyau' loo huiz dib athu loo
izlyo'. 34 Co'se' ngoc hor mquée guyon bzye huiza,
ngrozee yii ngrozee den Jesus. Ngro' di's ro Jesus.
Ndxab Jesus:

—Eloi, Eloi, ¢lama sabactani?

Di's ndxe' nee di's: U' co' nac Diox daa, ¢chonon
mbla'ya' U' daa?

35 Per ndxep meén co' ngure gax loo Jesus hora,
meéna mbin di's co' ndxab Jesuds. Ména ndxab loo
Xtaa mena:

—Bin gu' di's co' ngue bez mbi' ba'. ¢(Ché' ndyac
gu'i mbi' ngue bez Lii co' mde'th di's co' ndxab
Diox pola, ¢1é'?

36 Sya, thib mbi' co' nzo latha mque' carre. Ngua
tegaz mbi' thib sponj con thib loo vin nala co' nos
con thib loo cuan' nala. Sya, mdub mbi'a sponj loo
thib punt bar no mzi mchep mbi' sponja ro Jesus
par gu Jesus vina. No ndxab mbi":

—BIla' gu' teeque’ mbi' par fiee na' neene' ché'
ti'th Lii par laa Lii mbi'".

37 Leque hora, ngrozee yii ngrozee den Jesus.
No setilte nguth Jesus. 38 No texal ngolo nguth
Jesus, Diox mbli ngocrol cortin co' ngue le'n templ.
Desde gap axta xan' cortin ale mbryed grolthe
cortin. 39 Le' capitdn co' nac capitan che'n go-
biern co' ndub ciuda Rom, co' ndoo naa no co'
ndoo hui' xal ngocaloo Jesus loo cruz, co'se’ gunee
capitdn ngrozee yii ngrozée den Jesus no co'se’

gunee capitdn X mod nguth Jesus, ndxab capitan
loo mén co' ngure tya:

—Licpe' ba'i, cara, mbi' ba' ngoc xgan'pe' Diox,
ndyaquen.

40 Lomisque' ne, ngure ndxep meéngot, o' ngure
hui' tith xal ngoca loo Jesus loo cruz. Lath rye
mengota ngo thib xa'got co' ngro' 1ée Mari co' ngoc
men yeez Magdala. No ngo tedib xa'got co' ngro'
lee Mari co' ngoc xna' ryop hues myen' co' ngro'lee
Cob no Che. Coba mdub lée mén Cob Chu'th. No
ngo tedib xa'got tya co' ngro' lee Salomé. 41 Ryete
xXa'gota mdoo nque Xis Jesus. No mbli xa'gota man-
dad loo Jesus co'se' mque tee Jesus le'n rye yeezya'
co' nac ned laaz men galile. Mds de cona, taamas
mengot o' mdoo nque Xis Jesus, co'se’ mqueée Jesus
par ned ciuda Jerusalén le'n huiza, ndoo hui' xal
ndxac con' loo Jesus.

Tré' ndlu’ xal ngua lo mén thebol Jestis le'n thib
bad' co’'ngoc thibye'r quée.
(Mt. 27.57-61; Lc. 23.50-56; Jn. 19.38-42)

42 Huiz co'se’ nguth Jesus, huiza ngoc huiz vispr
che'n huiz roo co' nac huiz sabd co' ngoc huiz
descans tiempa. Casque' hora nde laale' yal' izlyo'.
43 Ngoloa, mbi'th thib mbi' co' lée Che. Mbi'a ngoc
men yeez Arimate. Ngoc mbi' thib jef oo men co’
nqueltaa par ndyoo ner, no ndyoo naa, no fiibe'
mbi' o0 mén nacion Israel, ne. Mbi'a ndub quee
lezo' pol gac tiemp co'se’ fiibe'pe' Diox loo meén loo
izlyo'. Pues ngoo valor loo mbi'. Negadi's ngua
mbi' co'te’ ndub Pilat par fia'b mbi' loo Pilat ta'
Pilat permislaa mbi' thebol Jesusloo cruz. 44Co'se’
mbin Pilat di's co' ngue ta' Ché cuent loo Pilat,

ante mbyu' mbyal Pilat co'se’ mbin Pilat le' Jesus
nguthle'. Sya, ngurez Pilat capitan par fiibdi's Pilat
loo capitan. Ndxab Pilat:

—¢Ché', licque', ngolole' nguth Jesus, ca'?

—Aa, ndxab capitan.

45 Co'se' mcab capitan, ndxab capitan:

—Aa, ngolole' nguth Jesus, sya, mda' Pilat per-
mis loo Che par yilaa Che thebol Jesus loo cruz.

46 Ngoloa, ngua ti' Che thib sab co' anze'f néap
ntac. Ndye'th Che. Mblaa Ché thebol Jesus loo
cruz. Mchi'x Ché saba lad thebol Jesus. Ngoloa,
ngua lo Ché thebol Jesus le'n thib ye'r quee co'
naden' cho thib quée. Ngoloa, mtau' Che ro ye'r
quee con tedib quee laj. 47 Le' Mari, co' ngoc men
yéez Magdala, no tedib xa'got co' 1ée Mari co' ngoc
xna' Che na, ngua tee hui' co'te' mblo Cheé, co' ngoc
men yeez Arimete, thebol Jesus le'n ye'r queea.

16

Jesus ngro xban.
(Mt. 28.1-10; Lc. 24.1-12; Jn. 20.1-10)

1Co'se' nguri'th huiz sabd co' ngoc huiz descans
tiempa, thib xa'got co' ngro' lée Mari co' ngoc men
yeez Magdala, no tedib xa'got co' ngro' lee Mari co'
ngoc xna' Cob, no tedib xa'got co' ngro' lee Salomé,
yon xa'gota mxi' thib loo nit perfum par ya ta' xa'
nit perfuma lad thebol Jesus. 2 Co'se' ngonii izlyo'
huiz doming co' nac ner huiz che'n sman, tatabe'
hiaa mbe'th izlyo', nda yon xa'gota ro yer quee
co'te’ mblo meén thebol Jests. No mzin xa' ro ye'r
quéea le'pe’ nde len huiz. 3 Per co'se' yamerle' zin
Xa'ro ye'r queea, ndxab xa'loo xtaa xa":

—Per nalle' na, ;cho teche quée ro ye'r quee par
yoona'le'n ye'r quée, yey?

4Per co'se' mzinpe' xa' ro ye'r quee, gunée xa'le'
quee laj roo co' ndoo nau' ro ye'r queea ya indoo
nau'te ro ye'r quée. Ale ndoo xal'le' ro ye'r queée.
5 Per co'se' ngoo xa'gota le'n ye'r queée, gunee xa'
ndub thib mbyoo ladli co'te' ndoo xa'. Noc mbyoo
thib ned xab mbyoo co' dib ando mbyoo co' ante
nagus beeleque' fiaa. Co'se' gunée xa'gota ndub
mbyo0o, ale mzyeb xa'gota. 6 Per mbyoo ndxab loo
xa'gota:

—Ne'zyebte gu', ey. Na neeque'le' gu' nde cuan
Jesus che'n yéez Nazaret co' mque' meén loo cruz.
Jesus ngro xbanle'. Yende Jesus tré'. Huen huen
hui' gu' co'te’' mdi'xsua' men Jesus. 7 Nalle', huaa
li gu' avis ndxe' loo myen' xin' mté'th Jesus no loo
Pedr. Guuz gu'loo myen'le’ Jesus ya ner loo myen'
le'n thib yeez co' nac gulaaz che'n laaz men galile.
Tya, tolo hui' myen' loo Jesus xalque' ndxab Jesus
loo myen' pezea.

8 Sya, yende izlyo', mque' yon xa'gota carre.
Mbii xa' ro ye'r queea. Ale nxi'th xa' tant nzyeb
xa'. No yende chd ngabte xa'loo nec thib mén tant
nzyeb xa'.

Jesus mblu' loo loo Mari co’ ngoc mén yéez Mag-

dala.
(Jn. 20.11-18)

9 Co'se' ngolo ngro xban Jesus huiz co' ngoc ner
huiz che'n sman co' nac huiz doming, nerleque’
loo Mari co' ngoc meén yeez Magdala, Mari co'
mque no gaz xpii meexu' ndoore', ngro' too Jesus
no mblu'loo Jesus Jesus loo Mari. 19 Ngoloa, mxen

Marined. Nguali Mari avisa loo rye mén co' mque
tee no Jesus ndoore'. Prob ména nzi xi lezo' no
nziyon' mena por con che'n con' co' ngoc loo Jesus.
11 Co'se’ mbin mena ngue ta' Mari cuent le' Jesus
ngro xbanle' no gunéele' Mari Jesus, ne'ngala'ste
meéna di's co' ngue ta' Mari cuent.

Jesus ngro’' too no mblu' loo Jesus Jestis loo chop

myen' xin' mté'th Jesus.
(Lc. 24.13-35)

12 Per loo ngro' too Jesus no mblu' loo Jesus
loo Mari co' ngoc men yeez Magdala, ngro' too
Jesus no mblu' loo Jesus tedib mod loo taachop
myen' xin' mté'th Jesus co'se' ndoo ryop myen'a
ned ndyaa myen' ned co' nac ned huan. 13 Co'se'
ngolo gunée myen' Jesus, mxen myen' ned. Ngua
ta’ myen' cuent loo taamas myen' xin' mté'th
Jesus. Lomisque' ne, ne'ngala'ste taamas myen'
Xin' mté'th Jesus cuent co' mda' ryop myen'a loo
myen'.

Jesusngue xo'fzin'loo myen' xin' mté'th Jesus par
hue'myen’di's con che'n Jesus loo meén.

(Mt. 28.16-20; Lc. 24.36—49; Jn. 20.19-23)

14 Per mds nde tee huiz, por derech, ngro' too
Jesus no mblu' loo Jesus loo ryete si' fthib myen'
xin' mté'th Jesus lath co'se' ndub myen' loo mes liz
thib mbi'. Sya, mbyoo Jesus myen' tac axta arid
naad myen' no nguud myen' no por nayez lezo'
myen' tac indxela'ste myen' cuent co' mbin myen'
con che'n mén co' mda' cuent loo myen' le' meéna
guneée Jesus loo ngro xban Jesus. 15 Sya, ndxab
Jesus loo myen':



SAN MARCOS 16:16 cxii SAN MARCOS 16:20

—Nase, ndlyazen ya gu' dib athu loo izlyo'. Ya
ta' gu' cuent con che'n di's ndac ndxé' co' ndlu' xa
mod lya' menloo con' ryesloo rye men co' nzi ban
dib athu loo izlyo'.

16 No ndxab Jesus:

—Men co' tyal yila's loon no loo co6n chenen
no yiloa gac bautizar mén, mena lya'que'. Per
ndxe'leque’, meén co' ne'tyalte yila's loon no loo con
chenen, ména thidteneque' quexu' Diox par tetii
Diox meéna yiloa. 17 Lu'en loo gu' xal fiaa sefi no
yalguzye' co' li Diox loo mén, mén co' tyal yila's
loon. Lomisque' ne, ngue fiibe'en loo gu' por con
che'n con'roono con'xén co'nzo lasniinno co' nzo
la'syan, co' gu' xpii meexu'loo meén. Lomisque'ne,
lin par tyoodi's gu' tedib di'stée co'inacte di'stée co'
ndyoodi's gu'loo mén. 18Nolomisque' ne, lin co'se’
tyen gu' mbel', ne'quelede mbel' gu'. Ta' men nit
yeth co' nos cuan' hua gu' no ne'lide cuan'a yalquii
loo gu' par gath gu'. Mdas de cona, ante gaal gu' lad
men yiiz, yac mén yiiz 100 yiiz co' mque no men, ne.

Jesus ngudp loo bé'.
(Lc. 24.50-53)

19 Texal ngolo mdoodi's no Jesis myen' xin'
mté'th Jesus, Xxee nzi hui' myen' xal ngudp Jesus loo
bé'. No co'se’' ngolo mzin Jesus loo bé', mdub Jesus
cuat Diox loo bé'. 20 Ngoloa, mbii myen' co'te’' ngo
no myen' Jesus. Mxen myen' ned. Nda te'th myen'
no ngua lo myen' yalban co' ndlu' xa mod lya' men
loo con' ryes loo meén dib athu loo izlyo'. Yub Tad
Jesus mque tee no myen' ned mque tee myen'. No
yub Tad Jesus ndli par ndxac huax sefi no huax
yalguzye' loo mén por cdn che'n myen', par ndlu'

Tad Jesusloo ménlicque' nac di's co' ngue go myen'
yalban no co' nde'th myen' loo mén, no co' ndxac
loo men. Taandxe'que' tolo gaca, ndee gu'.

